
የበረን
ዳ ታይልስ

ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

የዓባይ ግድብ  ... ወደ ገጽ 4 ዞሯል

የዓባይ ግድብ የሚያመነጨው ኃይል በምርት 
ዕድገት ላይ መነቃቃትን ይፈጥራል

ውብሸት ሰንደቁ

አዲስ አበባ፡-  የዓባይ ግድብ የሚያመነጨው 
የኤሌክትሪክ  ኃይል በጠቅላላ የአገር ውስጥ የምርት 
ዕድገት (ጂ.ዲ.ፒ) ላይ መነቃቃትን እንደሚፈጥር  የታላቁ 
የኢትዮጵያ ህዳሴ ግድብ ፕሮጀክት ዋና ሥራ  አስኪያጅ 
ኢንጂነር ክፍሌ ሆሮ ገለፁ፡፡

ኢንጂነር ክፍሌ ሆሮ ለኢትዮጵያ ፕሬስ ድርጅት 
እንደገለፁት፤ የተጠናቀቁትና ኃይል መስጠት ከጀመሩት 
ግድብ ሁለቱ ተርባይኖች የሚመነጨው የኤሌክትሪክ  
ኃይል ጠቅላላ የአገር ውስጥ የምርት ዕድገት ላይ 
መነቃቃትን ከመፍጠሩም ባሻገር ኢኮኖሚው ላይ 
አዎንታዊ ተፅዕኖ ያመጣል፡፡ በተለይ በአገሪቱ ያሉ ትላልቅ 
ኢንዱስትሪዎች በቂ የኤሌክትሪክ ኃይል አግኝተው 
በሙሉ አቅማቸው እንዲያመርቱ ዕድል ይፈጥራል፡፡ 

በጋዜጣው ሪፖርተር

አዲስ አበባ፡- የሚኒስትሮች ምክር ቤት የባንክ 
ዘርፍን ለውጭ ኢንቨስተሮች ክፍት ለማድረግ በቀረበ 
ረቂቅ ፖሊሲ ላይ ተወያይቶ ግብዓቶችን በማከል በሥራ 
ላይ እንዲውል መወሰኑን የጠቅላይ ሚኒስትር ጽሕፈት 
ቤት አስታወቀ። 

የሚኒስትሮች ምክር ቤት ትናንት ባካሄደው 13ኛ 
መደበኛ ስብሰባ የባንክ ዘርፍን ለውጭ ኢንቨስተሮች 

የባንክ ዘርፍን ለውጭ ኢንቨስተሮች ክፍት ለማድረግ የቀረበው 
ረቂቅ ፖሊሲ በሥራ ላይ እንዲውል ተወሰነ 

ግድቡ የሚያመነጨው ኃይል በውጭ አገር 
የኤሌክትሪክ ኃይል ሽያጭ ሲሰላ ከ800 ሚሊዮን እስከ 
አንድ ቢሊዮን ዶላር በዓመት ሊያስገኝ እንደሚችል 
የጠቆሙት ኢንጂነር ክፍሌ፤  ከውጭ አገራት የኃይል 
ሽያጭ በላይ ግን ለአገር ውስጥ ለኢንዱስትሪዎች 
የሚያበረክተው የኃይል አቅርቦት ጎልቶ የሚታይና 
በኢኮኖሚው ላይ አዎንታዊ ተፅዕኖ የሚፈጥር ነው ሲሉ 
አብራርተዋል፡፡

የዓባይ ግድብ ትልቁ ነገር ለአገሪቱ ኢኮኖሚ 
እና ለአጠቃላይ አገራዊ ምርት ዕድገት ( ለጂ.ዲ.ፒ ) 
የሚያበረክተው አስተዋፅዖ ከፍተኛ መሆኑን የገለጹት 
ዋና ሥራ አስኪያጁ፤ በአገሪቱ ትላልቅ ኢንዱስትሪዎችን 
በማንቀሳቀስ ምርታማነት በማሳደግ ረገድ የሚያበረክተው 
አስተዋፅዖ ቀዳሚው ሥፍራ የሚሰጠው መሆኑን 

ክፍት ለማድረግ በቀረበ ረቂቅ ፖሊሲ ላይ ተወያይቶ 
ግብዓቶችን በማከል በሥራ ላይ እንዲውል ወስኗል፡፡

  የባንክ ዘርፍን ለውጭ ኢንቨስተሮች ክፍት ማድረግ 
የዘርፉን አገልግሎቶች በእውቀት እና በቴክኖሎጂ 
ለመደገፍ፤ የአገራችን ኢኮኖሚ ከዓለም አቀፍ ገበያ ጋር 
ያለውን ትስስር ወደ ላቀ ደረጃ ለማሸጋገር፣ የፋይናንስ 
ዘርፉን ተወዳዳሪነት፣ ውጤታማነት እና ቀልጣፋነት 

ፋንታነሽ ክንዴ

አዲስ አበባ፡-  የትግራይ ሕዝብ በአሸባሪው ሕወሓት 
ከሚደርስበት ሰቆቃና አፈና ለማላቀቅ ከትግራይ 
ማኅበረሰብ የወጡ የፖለቲካ ልሂቃን ጉልህ ሚና ሊጫወቱ 
እንደሚገባ የኢትዮጵያ ዜጎች ለማኀበራዊ ፍትሕ (ኢዜማ) 
ሥራ አስፈጻሚ ኮሚቴ አባል አቶ አንድነት ሽፈራው 
ገለጹ።

አቶ አንድነት ሽፈራው ለኢትዮጵያ ፕሬስ ድርጅት 
እንደገለጹት፤ አሸባሪው ሕወሓት ከለውጡ ማግስት 
ጀምሮ የተሰጠውን የሰላም በር በመዝጋት የትግራይን 
ሕዝብ ችግር ውስጥ እንዲገባ አድርጓል፤ አሁንም እያደረገ 
ነው። ሌላው የማኅበረሰብ ክፍል የሚያደርገው ድጋፍ 
እንደተጠበቀ ሆኖ ከትግራይ ማኅበረሰብ የወጡ የፖለቲካ 
ልሂቃን የትግራይ ሕዝብ እየደረሰበት ያለው ችግር ምንጩ 
ሕወሓት መሆኑን ተረድቶ ቡድኑን ለማስወገድ 

የትግራይ ሕዝብን ከአሸባሪው 
ሕወሓት አፈና ለማላቀቅ 

የትግራይ  ልሂቃን  ጉልህ ሚና 
ሊጫወቱ ይገባል

ፍቃዱ ዴሬሳ

አዲስ አበባ፡- በ2015ዓ.ም የሚደረገው የአካባቢ 
ምርጫ ግልጽና ፍትሀዊ እንዲሆን ክልሎች ከወዲሁ  በቂ 
ዝግጅት ሊያደርጉበት እንደሚገባ ተገለፀ፡፡ ብሔራዊ 
ምርጫ ቦርድም ምርጫው ግልፅና ፍትሐዊ  እንዲሆን 
ተገቢ መደላድል መፍጠር እንዳለበትም ተጠቁሟል፡፡ 
የኢትዮጵያ ብሔራዊ ምርጫ ቦርድና የፖለቲካ ፓርቲዎች 
የጋራ ምክር ቤት በጋራ ባዘጋጁት የአካባቢ ምርጫን 
ትኩረት ያደረገ ጥናት ትናንት ተካሂዷል፡፡

በዚሁ መድረክ ጥናት አቅራቢው ዶክተር ዘመላክ 
አየለ እንዳስታወቁት፤ የኢትዮጵያ ብሔራዊ ምርጫ ቦርድ 
ክልሎች ግልጽ የሆነና ሂደቱን የጠበቀ የአካባቢ ምርጫ 
እንዲያደርጉ ማበረታታት ይገባዋል፡፡ ከክልል  እስከ 
ቀበሌ ደረጃ ክትትልና ድጋፍ በማድረግ  የምርጫ ሂደቱ 
ውጤታማ እንዲሆን የድርሻቸውን እንዲወጡ ማድረግም 

ግልጽና ፍትሃዊ  የአካባቢ 
ምርጫ እንዲካሄድ 

ክልሎች ዝግጅት ማድረግ 
ይኖርባቸዋል

ግልጽና ፍትሃዊ  ... ወደ ገጽ 4 ዞሯል የትግራይ ሕዝብን  ... ወደ ገጽ 4 ዞሯልየባንክ ዘርፍን   ... ወደ ገጽ 4 ዞሯል

ኢንጂነር ክፍሌ ሆሮ

አቶ አንድነት ሽፈራው

ለሕዝባችን ሰላምና ጥቅም 
ስንል ከመንግሥትና ከመከላከያ 

ሠራዊታችን ጎን እንቆማለን
- የኢትዮጵያ ዳያስፖራ የተግባር ምክር ቤት

ዜና

ሞገስ ተስፋ

ጎንደር፡- የጎንደር ዩኒቨርሲቲ በማኅበረሰብ 
አቀፍ አገልግሎት በአሸባሪው ሕወሓት ዳግም ወረራ 
ጉዳት ለደረሰባቸው አካባቢዎች  መልሶ ማቋቋም 
የሚውል ከ270  ሚሊዮን ብር በላይ  ድጋፍ ማድረጉን 
የዩኒቨርሲቲው ፕሬዚዳንት ዶክተር አስራት አጸደወይን 
ገለጹ። ዩኒቨርሲቲው ከ5 ሺህ 500 በላይ ተማሪዎችን 
ትናንት  አስመርቋል፣

ዶክተር አስራት ዩኒቨርሲቲው በተከታታይና 
በመደበኛው መርሃግብር በተለያየ የትምህርት መስኮች 
ተማሪዎችን ባስመረቀበት ወቅት እንደገለጹት፣ 
ዩኒቨርሲቲው ችግር ፈቺ ምርምሮችን በማድረግ 
ለማኅበረሰቡ ከ15 በላይ ፕሮጀክቶችን በመንደፍ እየሠራ 
ነው። ዩኒቨርሲቲው በጦርነት ለተጎዱ ወገኖች መልሶ 
ለማቋቋም 277 ሚሊዮን ብር አውጥቷል ብሏል። 

ሕወሓት በከፈተው ጦርነትና ባለፉት አራት አስርት 
አመታት በወልቃይት፣ ጠለምት፣ በጭናና በሌሎች 
አካባቢዎች በአማራ ሕዝብ ላይ ያደረሰው ሰብአዊ፣ 
ቁሳዊ፣ ባህላዊ፣ የቋንቋና በሌሎች እሴቶች ላይ ያደረሰውን 
ውድመትና ግፍ ለዓለም አቀፉ ማህበረሰብ ለማስገንዘብ 
የጥናት ቡድን በማቋቋም ላለፉት አንድ ዓመት ተኩል 
ጥናት ማድረጉን ተናግረዋል።

ይህን የሽብርተኛ ቡድኑን ዘግናኝ ግፍ የሚያሳይ 
387 ገጾች ያሉት አማርኛ መጽሐፍ በቀጣይ ሳምንት 
እንደሚመረቅ ጠቁመው፤ በቀጣይም ወደ እንግሊዝኛ 
ተተርጉሞ አማዞን ላይ ይቀመጣል ብለዋል።

ዩኒቨርሲቲው በ319 የትምህርት መርሃግብሮች 
እያስተማረ ይገኛል ያሉት ፕሬዚዳንቱ፣ ኢትዮጵያ 

የጎንደር ዩኒቨርሲቲ በአሸባሪው ሕወሓት ዳግም ወረራ ጉዳት ለደረሰባቸው 
አካባቢዎች  ከ270  ሚሊዮን ብር በላይ  ድጋፍ አድርጓል

አዲስ አበባ:- የኢትዮጵያ መንግሥት ለሰላም ያለው 
ጽኑ አቋም የሚደገፍ መሆኑን በእሥራኤል የመከላከያ 
ሠራዊት የአፍሪካ ጉዳዮች ኃላፊ ኮሎኔል አቪዜር ሴጋል 
ተናገሩ፡፡ በእሥራኤል የኢትዮጵያ ባለሙሉ ሥልጣን 
አምባሳደር  ረታ ዓለሙ ከእሥራኤል የመከላከያ ሠራዊት 
የአፍሪካ ጉዳዮች ኃላፊ ከሆኑት ኮሎኔል አቪዜር ሴጋል  
እና ረዳታቸው  ጋር  በወቅታዊ የኢትዮጵያ ጉዳይ ላይ 
ተወያይተዋል። 

በውይይቱ፣ አምባሳደር ረታ አሸባሪው የሕወሓት 
ቡድን በመንግሥት  በተደጋጋሚ ጊዜ የቀረበለትን የሰላም 
ጥሪ ወደ ጎን በመተው ለሦስተኛ ጊዜ ጦርነት መክፈቱን 
አብራርተዋል። 

ይህን ተከትሎ የፌዴራል መንግሥት እየወሰደ 
ያለውን የሕዝብን ደህንነት የማስከበር እርምጃ በዝርዝር  

በማስረዳት የመንግሥትን አቋም አስረድተዋል። 
አምባሳደር ረታ  ይህን ሁኔታ የእሥራኤል መንግሥት 

አካላት እንዲረዱና የኢትዮጵያ መንግሥት የሰላም ሂደቱ 
እንዲቀጥል ለሚያደርገው ጥረት ድጋፍ እንዲያደርጉ 
እንዲሁም የሽብር ቡድኑን ተግባር እንዲያወግዙ 
ጠይቀዋል። ታሪካዊ የሆነው የኢትዮጵያና የእሥራኤል 
ግንኙነት በወታደራዊ መስክ ይበልጥ እንዲጠናከር 
በመንግሥት በኩል ፍላጎት መኖሩንና በጋራ ለመሥራትም 
ዝግጁነት እንዳለ አስታውቀዋል።

የእሥራኤል የመከላከያ ሠራዊት የአፍሪካ 
ጉዳዮች ኃላፊ ኮሎኔል አቪዜር በበኩላቸው፣ ጉዳዩን 
እየተከታተሉት እንደሆነ ጠቁመው፤ የኢትዮጵያ 
መንግሥት ለሠላም ያለው ጽኑ አቋም የሚደገፍ መሆኑን 
ገልፀዋል። የኢትዮጵያ መንግሥት እየወሰደ ያለውን የአገር 

ሉዓላዊነትን ማስጠበቅና የሕዝብን ደህንነት የማስከበር 
ተግባር እንደሚረዱም አስታውቀዋል። 

አሸባሪው ሕወሓት ለሦስተኛ ጊዜ ጦርነት መጀመሩ 
አሳዛኝ ድርጊት መሆኑን፣ በሰላማዊ ሰዎች ላይ ጥቃት 
ለማድረስ የከፈተው ጦርነትና የሽብር ድርጊት በየትኛውም 
መንገድ የሚወገዝ  መሆኑንም መናገራቸውን ከውጭ 
ጉዳይ ሚኒስቴር ቃል አቀባይ ፅሕፈት ቤት ያገኘነው 
መረጃ ያመላክታል፡፡

እንዲሁም ኢትዮጵያ ለእሥራኤል በአፍሪካ 
በጣም አስፈላጊ ወዳጅ አገር መሆኗን እና በኢትዮጵያና 
በእሥራኤል መካከል ያለው ወታደራዊ ትብብር ጠንካራ 
እና ረጅም ጊዜ ያስቆጠረ በመሆኑ ተጠናክሮ እንዲቀጥል 
በጋራ ለመሥራት ዝግጁ መሆናቸውን አረጋግጠዋል።

ሙሳ መሐመድ

አዲስ አበባ፡- ደባርቅ፣ ሰመራ እና ደብረብርሃን 
ዩኒቨርሲቲዎች እንዲሁም አዲስ ኮሌጅ በመደበኛው 
እና በተከታታይ የትምህርት መርሐ ግብሮች 
ያሰለጠኗቸውን ተማሪዎች  በትናትናው ዕለት 
አስመርቀዋል። 

ደባርቅ ዩኒቨርሲቲ ምረቃ ሥነ-ሥርዓት ላይ 
የተገኙት የንግድ እና ቀጣናዊ ትሥሥር ሚኒስትር አቶ 
ገብረመስቀል ጫላ፣ ታላቅ ታሪክ ያላትን ኢትዮጵያ 
ወደተሻለ ምዕራፍ ለማሻገር ትምህርት ቁልፍ ሚና 
ያለው ነው ብለዋል። ደባርቅ ዩኒቨርሲቲም የሰለጠነ 
እና ኢትዮጵያን ወደፊት ማሻገር የሚችል ትውልድ 
ለመቅረፅ የበኩሉን እየተወጣ መሆኑን ተናግረዋል።

ሰመራ ዩኒቨርሲቲም በተለያዩ የትምህርት 
መስኮች ያሰለጠናቸውን ከ1 ሺህ 100 በላይ 
ተማሪዎች ትናንት ያስመረቀ ሲሆን በተመሳሳይ 
የደብረ ብርሃን ዩኒቨርሲቲ በልዩ ልዩ የትምህርት 
መስኮች ያሰለጠናቸውን ከ2 ሺህ 900 በላይ 
ተማሪዎችን አስመርቋል።

በሌላ በኩልም አዲስ ኮሌጅ በተለያዩ  
የትምህርት መርሀ ግብሮች  ያሰለጠናቸውን 543 
ተማሪዎች አስመርቋል። ተመራቂ ተማሪዎች 
በትምህርት ወቅት ያሳዩትን ታታሪነትና ጽናት 
በሥራው ዓለም ሊደግሙት እንደሚገባም በክብር 
እንግድነት የተገኙት አምባሳደር ዲና ሙፍቲ 
ገልጸዋል። 

የአዲስ ኮሌጅ ፕሬዚዳንት ዶክተር መስፍን 
ስለሺ በበኩላቸው፣ ትምህርታችሁን ተከታትላችሁ 
ለምርቃት መብቃታችሁ በምትሰማሩበት ዘርፍም 
በጽናትና ታታሪነት ኃላፊነትን እንደምትወጡ 
ያሳያል።  ለኢትዮጵያ ዘላቂ ልማትና እድገት 
የበኩላችሁን እንደምትወጡ እምነቴ የጸና ነው 
ብለዋል። 

ከሌሎች አገራት ጋር ያላትን ግንኙነት ለማጠናከር 
56 የሚሆኑ የምሥራቅ አፍሪካ ተማሪዎችን ተቀብሎ 
እያስተማረ እንደሚገኝና  በአሁኑ ጊዜም የሚመረቁ 
መኖራቸውን ተናግረዋል።

የኢትዮጵያ ሳይንስ አካዳሚ ዋና ሥራ አስፈጻሚ 
ፕሮፌሰር ተከተል ዮሐንስ ጎንደር ዩኒቨርሲቲ በአገሪቱ 
ካሉት የምርምር ዩኒቨርሲቲ አንዱ እንደመሆኑ መጠን 
እያከናወናቸው ያሉ የምርምር ሥራዎች በርካታ 

ናቸው። ተመራቂ ተማሪዎች ኢትዮጵያ ከገጠማት ፈተና 
እንድትወጣ ምክንያታዊ በመሆን የሚጠበቅባቸውን ሚና 
እንዲወጡ ጥሪ አቅርበዋል።

ምሩቃን «የቀሰማችሁት እውቀት መነሻ፣ ማንቂያና 
ማትጊያ እንጂ ብቻውን ግብ ባለመሆኑ የሥራ ፈጣሪ 
በመሆንና ችግር ፈቺ ምርምሮችን በመሥራት ከድህነት 
የምንወጣበትን የጥበብ መንገድ መፈለግ ይኖርባችኋል» 
ሲሉም ፕሮፌሰሩ አሳስበዋል።

ዩኒቨርሲቲው ሦስት ሺ 927 ወንዶችና አንድ ሺ 

600 ሴቶችን በመጀመሪያ፣ በሁለተኛና በሦስተኛ ዲግሪ 

አስመርቋል። ምረቃ ፕሮገራሙ ላይ የኢትዮጵያ ሳይንስ 

አካዳሚ ዋና ሥራ አስፈጻሚ ፕሮፌሰር ተከተል ዮሐንስና 

የዩኒቨርሲቲው የቦርድ አመራሮች፣ እንዲሁም የጎንደር 

ከተማ ከንቲባ አቶ ዘውዱ ማለደና ሌሎች እንግዶች 

ተገኝተዋል።

የኢትዮጵያ መንግሥት 
ለሰላም ያለው ጽኑ አቋም የሚደገፍ መሆኑን እሥራኤል ገለጸች

የተለያዩ ዩኒቨርሲቲዎች 
በመደበኛው እና በተከታታይ 
የትምህርት መርሐ ግብሮች 
ያሰለጠኗቸውን ተማሪዎች 

አስመረቁ

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ 
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

አሸባሪው  ሕወሓት  ገና ከውልደቱ ጀምሮ  ይዞት  ለተነሳው  የታላቂቷ ትግራይ  ቅዥት  ስኬት ዋነኛ ተግዳሮት 
አድርጎ በሚያየው የአማራ  ሕዝብ  ላይ ያነጣጠሩ  ከፍ ያሉ ግፎችና  በደሎችን  ሲፈጽም  ቆይቷል። 

በመቋቋሚያ ቻርተሩ ሳይቀር ቅዥቱን እውን ለማድረግ «የአማራን ሕዝብ ማህበራዊ ፋታ መንሳትን» እንደ አንድ 
ዋነኛ ስትራቴጂ  አስቀምጧል። ለዚህም ግልጽ ማስረጃው በኢትዮጵያ ዘመን ቀመር በ1968 በቀረጸው ማኒፌስቶው 
ላይ ‘ለአማራ ብሔር ዕረፍት አልሰጥም’ ሲል ዛቻውን ያሰፈረው አሸባሪው ሕወሓት፣ በ2012 ከአማራ ሕዝብ ጋር 
የማወራርደው ሒሳብ አለ ሲል ከጥንተ ተፈጥሮው ጀምሮ የነበረውን ጥላቻ ግልጽ አድርጓል። 

ከተፈጠረበትም ጊዜ አንስቶ  እስከ ዛሬዋ ቀን ድረስ ይህንን  እውነታ  በተጨባጭ  መተግበር የሚያስችሉ 
ሴራዎችን  ነድፎ  ተንቀሳቅሷል። የአማራ ሕዝብ በሀገረ  መንግሥት  ግንባታና በአገር ሉዓላዊነት ማስከበር  ላይ  
የነበረውን ከፍ ያለ ባለውለታነት የሚያራክሱ አዳዲስ የታሪክ ትርክቶችን  ፈጥሮ  ከሌሎች ሕዝቦች  ጋር  ተቃርኖ 
ውስጥ  ሊከተው ሞክሯል። 

በሚዘራው የውሸትና የጥላቻ አሉባልታ የአማራ ተወላጆች  በሰላም  ተረጋግተው እንዳይኖሩ  ከማድረግ  ጀምሮ 
ሕዝቡ ላይ ያነጣጠሩ ግድያዎችን ሲፈጽምና ሲያስፈጽም ቆይቷል። ለአገርና ለአማራ ሕዝብ ተቆርቋሪ ምሁራን ላይም 
መጠነ ሰፊ ዘመቻዎችን በማካሄድ  አንድም  አገር ለቀው እንዲሰደዱ፣ ካልሆነ  ድምጻቸውን አጥፍተው አንገታቸውን 
አቀርቅርው እንዲኖሩ  በተደራጀ መንገድ  ተንቀሳቅሷል።

በሕዝባዊ እንቢታ ከስልጣን ከተወገደ ማግስትም ጀምሮ  በአማራ ሕዝብ ላይ ያነጣጠሩ መጠነ ሰፊ የከፉ 
ሴራዎችን ነድፎ  በመንቀሳቀስ የአማራን ሕዝብ ወደ ጥቃት በመውሰድ  ሀገረ መንግሥቱን የማፍረስ የተለያዩ እኩይ 
ተግባራትን  አቅዶ በራሱና በውላጆቹ በኩል ተግብሯል፡፡ 

በዚህም ብዛት ያላቸው አማራዎች  አማራ በመሆናቸው ምክንያት  ለአስከፊ ሞት ተዳርገዋል፤ በመቶ ሺዎች 

የሚቆጠሩም ተወልደው ካደጉበት ቀዬ በዘመናቸው ያፈሩትን ሀብትና ንብረት ጥለው  ለመሰደድ ተዳርገዋል። በቡድኑ 
የጭካኔ ተግባር ለከፋ የሥነ  ልቦና ቀውስ የተዳረጉም ጥቂት አይደሉም። በማይካድራ ወልቃይት ወዘተ የተፈጸሙ 
የግፍ ተግባራት ለዚሁ የጥላቻና የግፍ ተግባሩ ከብዙ በጥቂቱ ማሳያዎች ናቸው። 

ከዚህ ባለፈ  በአደባባይ «ከአማራ ጋር የማወራርደው ሂሳብ አለኝ» በሚል  እብሪት ክልሉን በኃይል በመውረር  
ብዙዎችን ገድሏል፤ ከሕፃናት አንስቶ በሃይማኖታቸው መንኩሰው እስከሚኖሩ አዛውንት እናቶች ፍጹም  ነውር በሆነ 
መልኩ ደፍሯል።  መሠረተልማቶችን ዘርፏል አውድሟል። በዚህም ለአማራ ሕዝብ ያለውን  የጠላትነትና የጥላቻ 
ጥግ አሳይቷል።

ከዚህ ሁሉ በኋላ  ቡድኑ ሰሞኑን   በአፈቀላጤው  በኩል ከአማራ  ሕዝብ  ጋር  ሆነ ፤  ከአማራ  ተቆርቋሪ ምሁራን 
ሆነ ፖለቲከኞች ጋር አብሮ  የመሥራት  ችግር የለብንም  የማለቱ እውነታ  «ለማያውቁሽ ታጠኚ» እንደሚለው ብሂል 
ከሁሉም በላይ  ለአማራ ሕዝብ  በቁስሉ ላይ  እንጨት የመስደድ ያህል ሆኖ የሚቆጠር ነው።

አሸባሪው ሕወሓት በዚህ ሰዓት የአማራን ሕዝብ ለማታለልና ለመከፋፈል  መነሳሳቱ ቡድኑ የቱን ያህል ማሰብ 
አንዳቆመና አሁንም  ትናንት ላይ  ቆሞ ዛሬን ለመዋጀት እንደሚዳክር የሚያሳይ ነው። ከእርሱ ቀልዶች በላይ የመረሩ 
እውነቶች ስለመኖራቸው ማስተዋል እንዳጣ ጠቋሚ  ነው።

መንግሥት የዘረጋውን የሰላም እጅ እረግጦ፤  ዛሬም  በአማራ ሕዝብ ላይ  አውዳሚ  ጦርነት  ከፍቶ፤ ንጹሀንን 
ለሞትና ለስደት  እየዳረገ   ከአማራ ሕዝብ ጋር ችግር የለብንም የሚለው  የቡድኑ  ፌዝ ፤ የአማራን ሕዝብ  በአግባቡ 
ካለመረዳት ፤ የሕዝቡን  ትዕግስትና  ሆደ ሰፊነትን  ካለማወቅ የመነጨ እብደት ነው።

ይህ የቡድኑ እብደት  እንደቀደመው ዘመን የአማራን ሕዝብ ተጨማሪ ዋጋ የሚያስከፍለው ሳይሆን፤ ሕዝቡ 
የበለጠ የጠላቶችን ማንነት በአግባቡ እንዲረዳና ራሱን ከጠላቶቹ ወጥመድ እንዲጠብቅ ፤ የቡድኑ  መሰሪነት የቱን 
ያህል ጥልቅ እንደሆነ የሚረዳበትን የተሻለ ዕድል የሚፈጥርለት  ነው። 

የቡድኑ  ከአማራ ሕዝብ ጋር ችግር የለብንም አዲስ የአደባባይ  ትርክት «ጅብ በማያውቁት አገር   ቁርበት  
አንጥፉልኝ » አለ  ከሚለው የአበው ተረት ያለፈ አይደለም። ይህ ደግሞ  የሕወሓትን ሴራ በሚገባ ለሚገነዘበውና 
የአማራ ሕዝብ  ላይ ይሠራል ብሎ ማሰብ ከቀን ቅዠት የሚቆጠር ፋይዳ ቢስ ቀቢጸ ተስፋ ነው። ከዚህም በላይ 
አሸባሪው ሕወሓት በአማራ ሕዝብ ላይ ያደረሰው ግፍና በደልም በተራ ፕሮፖጋንዳ የሚሸፈንና የሚረሳም አለመሆኑ 
ሊሰመርበት ይገባል። 

ታምራት ተስፋዬ

የበታችነት ስሜት በፈጠረበት አብሪት በ1967 ዓ.ም 
መጨረሻ ደደቢት በረሃ የወረደው አሸባሪው ሕወሓት፣ 
ማንነትና ምንነት ገና ጫካ ሳለ የተነገረና የታወቀ ጉዳይ 
ነው። ድርጅቱ ስልጣን ከያዘ በኋላም በጠብመንጃ  ኃይል 
እየደፈጠጠ፣ በግፍ የንፁሃንን ሕይወት እየቀጠፈና 
ለመብታቸው የሚታገሉ ዜጐችን ዘብጢያ እያወረደ እውነተኛ 
ባህሪውን በገቢር አሳውቋል።

ድርጅቱ በወረራ የተረከበውን በትረ-መንግሥት 
አስጠብቆ በቆየባቸው አመታትም የኢትዮጵያን ሕዝብ 
እንደሰም አቅልጦ፤ እንደብረት ቀጥቅጦ ለመግዛት እንቅፋት 
ይሆንብኛል ብሎ ያሰበውን ሁሉ ሲለው በዴሞክራሲ ስም 
እያላገጠ፤ ሲያሰኘው ደግሞ በጦር ኃይል እየደፈጠጠ ሲገዛ 
ኖሯል።

‹‹እንዳሻዬ አዛዥ ናዛዥ እንዳልሆን ያደርጉኛል›› በሚል 
ስጋት ከእሱ የተለየ አመለካከትና ሃሳብ ያላቸው ወገኖች 
ሁሉ የተለያዩ ቀለማ ቀለሞችን በመቅባት፣ የፈጠራ ስም 
በመለጠፍና ሰበብ አስባብ በመፈለግ በቀጥታም ሆነ በረቀቀ 
መንገድ ሰውሯል:: አስሯል:: ገድሏል:: አስገድሏል::

ቡድኑ በኢትዮጵያ ሕዝብ ላይ የሚፈፅመው የበደልና 
የግፍ ጽዋ ሞልቶ መፍሰሱን ተከትሎ፤ ውድ የኢትዮጵያ ልጆች 
በከፈሉት መራራ መስዋትነት ስልጣኑን ሳይወድ በግድ እጁ 
ተቆልምሞ ከአራት ኪሎ ቤተ-መንግሥት ከተባረረ እና መቀሌ 
ከመሸገ ወዲህም የቀደመ እብሪትና የጥፋት ሱሱ ሊላቀቀው 
አልቻለም::

የኢትዮጵያን ሕዝብ እርስ በእርስ ለማናከስ ሌት ተቀን 
ድንጋይ ሲፈነቅል፣ወደ መቀሌ የሸኘውን ለውጥ ሲያጥላላና 
ሲቃወም የለውጡ ትሩፋት ለትግራይ ሕዝብ እንዳይረስ 
እንደ ጎሊያድ መንገድ ሲዘጋም ቆይታል:: የስልጣን አባዜ 
የሚያመጣው እብደት ከእኛ በላይ ላሳር በሚል ትእቢት እኔ 
ካልመራሁ በሚል ፉከራም በአደባባይ ትርኢት ለጦርነት ጠብ 
መንጃ ሲወለውል ታይቷል::

ይህ ጁንታ ቡድን ይባስ ብሎ መንግሥት ለሰላም 
የዘረጋውን እጅ እንደሽንፈት በመቁጠር  በጦርነት ከበሮ 
ደላቂ አመራሮቹ ትዕቢት በተለይም ጥቅምት 24 ቀን 
2013 ዓ.ም በውድቅት ሌሊት  ለሁለት አስርት አመታት 
ደም እና አጥንታቸውን መስዋዕት አድርገው የትግራይን 
ሕዝብ ሲጠብቁ የነበሩ የሰሜን ዕዝ የመከላከያ ሠራዊት 
አባላት በተኙበት ከጀርባ በመውጋት የጭካኔ ጥጉን በገሃድ 
አስመስክሯል:: 

የጁንታው አባላት ኢ-ሰብአዊ የመሆናቸውን ጥግ 
በሚያስመሰክር መልኩ የሞቱትንም ወታደሮች ሬሳ ታይቶ 
በማይታወቅ ሁኔታ ልብሳቸውን ገፈው እርቃናቸውን ሜዳ 
ላይ ድርድረው ጨፍረዋል::፡ በሕይወት የተያዙትን ጥይት 
ላለማባከን በማለት አስተኝተው ሲኖ ትራክ ነድተውባቸዋል::

ይህንን ተከትሎ መንግሥት ሳይወድ በግድ በክልሉ 
ሕግን የማስከበር ዘመቻ ውስጥ ገብቷል:: ይሁንና ሰኔ 21 ቀን 
2013 ዓ.ም ከትግራይ ጊዜያዊ አስተዳደር የቀረበለትን ጥያቄ 
መሠረት በማድረግ የተናጠል ተኩስ አቁም አውጆ ክልሉን ለቆ 
ወጥቷል::  ‹‹ለውሻ ከሮጡለት፣ ለልጅ ከሳቁለት» እንደሚባለው 
አሸባሪው ሕወሓት በእርሱ ኃይል የተገኘ ድል በማስመሰል 
ከተንቤን በረሃ አዋራውን አራግፎ መቀሌ  ገብቷል:: 

ሕፃናት እና የ70 ዓመት አዛውንቶችን ከለላ አድርጎ 
ዕድሜውን ያራመዘው ቡድን፣ ‹‹ከአማራ ሕዝብ ጋር 
የምናወራርደው ሂሳብ አለን፤ ኢትዮጵያን ለማፍረስ ሲዖልም 
ቢሆን እንወርዳለን›› በሚል በተለይ ኢትዮጵያን የማፍረስ 
ራዕዩን ለማሳካት በአማራና በአፋር ክልል የለየለት ወረራና 
ዘረፋን ፈፅሟል::

አሸባሪው ቡድን በአፋር ክልል ያደረሰው ፖለቲካዊ፣ 
ሰብዓዊ፣ ኢኮኖሚያዊ እና ማህበራዊ ግፎች እንደተጠበቁ ሆኖ 
በአማራ ክልል  ሕዝብ ላይም ታሪክ ይቅር የማይለው መጠነ 
ሰፊ ውድመት ፈፅሟል:: እናቶችን፣ እህቶችንና ሕፃናት ልጆችን 
ከወላጆቻቸው ፊት ደፍሯል:: የነገ ተስፈኛ ወጣቶቻችንን 
በጅምላ  ፈጅቷል::

የዘረፈውን ዘርፎ ወደ ትግራይ ከመውሰድ ባለፈ 
መውሰድ የማይችለውን በማቃጠል፣ አፋቸው የማይናገሩ 
ከብቶችን በመግደል ዓለም ላይ ታይቶ ተሰምቶ የማይታወቅ 
ዘረፋ  ፈፅሟል:: አርሶ   አደሮች  ወዛቸውን    ጠብ   አድርገው  
ያለሙትን   ሰብል   በመዝረፍ   በርሃብ   አለንጋ   አስገርፏል:: 
የአርሶ አደሮችን ቤት በሞርታር አረር አንድዷል::

ባለሀብቶች ጥረው ግረው የገነቧቸውን ፋብሪካዎች 
በቻለው አቅም ነቃቅሎ ወስዷል:: አቅሙ ያልፈቀደለትን ሁሉ 
ዳግም አገልግሎት እንዳይሰጥ በማሰብ ከጥቅም ውጪ አድርጎ 
ወደ መጣበት ተመልሷል:: በዚህ ድርጊቱ ለሚሊዮኖች ቀን 
ጉርስ የሆኑ ፋብሪካዎች በመዘጋታቸው፣ በርካቶች  በሥራ 
አጥነት   እና በጥገኝነት እንዲሰቃዩ አድርጓል::

ሕወሓታውያን  ፈሪሃ ፈጣሪ እንደሌላቸው በሚያሳብቅ 
መልኩ ሌላው ቀርቶ የአምልኮ ተቋማቶችን ሳይቀር 
አውድመዋል:: አቃጥለዋል:: ቤተእምነት መቅደስ ውስጥ 
ሳይቀር ተፀዳድተዋል:: ቤተ እምነቶችን እንደ ዳንኪራ ቤት 
በመመልክት መጠጥ ሲጠጡ እና ሲደንሱም ቆይተዋል::

ቡድኑ ዳግም ተቀጥቅጦ ወደ መጣበት መቀሌ ከፈረጠጠ  
ወዲህም፣ አመራሮቹ ከሕዝብና ከአገር ይልቅ የራስን ምቾት 
በማስቀደም ዕድሜያቸው ለውትድርና ያልደረሱ አያሌ 
ወጣቶችን አስከፊ ለሆነው ጦርነት መጠቀሚያ ለማድረግ 
ሲሰናዳ ቆይቷል::

ቡድኑ በተለይ ያን ሁሉ መከራና ግፍ በአማራ ሕዝብ ላይ 
ፈፅሞ ሲያበቃ ‹‹እኛ ጥላችን ከብልጽግና መንግሥት ጋር እንጂ 
ከሕዝብ ጋር አይደለም›› በሚል በማር በተለወሰ መርዙን 
በማቀርሸት ዛሬም እንደትናንቱ ለማሞኘት ሲዳዳውም 
ተስተውሏል::

ኢትዮጵያን ለማፍረስ ሲዖል ድረስ እንደሚወርድና 
በተለይም ከአማራ ሕዝብ ጋር የምናወራርደው ሂሳብ አለ 
እያለ ሲናገር ቅንጣት ታክል እፍረት ያልታየበት የሕወሓቱ 
ጆስፍ ጉብልስ ወይንም የድርጅቱ ቃል አቀባይ ጌታቸው 
ረዳ፣ ጦርነቱን ወደ አማራና አፋር ክልል በማስፋት ለመናገር 
የሚዘገንን ጥፋት በሕዝብ ላይ ከፈፀመ እንስሳትን ሳይቀር 
በጥይት ከጨፈጨፈ በኋላ ዛሬ ሳናውቅ ነው የገደልናችሁ 
የዘርፍናችሁ የማለት ድፍረትን አግኝቶም አይተነዋል::

ሰውየው ከወራት በፊት ‹‹ዝርፊያ መፈፀማችን ትክክል 
አልነበረም፤ ወደድንም ጠላንም አማራ ወገናችን ነው›› ወዘተ…
ንግግር በመቀሌ ላይ ሲያደርግ አድምጠናል:: የዚህ ንግግር 
አላማ ለአማራ ሕዝብ መቆርቆር አይደለም:: ዶሮን ሲያታልሏት 
ዓይነት ነው። አፈ ቀላጤው፣ ከቀናት በፊት ደግሞ ‹‹ከምንም 
ጋር የምናወራርደው ሂሳብ የለንም:: በእኛ በኩል አማራ ክልል 
ውስጥ ጦርነት ለማድረግ ፍላጎት የለንም›› ሲል ተደምጧል::

የአፈ ቀላጤው ንግግር በተለመደ የቅጥፈት ፕሮፖጋንዳ 
ትናንት በመንበረ ስልጣን እያለ ግንባር ቀደም ጠላቴ የሚል 
ከምስረታው  ጀምሮ  በሰነድ በማስደገፍ ማኒፌስቶ ቀርፆ 
በቀጥታም ይሁን በተዘዋዋሪ  የአማራም ሕዝብ  ሲያሰቃይ 
መክረሙ ሳያንስ ‹‹ዳግም ወደ ስልጣን እንድንመጣ እርዳኝና 
እንደቀድሟችን እንሁን›› ዓይነት ነው::

ቡድኑ ጠላቴ ካለው ደርግ ጋር 17 ዓመት የትጥቅ 
ትግል ሲያካሂድ  በነበረበት ወቅት መሰል  የትርክት ቴክኒክ 
ተጠቅሟል:: በወቅቱ ‹‹ጠቤ ከደርግ ጋር ነው›› በሚል የአማራን 
ሕዝብ እያሞኘ እና እያታለለ ሕዝቡን ደጀን አድርጓል:: 
የአሁኑም ከዚሁ የተለየ አይደለም::

ቡድኑ እንዳለው ጠቡ ከመንግሥት ከሆነ ለምን ሲባል 
ሕፃናት፣ አዛውንት እና ነፍሰ ጡር፣  እና መነኩሴ ሳይቀር 
ይደፍራል፤ ለምን ይገድላል? የሕዝብ መገልገያ ሆስፒታሎችና 
ትምህርት ቤቶች፣ ባንክ ቤቶችን ስለምን ከጥቅም ውጪ 
ያደርጋል? ቤተ እምነቶችን ያረክሳል?

‹‹የወጋ ቢረሳም የተወጋ አይረሳም›› እንደሚባለው፣ 
ሕወሓት በኢትዮጵያ ሕዝብ ላይ የፈፀመው ጥፋት መቼም 
የሚረሳ አይደለም:: እነርሱ ይርሱት እንጂ የኢትዮጵያ ሕዝብ 
መቼም አይረሳውም:: የኢትዮጵያ ሕዝብ ለሰላም ሲባል ሁሉን 
ይቅር ቢልም፣ ሕወሓት ግን ያፈሰሰው ደም አስክሮት ዳግም 
ጦርነት ከፍቷል፡›፡

የኢትዮጵያ መከላከያ ሠራዊት፣ ልዩ ኃይሎች፣ 
ሚሊሻዎችና ፋኖዎችም በአሁኑ ወቅትም እብሪተኛውን 
ቡድኑ በሚገባው ቋንቋ እያናገሩት ይገኛል:: የሽብር ቡድኑ 
ጋላቢዎቹም አንገት ከመድፋት ውጪ ይይዙት ይጨብጡት 
ጠፍቷቸዋል::

የኢትዮጵያ የቁርጥ ቀን ልጆችም የማይተካ ሕይወታቸውን 
ሰጥተው ኢትዮጵያን አሸናፊ፣ ሕዝቦቿንም ቀና ለማድረግ 
እየተፋለሙና በፈጣን ድል ወደፊት እየገሰገሱ ናቸው። ድልም  
እንደ ሁልጊዜው የኢትዮጵያ መሆኑ እርግጥ ነው::

የወጋ ቢረሳ የተወጋ ---

አሸባሪው ሕወሓት  በአማራ ሕዝብ ላይ የፈጸመው ግፍና  በደል 
በተራ ፕሮፖጋንዳ ሊሸፈንና ሊረሳ የሚችል አይደለም!

ዜና

ከ1ኛው ገጽ የዞረ

ጠቁመዋል። 
ኢንጂነር ክፍሌ፤ የሚመነጨው ኃይል ልክ ከዚህ 

በፊት በየትኞቹም ግድቦች ላይ ይደረግ እንደነበረው ወደ 
ዋናው ቋት ገብቶ በመላ አገሪቱ እንዲሠራጭ እንደሚደረግ 
ጠቅሰው፤ ግድቡን በመጪዎቹ 30 ወራት ሙሉ ለሙሉ 
ለማጠናቀቅ እየተሠራ እንደሚገኝ የጠቆሙት ዋና ሥራ 
አስኪያጁ፤ በተቀመጠለት ጊዜ ለማጠናቀቅ ሁለተናዊ 
ርብርብ እየተደረገ መሆኑን ተናግረዋል።

የኤሌክትሮ ሜካኒካል ሥራዎችን በተመለከተም 
ሁለት ተርባይኖች ሥራ መጀመራቸውን አስታውሰው፤ 
እነዚህ ሁለት ተርባይኖች ግድቡ ሳይጠናቀቅ መካከለኛ 
ከፍታ ላይ እያለ እንዲሠሩ አስቀድመው የታቀዱ ናቸው። 
ቀሪዎቹ ዩኒቶች ደግሞ ግድቡ በሚጠናቀቅ ጊዜ ኃይል 
የሚያመነጩ ይሆናልም ብለዋል። 

የታላቁ የኢትዮጵያ ህዳሴ ግድብ ብዙ ተግዳሮቶችን 
ተጋፍጦ አሁን የደረሰበት ስኬት ላይ የደረሰ ፕሮጀክት 
ነው ያሉት ኢንጂነር ክፍሌ፤ ከውጭ አገራት ርዳታና 
ሽራፊ ሳንቲም ሳይገኝ በኢትዮጵያውያን የተባበረ ክንድ 
ብቻ እዚህ ሊደርስ የቻለ ግዙፍ ፕሮጀክት ነው ብለዋል።

ያስፈልጋል፡፡
የኢትዮጵያ ብሔራዊ ምርጫ ቦርድ ሰብሳቢ 

ወይዘሪት ብርቱካን ሚደቅሳ በቀረበው ጥናት መሠረት 
የአካባቢ አስተዳደሮችን የተሻለ ደረጃ ላይ ለማድረስና 
በአካባቢ ምርጫ  ግልፅ በሆነ ሁኔታ ለማካሄድ ክልሎች 
መስፈርቶችንና መመዘኛዎች በማስቀመጥ ሚናቸውን 
ሊወጡ ይገባል ብለዋል፡፡

በምርጫ ቦርድ በኩል በዚህ በጀት ዓመት ከትግራይ 
ክልል በስተቀር በሁሉም ክልሎች የአካባቢ ምርጫ 
ለማድረግ እቅድ ቢኖርም ክልሎች ባላቸው ዝግጁነት፣ 
የፀጥታና ሌሎች ዝግጅቶች ይወሰናል ብለዋል፡፡

ምርጫ ለማድረግ ሰላም መሠረታዊ ጉዳይ በመሆኑ  
የአካባቢ ምርጫን ለማድረግ አስቻይ ሁኔታዎች ከሌሉ 
ሰላም በሚመለስበት ወቅት ምርጫ የሚካድበት ሁኔታ 
ሊኖር እንደሚችልም  አመልክተዋል፡፡

ስድስተኛው ብሔራዊ ምርጫ ባልተደረገባቸው 
ውስን አካባቢዎች የአካባቢ ምርጫ ጊዜ የደረሰ በመሆኑ  
እንደ ሁኔታቸው በማየት ሁለቱንም ምርጫዎች በጋራ 
ማድረግ የሚቻልበት ሁኔታ ካለ ታይቶ  የሚካሄድ 

በሚደረገው እንቅስቃሴ ውስጥ ጉልህ ሚና የመጫወት 
ግዴታ አለባቸው ብለዋል። 

ከሕወሓት ሰላም መጠበቅ የሚታሰብ አይደለም ያሉት 
አቶ አንድነት፤ መንግሥት አሁንም ለአሸባሪው ሕወሓት 
ሳይሆን በአሸባሪ ቡድኑ ምክንያት ለችግር የተዳረገውን 
ሕዝብ ከግምት አስገብቶ ችግሩ በሰላም እንዲፈታ እያደረገ 
ያለውን ጥረት መቀጠል እንደሚኖርበት ተናግረዋል።  
ከቡድኑ ባሕሪ አንጻር አሁንም የተዘረጋውን የሰላም 
አማራጭ ካልተቀበለ ግን መላው ኢትዮጵያውያንን 
በማስተባበር ጦርነቱን መደምደምና ሕወሓት ዳግም 
የዚች አገር ችግር የማይሆንበት ደረጃ ማድረስ እንደሚገባ 
ጠቁመዋል።

የትግራይ ሕዝብ በኢትዮጵያ አገረ መንግሥት 
ግንባታ ውስጥ ጉልህ ድርሻ ያለው መሆኑን የገለጹት 
አቶ አንድነት፤ ይህ ሕዝብ ሕይወቱ ተረጋግቶ ከሌላው 
የኢትዮጵያ ሕዝብ ጋር በሰላም የሚኖርበትን ዕድል 
መፍጠር ያስፈልጋል ብለዋል።

ይህን ማሳካት የሚቻለው ደግሞ ሌላው ሕዝብ 

በመጨመር በቂ የፋይናንስ አቅርቦት እንዲኖር እና 
የውጭ ምንዛሬ አቅርቦት እንዲሳለጥ፣ የሚፈጠረው 
የሥራ ዕድል እንዲጎለብት እንዲሁም ኢኮኖሚያዊ 
ውጤታማነትን እና ዓለም አቀፍ ተወዳዳሪትን 
በማረጋገጥ ቀጣይነት ያለው የኢኮኖሚ ዕድገት 
ለማረጋገጥ የሚያስችል ረቂቅ ፖሊሲ ተዘጋጅቶ 
ለሚኒስትሮች ምክር ቤት መቅረቡን ገልጾ፤ ምክር 
ቤቱም በፖሊሲው ላይ በሰፊው ከተወያየ በኋላ 
ግብዓቶችን በማከል በሥራ ላይ እንዲውል መወሰኑን 
ከጠቅላይ ሚኒስትር ጽሕፈት ቤት ያገኘነው መረጃ 
ያመለክታል።

ከዚህ ቀደም የኢትዮጵያ ብሔራዊ ባንክ 
የኢትዮጵያ ባንኮች ከውጭ ባንኮች ለሚኖር 
ውድድር ራሳቸውን እንዲያዘጋጁ ጥሪ ማቅረቡ 
ይታወሳል፡፡

የዓባይ ግድብ የሚያመነጨው...
የመሠረተ ልማት ችግሮች እንዳሉ ሆነው የሲሚንቶ 

ምርት ለግድቡ እንዳይደርሱ የተለያዩ ጥረቶች ተደርገዋል 
ያሉት ኢንጂነር ክፍሌ፤ ሥራ ተቋራጮችን እስከ 
ማስፈራራትም ተደርሶ የነበረበት ጊዜ አለ። ይህም ሆኖም 
እነዚህ ሁሉ ችግሮች በመንግሥት ቆራጥ ውሳኔና በሕዝቡ 
የተባበረ ድጋፍ ታልፈው ለዚህ ደረጃ ሊደርስ ችሏል ነው 
ያሉት። 

ሥራ አስኪያጁ የግድቡ አፈፃፀም 87 ነጥብ 3 በመቶ 
መድረሱን ጠቁመው፤ ቀሪ 12 ነጥብ 7 በመቶ የሚሆኑ 
ሥራዎችን በስኬት ለማከናወን የኅብረተሰቡ ተሳትፎ 
እንደሚያስፈልግ ተናግረዋል። 

ለቀጣይ ቀሪ ሥራዎች መፈፀሚያ 60 ቢሊዮን ብር 
እንደሚያስፈለግም ጠቁመው፤ ሥራዎቹን ለማጠናቀቅ 
የሚያስፈልገውን ገንዘብ ኅብረተሰቡ በተዘጋጁ የሞባይል 
መተግበሪያዎችና የቦንድ ግዢዎች እንዲፈፅም ጥሪ 
አቅርበዋል።

የታላቁ የኢትዮጵያ ህዳሴ ግድብ ከተጀመረበት 
መጋቢት  2003ዓ.ም  ጊዜ አንስቶ እስከ ሐምሌ 2014 ዓ.ም 
መጨረሻ ድረስ 175 ቢሊዮን ብር ወጪ እንደተደረገበት 
ታውቋል። 

ግልጽና ፍትሃዊ  የአካባቢ ምርጫ...
ከ1ኛው ገጽ የዞረ

እንደሚሆንም ወዘሪት ብርቱካን አስታውቀዋል፡፡
የፖለቲካ ፓርቲዎች የጋራ ምክር ቤት ተወካይ አቶ 

ፋይሰል አብዱላዚዝ በበኩላቸው በየወቅቱ የአካባቢ 
ምርጫ ባለመካሄዱ ፖለቲካዊና ማህበራዊ ችግሮች 
በአንድ አንድ አካባቢዎች ይስተዋላሉ፡፡ በመሆኑም 
የአካባቢ ምርጫ መደረጉ በርካታ ችግሮችን እንደሚፈታ 
ቢታመንም መንግሥት በዚህ ዙሪያ ላይ ትኩረት አድርጎ 
እንዲሠራ እንዲህ ያሉ የተለያዩ ጥናቶች በማድረግ 

መፍትሄ ሊፈለግለት ይገባል ብለዋል፡፡
በአካባቢ ምርጫ ላይ ለመሳተፍና ሁሉም የፖለቲካ 

ፓርቲዎች ድርሻቸው የጎላ በመሆኑ ከብሔራዊ ምርጫ 
ቦርድ ጋር በመሆን ጥናቶች እንዲደረጉና የሚስተዋሉ 
ክፍተቶች እንዲሟሉ ማድረግ ይገባል ብለዋል፡፡

ምርጫ ቦርድም ሆነ የፓርቲዎች የጋራ ምክር ቤት 
ለአካባቢ ምርጫ ስኬታማነት ቅድመ ዝግጅት እያደረጉ 
እንደሚገኙ አስታውቀዋል፡፡

የትግራይ ሕዝብን ከአሸባሪው...
ከ1ኛው ገጽ የዞረ

የባንክ ዘርፍን ለውጭ...
ከ1ኛው ገጽ የዞረ

የሚያደርገው ድጋፍ እንደተጠበቀ ሆኖ ከትግራይ ሕዝብ 
የወጡ የፖለቲካ ልሂቃን ከሕወሓት የሚደርስባቸውን 
አፈናና ጫና ተቋቁመው የትግራይ ሕዝብ ሕወሓት 
የችግሩ ምንጭ መሆኑን ተረድቶ ቡድኑን ለማስወገድ 
በሚደረገው እንቅስቃሴ ውስጥ ጉልህ ሚና እንዲጫወት 
መሥራት  ሲችሉ መሆኑን አብራርተዋል፡፡ 

አሸባሪው የሕወሓት ቡድን ፖለቲካዊ ፍላጎቱን 
ለማሳካት የትግራይ ሕዝብ አደጋ ውስጥ እንደሆነ 
በመስበክ የማቃቃር ሥራ እየሠራ መሆኑን አስታውሰው፤  
ከዚህ ሕዝብ የወጡ ምሁራንና ፖለቲከኞች በተደራጀ 
መልኩ ሕዝባቸውን ነፃ ለማውጣት ግንባር ቀደም ሆነው 
መንቀሳቀስና መንግሥትና ሌላው ሕዝብ እንዲደግፋቸው 
ማድረግ እንዳለባቸውም አቶ አንድነት ገልጸዋል፡፡ 

በተጨማሪም  ለምዕራባውያንና ለውጭ አገራት 
መንግሥታትም  ትክክለኛውን የችግር ምንጭ በማሳየት 
የትግራይ ሕዝብ ‹ጄኖሳይድ› እየተፈጸመበት ነው የሚለው 
የአሸባሪውን ትርክት ከእውነት የራቀ መሆኑን ለማሳየት 
መሥራት እንደሚገባቸው ጠቁመው፤  የትግራይን ሕዝብ  
የከፋ ችግር ውስጥ እየከተተ ያለው አሸባሪው ሕወሓት 
መሆኑን ማስገንዘብ እንደሚገባ አመልክተዋል፡፡

በጋዜጣው ሪፖርተር

አዲስ አበባ፡- ለሕዝባችን ሰላምና ጥቅም ስንል 
ከመንግሥትና ከመከላከያ ሠራዊታችን ጎን በመቆም 
የዜግነት ድርሻችንን እንወጣለን ሲል የኢትዮጵያ 
ዳያስፖራ የተግባር ምክር ቤት አስታወቀ።

ምክር ቤቱ በወቅታዊ ጉዳዮች ዙሪያ በሰጠው  
መግለጫ  እንዳስታወቀው፤ አገራችን ኢትዮጵያ ተገዳ 
የገባችበትን የሕልውና ጦርነት በጋራ ለመመከት 
በመላው ዓለም የሚኖሩ ኢትዮጵያውያንና ትውልደ 
ኢትዮጵያውያን ከሕዝባቸው ጎን በቆራጥነት በመቆም 
የአገርን ሉአላዊነት ለማስከበር በሚደረገው ዘመቻ 
የዜግነት ግዴታቸውን እንዲወጡ ጥሪያችንን እናቀርባለን 
ብሏል።

ይህ የህልውና ጦርት በውጭ አገር የምንገኘውን 
ኢትዮጵያውያን እንቅልፍ የነሳና አገራችን እንደ አገር 
እንዳትቀጥል በወያኔ ጁንታ ቡድን፣ በአልሻባብና በሸኔ 
እንዲሁም በውጭ አገር የሚገኙ የኢትዮጵያ ታሪካዊ 
ጠላቶች በቅንጅት የከፈተብን ጦርነት ብሔራዊ 
ክብራችንን የሚነካና የአገራችንን ሰላም የሚያውክ 
በመሆኑ በእጅጉ አሳስቦናል ነው ያለው።

መንግሥት በሆደሰፊነት ቀደም ሲል የወሰዳቸውን 
ቁርጠኛ የሰላም ፍላጎቶቹ በማድነቅ የሰላም አማራጩ 

ውጤታማ እንዲሆን ሙሉ ድጋፍ ስንሰጥ መቆየታችን 
ይታወቃል ያለው መግለጫው፤በአሸባሪነት የተፈረጁት 
ፀረ ሰላም ኃይሎች ከሰላም ይልቅ ጦርነትንና እልቂትን 
መርጠው የከፈቱብንን የአጥፍቶ መጥፋት ጦርነት 
በጥብቅ አውግዘን መንግሥት እየወሰደ ያለውን እርምጃ 
እንደግፋለንም ሲል ምክር ቤቱ ገልጿል።

የኢትዮጵያ ዳያስፖራ የተግባር ምክር ቤት 
የአሸባሪውን ጁንታ ቡድን እንዲሁም አልሻባብና ሸኔን 
በማውገዝ ብቻ ሳይሆን ለአገር ሕልውናና ለሕዝባችን 
ሰላምና ጥቅም ስንል ከመንግሥት እንዲሁም ከመከላከያ 
ሠራዊታች ጎን በመቆም የዜግነት ድርሻችንን ለመወጣት 
የተግባር ምክር ቤቱ ዝግጁ መሆናችንን እናረጋግጣለን 
ብሏል።

በአገራችን ውስጥ በተፈጠረው አገር የማዳን 
ዘመቻ በዘር፣ በሃይማኖት በፖለቲካ እምነት ሳንከፋፈል 
ከስሜታዊነትና ከኩርፊያ በመውጣት ለነገ ኢትዮጵያ 
የተሻለ ነገ ለማምጣት ትግሉ የሚጠይቀውን ማንኛውንም 
ድጋፍ  ለማድረግ ዝግጁ ነን ብሏል ምክር ቤቱ።

መንግሥት ኢትዮጵያን ወደ ተሻለ ከፍታ ለማድረስ 
የፖለቲካ ችግሮችን በአግባቡ ፈትሾ ሁሉን አቀፍ 
ውይይት ለማድረግ እያከናወነ የሚገኘውን ተግባር 
ምክር ቤቱ መደገፉን ይቀጥላል ሲል አመልክቷል።

ለሕዝባችን ሰላምና ጥቅም ስንል ከመንግሥትና ከመከላከያ 
ሠራዊታችን ጎን እንቆማለን

- የኢትዮጵያ ዳያስፖራ የተግባር ምክር ቤት



አዲስ ዘመን   እሁድ ነሐሴ 29 ቀን 2014 ዓ.ም ገጽ 5

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ 
የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት 
አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ 
እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት 
ይታወቃሉ።

ሽብርተኛው ሕወሓት መሠሪውንና የርዕዮተ አለምና 
የሴራ ፓለቲካ እንዲሁም የፓርቲው ሱስሎቭ ( አይዶሎግ )
ን መለስ ዜናዊን ከዛሬ 10 አመት በፊት ነሐሴ 14 ቀን 2004 
ዓ.ም በሞት በብራስልስ ቤልጂየም ካጣ በኋላ ቴክኒካሊ 
ሞቷል ። ሁል ጊዜ እንደምለው በእድሩ ድክመት ተስካሩም 
ሙት አመቱም አልወጣለትም እንጂ ። መለስ ከሞተ በኋላ 
ፓለቲካዊ ቆሌው ተገፏል ። ትቶለት ከሔደው የአለማቀፍ 
ዲፕሎማሲና የሚዲያ ኔትወርክ ውጭ ፓለቲካዊ ሞተሩ 
ከነከሰ ሰነባበተ። አዲስ የአገዛዝና የሴራ ሀሳብ ማፍለቅ 
ተስኖታል። መለስ ባስቀመጠው ቦታ ላይ እዛው ቆሞ 
ቀርቷል። እዛው እንዳለ አርጧል ። 

 በሙት መንፈስ እየተደናበረ የአምናና ካች አምና 
ስልቱንና ስህተቱን እየደገመ ነው። አምና በአማራና በአፋር 
ክልሎች በማኦ የሕዝባዊ ማዕበል የጦርነት ስልት ወረራ 
ፈጽሞ ከ300ሺ እስከ 400ሺ ትግራዋይን ለስልጣን ምሱና 
ለሚያመልከው የጦርነት ጦኦት ገብሯል ። ዘንድሮም በዚህ 
ቁሞ ቀር ስልቱ ትግራዋይን እየማገደ ነው። ትግራይን 
ምድረ በዳና ወጣት አልባ ሊያደርጋት፤ እናቶችንና አባቶችን 
እንደለመደው ጧሪና ቀባሪ አልባ እያደረጋቸው ነው። 
የእሱ ልጆችና ሚስቶች ግን ከሀገር በተዘረፈና በሸሸ ሀብት 
በአሜሪካ፣ በአውሮፓ፣  በካናዳ፣ በአውስትራሊያና በሌሎች 
ሀገራት የተቀናጣ ህይወት እየመሩ ነው። ከአመት በፊት 
በአማራና በአፋር ክልሎች የፈጸመው ኅልቆ መሳፍርት 
የሌለው ግፍና ጭካኔም አይረሰም። በ3ኛ ወረራው ቆቦ 
ላይና አፋር ተመሳሳይ ግፍና ሰቆቃ እየፈጸመ እንደሆነ 
መረጃዎች እየወጡ ነው ።

 ሰሞኑን በየግንባሩ በለኮሰው እሳት ሲለበለብና ሲገረፍ 
እንደለመደው ሀሰተኛ መረጃን እንደ ጦር መሳሪያ መጠቀም 
ጀምሯል። የጦር ካምፑና ስንቅና ትጥቅ ማደራጃው 
ሲመታ በኢትዮጵያ የትምህርት ዘመን በክረምት 
ትምህርት ቤቶች ዝግ መሆናቸው እየታወቀ ትምህርት 
ቤቶች በአየር ተደበደቡ፤ ተማሪዎች ሞቱ እያለ ጥርሱን 
የነቀለበትን የውሸት ፍላጻ እያንበለበለ ነው። በሚያሳዝን 
ሁኔታ የምዕራባውያን ሚዲያዎች ይሄን የፈጠራ ወሬውን 
ያለምንም ማጣራት እንደገደል ማሚቶ ሲያስተጋቡለት 
ውለዋል። እንደተለመደው ጥምር ኃይሉ ገትሮ አላላውስ 
ሲለው በፌስ ቡክ ከተሞችን እየተቆጣጠርሁ ነው በማለት 
በእውር ድንብር የሚደግፉትንና ጋላቢዎችን በውሸት 
ቀብድ እያጽናና ይገኛል። 

የጥምር ኃይሉ ምት እየበረታበት ሲመጣ ኤርትራ 
ከኢትዮጵያ ጦር ጋር ሆነው ጥቃት ከፈቱብኝ እያለ 
እየለፈለፈ ይገኛል። በቀጣይ ከዚህ ከፍ ከፍ ባሉ ሀሰተኛ 
መረጃዎች ለማደናገር ዝግጅት እያደረገ ይገኛል ። በኬሚካል 
የጦር መሳሪያ ተጠቃሁ ከሚለው አንስቶ ኩራታችን 
የሆነውን የአየር መንገዳችንን ስም ለማጠልሸት እንደ 
አምናውና ካች አምናው እየኳተነ ይገኛል ። ሰሞኑን ጠቅላይ 
ሚንስትር ዐቢይ በአልጀሪያ አልጀርስ የሚገኘውን ሳይዳር 
የተባለውን ግዙፍ የመድሀኒት ፋብሪካ ሲጎበኙ የተነሱትን 
ፎቶ በኬሚካል የጦር መሳሪያ ጥቃት ሊሰነዝርብኝ ለሚለው 
መሠሪ ቅጥፈቱ እየተጠቀመበት ነው። በተመሳሳይ ሁኔታ 
አምና የኢትዮጵያ አየር መንገድ የጦር መሳሪያ እያጓጓዘ 
ነው የሚለውን የፈጠራ ክሱን ያጀበበትን ፎቶ ዘንድሮም 
ምንም ሳይቀይር ተጠቅሞበታል። ለዚህ ሀሰተኛ የመረጃ 
ጦርነቱ ምላሽ ለመስጠት ይረዳን ዘንድ የሕወሓትን ወናፍ 
አደረጃጀትና አሰላለፍ መለስ ብለን በአለፍ ገደም እንቃኝ ።

  የከሀዲውና የሽብርተኛው ሕወሓት ርዝራዥና 
ዲያስፓራ ጭፍራ እንደ ቆሰለ አውሬ ደሙን እያዘራ 
ያገኘውን ለመንከስ መዛከር ከጀመረ አራት አመት አለፈው። 
ባልጠበቀውና ባላሰበው መንገድ የበላይነት፣ የዘረፋ፣ 
የአፈና፣ የጥላቻና ሀገር የማፍረስ ፕሮጀክቱ ድንገት የእንቧይ 

ካብ ስለሆነበት ክፉኛ ተቆጭቷል ። ተንገብግቧል። አምኖ 
ለመቀበል ተቸግሯል ። ጣረ ሞት ላይ ቢሆንም በሀሰተኛና 
የተዛባ መረጃ ማምሻም እድሜ ነው በሚል ሲፈራገጥ አራት 
አመት አለፈው። በስሁት ርዕዮት አለምና በፈጠራ ትርክት 
የካበው የእንቧይ ካብ ተንዷል ። በእውኑም ሆነ በህልሙ 
ይሆናል ብሎ ባልገመተው የለውጥ ኃይሉና ሕዝባዊ ቁጣው 
ተናበውና ተመጋግበው  ከ50 እስከ 100 አመት አገዛዝ ላይ 
የመቆየት የቀን ቅዠቱን አስጨንግፈው ጎህ ከቀደደ ቢባጅም 
አሻፈረኝ እንዳለ ነው ። 

ታላቋን የትግራይ ሪፐብሊክ የመመስረት ሌላው 
ቅዠቱ ከንቱ ሆናል። የአደጋ ጊዜ የመውጫ በሩ 
ከውጭ ተከርችሞበታል። ግራ ተጋብቷል። የሚይዘው 
የሚጨብጠው አጥቷል ። ደመ ነፍሳዊ ሆኗል ። አመክንዮና 
ተጠየቅ ድሮም አልነበረውም አሁንም እንደራቀው ነው። 
ማመዛዘኛው ይብስ ላሽቋል። የጥቅምት 24 ቀን 2013 ዓም 
ታሪክ የማይረሳው ፤ ትውልድ ይቅር የማይለው ክህደት 
እና በሰሜን እዝ ላይ የፈጸመው ጭፍጨፋና የጦር መሳሪያ 
ዘረፋ የዚህ ደመ ነፍሳዊነት ውጤት ነው ። ከጸሐይ በታች 
ህወሓትን የሚገዳደር ኃይል የለም። ይህን ማስጠንቀቂያ ችላ 
ብሎ የሚሞክር መቐሌ መቀበሪያው ትሆናለች። በመከላከያ 
ላይ መብረቃዊ ጥቃት ፈጽመናል። ከመንግስቱ በላይ 
እስካፍንጫችን ታጥቀናል። እያለ ሲፎክር፣ ሲያቅራራ፣ 
ሲፎልልና ሲሸልል እንዳልነበር በዘጠኝ ቀናት እንደ አሸዋ 
ላይ ሰቀላ ብትንትኑ ወጥቷል ። 

ሁልጊዜም ከእያንዳንዱ ውድቀቱና ቀውስ ማግስት 
በጉያው ተጠባባቂ ደባዎችንና ሸሮችን በጉያው 
ይዞ የሚዞረው ከሀዲውና እፉኝቱ ሕወሓት/ትህነግ 
የፕሮፓጋንዳና የሕዝብ ግንኙነት ሌላ አውደ ውጊያ 
ከፍቷል። በለኮሰው እሳት ተቃጥሎ ዶጋ አመድ ከሆነ 
በኋላ የተረፈ የውሸትና የፈጠራ ትርክት ፍም አቀጣጥሎ 
ለጊዜውም ቢሆን ተስፈኞቹን ለማሞቅ ሌት ተቀን እየታተረ 
ነው። በተወሰነ ደረጃ ድካሙና ልፋቱ መና አለመቅረቱን 
አምና ታዝበናል ።

ሀሰተኛ መረጃን እንደ ከሀዲውና እፉኝቱ ትህነግ የጦር 
መሳሪያ ያደረገ /ዌፐናይዝ/ያደረገ ድርጅትም ሆነ ሀገር የለም 
። በአለማችን እንደ ራሽያው የስለላ ተቋም ኤፍኤስቢ መረጃን 
እንደ ጦር መሳሪያ የተጠቀመ ወይም የሚጠቀም የለም 
ቢባልም የትህነግ ርዝራዥና የዲያስፓር ጭፍራ ግን በአይነ 
ደረቅነት፣ በገገማነትና በገልጃጃነት አሳምሮ ይበልጠዋል። 
ላለፉት 47 አመታት ርካሽ የፓለቲካ ትርፍ ለማግኘት 
ሀሰተኛ መረጃን ከክላሹ መሳለመሳ በስፋት ተጠቅሟል። 
እንደሸሚዝ ከሚቀያይረው ርዕዮት አለም ይልቅ ለሀሰተኛና 
የተዛባ መረጃ እንዲሁም ለፈጠራ ትርክትና የሴራ ፓለቲካ 
መታመን ይቀናዋል ። በውንብድናውም ሆነ በአገዛዙ ጥሩ 
አርጎ ያረጋገጠልን ይሄን እኩይ ማንነቱን ነው ። 

በሕግ ማስከበርና የህልውና ዘመቻውም ሆነ በኋላ 
ሆን ተብሎ በተዛባና በሀሰተኛ መረጃ የጸረ ኢትዮጵያ 
ፕሮፓጋንዳና የማጠልሸት ዘመቻውን በመደበኛና 
በማህበራዊ ሚዲያው እያፈራረቀና እያጃመለ ተያይዞታል። 
መደበኛውም ሆነ ማህበራዊ ሚዲያው በሀገር ቤትም 
ሆነ በውጭ በተጠና ፣ በተቃነጀ፣ በተናበበና በተመጋገበ 
አግባብ መዋቅራዊና ተቋማዊ ሆኖ ይመራል ።ይህ ጸረ 
የሰው ፍጡር፣ ኢትዮጵያ፣ እውነትና ፍትሕ የሕዝብ 
ግንኙነትና የሚዲያ ከፍ ሲልም የዲፕሎማሲ ደባና አሻጥር 
በሀገር ውስጥ በባለ ሁለት ምላሱ ጌታቸው ረዳ ይመራል ። 
ምንደኛውና ጥቅሙ በተነካበት እብሪተኛና ማንአህሎተኛ/
chauvinist/ የትህነግ ርዝራዥና ጭፍራ ዲያስፓራ 
ደግሞ ይታገዛል ። ለዚህ እንዲያግዘው ደግሞ “ የትግራይ 
ወዳጅነት አገናኝ ቢሮ “( Tigray Friendship Liaison 
Office) በተሰኘ ተቋም አማካኝነት በቀድሞው ዲፕሎማት 

ወንድሙ አሳምነው እንደሚመራ መስፍን አማን የተባሉ 
ጸሐፊ በፍት_ሕ መጽሔት፤ 3ኛ አመት፣ ቁ111፣ ታህሳስ እትም 
ላይ ፤” ከወታደራዊ ሽንፈት ወደ ዲፕሎማሳያዊ ትንቅንቅ “ 
በሚል ርዕስ ባስነበቡን ማለፊያ መጣጥፍ ተረድተናል ።

 በመንግስታቱ ድርጅት የአለም ጤና ድርጅት ዋና 
ዳይሬክተር ዶ/ር ቴዎድሮስ አድሀኖም በጀኔቭ በመንግስታቱ 
ድርጅት ሕዝብ ልማት ፈንድ ባልደረባው ዶ/ር ኪዳኔ 
አብርሃ ከአምባሳደር ብርሀነ ገብረክርስቶስ ጋር በመቀናጀት 
የአውሮፓውን የዲፕሎማሲና የአለማቀፍ ሚዲያውን 
እጅ ለመጠምዘዝ በተደረገው ርብርብ የአንበሳውን ድርሻ 
ወስደዋል ። ከአትላንቲክ ማዶ በአሜሪካ ያለው ተመሳሳይ 
እንቅስቃሴ ለአምባሳደር ፍስሐ አስግዶም በአደራ 
መሰጠቱን እኝሁ ጸሐፊ ጠቁመዋል። የቀድሞው ታጋይ 
ሙሉጌታ ገብረህይወት ( ጫልቱ ) ከመለስ ዜናዊ ወዳጅ 
አሌክስ ዲወል ጋር በመሆን የሕወሓትን ሀሰተኛ መረጃ 
ያራግባሉ። የኦባማ የብሔራዊ ደህንነት የቀድሞ አማካሪና 
የአዲሱ የባይደን አስተዳደር ተሿሚ ሱዛን ራይስ፣ የአሜሪካ 
የልማት ተራድኦ (ዩኤስኤይድ) የቀድሞ ዳይሬክተር ጌይል 
ስሚዝ፣ የአሁኗ  ዩኤስኤይድ ዋና ዳይሬክተር ሳማንታ 
ፓወር፣ አምባሳደር ሊንዳ ቶማስ፣ የሒውማን ራይትስ ዋች 
ኃላፊ ኬኔትስ ሮዝ ከእነ የማነ ኪዳኔ ( ጀማይካ )ጋር በመሆን 
አለማቀፍ ሚዲያውንና የሰብዓዊ መብት ተሟጋቾች ላይ  
ተጽዕኖ በማሳደር ስራ ተጠምደዋል ። 

በትግራይ ክልል የተካሄደውን የሕግ ማስከበር ዘመቻ 
ከዘር ማጥፋትና ማጽዳት ጋር ለማጣረስ ሲኳትን የነበረው 
ያለው ሌላው ከሀዲ  ዶ/ር መሀሪ ታደለ ነው። በዚያ ሰሞን 
በመደበኛውና በማህበራዊ ሚዲያው ስለወሬሳው ትህነግ 
ሽንጡን ገትሮ ሲሟገት የነበረው ማርቲን ፕላውት ፤ የቢቢሲ 
የአፍሪካ አርታኢ ዊል ሮስ ቢቢሲ አማርኛንና ትግረኛን 
በትህነግ ካድሬዎችና ደጋፊዎች በመሙላት እና ኖርዌያዊው 
ሸተል ትሮንቮል እንደነ ቢቢሲና አልጀዚራ ባሉ አለማቀፍ 
ሚዲያዎች በመቅረብ ለከሀዲው ትህነግ በመወገን የተዛባና 
የሐሰት መረጃ በመንዛት ትህነግ አፈር ልሶ እንዲነሳ ሲማስኑ 
ኖሮዋል ። ዛሬም ለማራገብ በተጠንቀቅ እየተጠባበቁ ነው ።

የቀድሞው ፓትሪያሪክ የአቡነ ጳውሎስ ልዩ ረዳት 
ስታሊን ገብረስላሴ (ስምን መልዓክ ያወጣዋል እንዲሉ፤ 
ጆሴፍ ስታሊን በአስር ሚሊዮኖች የሚቆጠሩ የሶቪየት 
ዜጎችን የጨፈጨፈ ሰው በላ ገዥ ነው ፤) ፣ አሉላ 
ሰለሞንና ዳንኤል ብርሀኔና ሌሎች የትግራይ ሚዲያ 
ሀውስ ሰዎች ደግሞ የሀገር ቤቱንና የውጭውን የትህነግን 
የፕሮፓጋንዳ ማሽን መካኒኮች ናቸው። የትግራይ ጦርነት 
ባህላዊ ጨዋታው ነው። ትግራዋይ ሁሉ ትህነግ ነው ሲሉ 
ካለማፈራቸው ባሻገር በሀገሪቱ ከተፈጸሙ ጭፍጨፋዎች 
ጀርባ እጃቸው አለበት። ከፍ ብየ የጠቃቀስኋቸው የቀድሞ 
ታጋዮች፣ አምባሳደሮች፣ በአለማቀፍ ተቋማት የሚሰሩ፣ 
የውጭ ሀገር ዜጎች፣ አክቲቪስቶች በመማጸኛ ከተማው 
መሽጎ ከነበረው ከሀዲው የትህነግ ስብስብ እና አዲስ 
አበባን ጨምሮ በመላው ሀገሪቱ ካሰማራቸው ጭፍራዎቹ 
ጋር በመቀናጀትና በመናበብ የፈጠራ ትርክታቸውን 
ከመለፈፋቸው ባሻገር የተዛባና ሐሰተኛ መረጃ 
በመደበኛውና በማህበራዊ ሚዲያው በመንዛት ሀገራችንን 
በጦር መፍታት ቢሳናቸው በወሬ ለመፍታት ሌት ተቀን 
እየተረባረቡ ነው ። 

በዋናነት ትግራይ ሚዲያ ሀውስን (TMH )፣ ትግራይ 
ፈርስት፣ አይጋ ፎረም፣ ትግራይ ፕሬስ፣ ቮይስ ኦፍ 
ትግራይ፣ ትግራይ ኦን ላይንና ሰሞኑን ደግሞ እንደአሸን 
የፈሉ ድረ ገጾችና ዩቲውቦች ሀሰተኛ መረጃውን ሌት ተቀን 
ያንበለብላሉ። የአጋሮቻቸውን መደበኛና ማህበራዊ ሌሎች 
ሚዲያዎችን በተውሶ ይጠቀማሉ። ማህበራዊ ሚዲያዎችን 
አቀናጅቶ የሚጠቀመው በተለምዶ ዲጂታል ወያኔ በመባል 

የሚታወቀው የከሀዲው ትህነግ ጭፍራ በሺዎችና በአስር 
ሺዎች የሚቆጠር የፌስ ቡክ፣ የቲዊተር ፣ የቴሌግራም፣ 
የኢንስታግራምና የዩቲውብ ሀሰተኛ አካውንት በመክፈት 
እና የአማራና የኦሮሞ ጭምብል በማጥለቅ ጥላቻን፣ 
ልዩነትን፣ ዘረኝነትንና ልዩነትን የሚያቀነቅኑ የፈጠራ 
መረጃዎችን በመደበኛና በማህበራዊ ሚዲያዎች ያለረፍት 
ሌት ተቀን ይነዛሉ ።

ባለፈው አመትና ከዚያ በፊት አመነስቲ ኢንተርናሽናልን፣ 
ሒውማን ራይትስ ዋችን፣ በመንግስታቱ ድርጅት የሰብዓዊ 
መብት ኮማሽንን፣ በመንግስታቱ ድርጅት የሰብዓዊ ረድኤት 
ማስተባበሪያ አገናኝን/ዩኤንኦቻ/፣ የባይደንን አስተዳደር፣ 
አለማቀፍ ሚዲያውን ፣ ወዘተረፈ በማሳሳት ግዳይ ጥለዋል። 
እውነትንና ፍትሕን ታቅፈን እንድንቀር አድርገዋል። ውሸት 
እውነትን፣ ጨለማ ብርሀንን ረቷል። በወቅቱ ደካማ 
የነበረው የኮምንኬሽንና የአለማቀፍ ግንኙነት ስራችን ውድ 
ዋጋ አስከፍሎናል። ሉዓላዊነታችን ተደፍሯል። በፈተና ላይ 
የነበረው ለውጥ ጠልሽቷል። ዙሪያችንን ከበው አሰፍስፈው  
ሊውጡን ደጅ ቆመው ለሚጠብቁን እንደ ግብጽ ላሉ 
ታሪካዊና ወቅታዊ ጠላቶቻችን የልብ ልብ እንዲሰማቸው 
አድርጓል። እውነት ለመናገር እንደ ሀገር ወዳድ ዜጋ የሆነው 
ነገር አብግኖኝ ነበር። እንደ ዜጋም ሆነ መንግስት ካለፈው 
ስህተታችን ተምረንና ተቀናጅተን ይሄን የሀሰተኛ መረጃ 
ጦርነት መመከት አለብን። ሀቅንና ፍትሕን ይዘን ያዝ ለቀቅ 
ማድረጉንና መከላከሉን ትተን በሚዲያው የበላይነትን 
ለመቀዳጀት ሌት ተቀን መስራት ይጠበቅብናል።

የትህነግ ርዝራዦችና ዲያስፓራ ጭፍራዎች ጊዜያዊ 
የፓለቲካና የአለማቀፍ ግንኙነት ትርፍ እስካገኙ ድረስ ሀገር 
ስሟ ቢጠፋ ፤ ባፍንጫዋ ብትደፋ ጉዳያቸው አይደለም። 
በአክሱም ከጺዎን ማሪያም ንግስ ሁለት ቀን በፊት 750 
ሶዎች በጅምላ ተጨፈጨፉ ፤ የኢፌዲሪ መከላከያ ሰራዊት 
አባላት ንጹሐንን ገደሉ ፤ አንድ ሴት ለ23 ተደፈረች፤ 
ወዘተረፈ የሚሉ በሰው ሰራሽ ክህሎት/artificial 
intelligence / የተቀነባበሩ ፍጹም እውነተኛ የሚመስሉ/
deep fake/ ተንቀሳቃሽ ምስሎችን በመልቀቅ አለማቀፍ 
ማህበረሰብን እና ምዕራባውያንን በማደናገር በእንቅርት ላይ 
ቆረቆር ሆነውብን እንደነበር አንዘነጋውም። የአክሱምን የ” 
ዘረ ማጥፋት” በቪዲዮ የሚያብራራው ቄስ ሲጣራ አንደኛ 
ቄስ አለመሆኑ ሁለተኛ በአሜሪካ የሎስአንጀለስ ነዋሪ ሲሆን 
በቅርብ ወደትግራይ ሄዶ እንደማያውቅ ተረጋግጧል። 
ለጊዜው የሀሰተኛ መረጃ ውርጅብኝ ዋጋ ቢያስከፍለንም 
ውሸትና ስንቅ እያደር ይቀላል እንዲሉ ቀስ በቀስ እውነቱ 
እየወጣ ነው ። 

ትህነግ ላለፉት 27/30 ተቋማዊና መዋቅራዊ አድርጎ 
ጊዜውን ጠብቆ እንዲፈነዳ የቀበረው የጎሳ፣ የልዩነት፣ 
የጥላቻና የመጠራጠር ፈንጅ ሀገሪቱን እየናጣት፤ ሱዳን 
ሉዓላዊነታችንን ደፍራ መሬታችንን በወረረችበት እና 
በታላቁ የህዳሴ ግድብ የተነሳ ግብጽ እንደ ጎን ውጋት ቀስፋ 
በያዘችን ፈታኝ ስዓት በሀሰተኛና ሆን ተብሎ በተዛባ መረጃ 
አሜሪካ የጸጥታው ምክር ቤት ባለወር መሆኗን ተጠቅማ 
ሀገራችንን ሆን ብላ ዜጎቿን በማስራብ መክሰሷ አልበቃ 
ብሏት የአማራ ልዩ ኃይል ከምዕራብ ትግራይ እንዲወጣ 
በመጠየቅ በውስጥ ጉዳያችን ጣልቃ መግባቷ ይታወሳል። 
የውጭ ጉዳይ ሚንስትሩ አንተኒ ብሊንከን በየአጋጣሚው 
የሀገራችንንና የመንግስታችንን ስም ሲያጠለሽ ነበር። 
ዛሬም ጦርነቱንና ወረራውን የጀመረውን ሕወሓትን 
እንደማውገዝ፣ ጦርነቱንና ወረራውን እንዲያቆም ጫን 
ከመፍጠር ይልቅ ሁለቱ ወገኖች በሚል ሾላ በድፍን 
መግለጫ እያድበሰበሱት ነው ።

እኔም ለሀገሬ ኢትዮጵያዊ ብሔርተኛና አርበኛ ነኝ ! ! !

ሀሰተኛ መረጃን እንደ ጦር መሣሪያ  

የሕይወት ገጽታ 
ማህበራዊ

ግርማ መንግሥቴ

ብዙውን ጊዜ የ”ሰው” ነገር የብዙ ጥናት 
መስኮችና የበርካታ አጥኚዎች ዐቢይ ርእሰ ጉዳይ 
ሲሆን ይታያል። ከኃይማኖት ተቋማት ጀምሮ 
እስከ እለት ተእለት የሰዎች መስተጋብር ድረስ 
”ሰው” የሚለው ጽንሰ ሀሳብ እና ይኸው ጽንሰ 
ሀሳብ የሚገልፀው ግዘፍ የነሳው ፍጡር ሰማይና 
መሬት ከተላቀቁበት ጊዜ ጀምሮ መልሰው 
እስኪገጥሙ (ከገጠሙ ማለት ነው) ድረስ (እንደ 
ደበበ ሰይፉ አገላለፅ) ሲፈጭ፣ ሲሰለቅ፤ ሲወቀጥና 
ሲደለዝ ነው ከራሞቱ። በተለይ በኪነጥበቡ አለም 
ይህ አዲስ አይደለም።

በፍልስፍናው አለም ታዋቂው የጥንት ግሪክ 
ፈላስፋው፣ የ”cynicism” ፍልስፍና መስራች 
መሆኑ የሚነገርለት (የዚህ ዓለም ሀብት ሁሉ 
የጠቢባን ነው። እንዴት ቢሉት የዚህ ዓለም ሀብት 
የአማልክት ከሆነ፣ አማልክት ደግሞ የጠቢባን 
ወዳጆች ከሆኑ፣ ሀብቱ የጋራቸው መሆኑ አይቀሬ 
ነው።” የሚል አስተሳሰብን የሚያራምደው) 
ዲዮጋን ሲኖፕስኪ በፋኖስ ”ሰው” ፈልጎ የማጣቱን 
ጉዳይ፤ እንዲሁም፣ ”የሰው ነገር በቃኝ …” 
ካለችው ብዙዬ ጀምሮ ያሉትን ድምፃዊያን 
እንኳን ትተን፤ ወደ ሥነጽሑፉ፣ በተለይም ወደ 
ሥነግጥሙ አለም ብንመጣ ”ሰው” የበርካታ 
ስራዎች ዛቢያ (ኦርቢት) ሆኖ ነው የምናገኘው። 

በነገራችን ላይ ዲዮጋን በልመና ነበር 
የሚተዳደረው። ለምን እንደሆነ ሲጠየቅ 
‹‹ሰዎችን ለማስተማር›› በማለት መመለሱ 
ይነገርለታል፤ የታሪኩ አካልም ሆኖ ተጽፎለታል። 
‹‹ምንድን ነው ምታስተምረው?›› ተብሎ 
ለተጠየቀውም ‹‹ልግስና›› ማለቱም እንደዛው። 
ይህንን እዚህ ጋር ስንጠቅስለት ከተነሳንበት ርእሰ 
ጉዳይ ጋር አይጋጭም ብለን በማሰብ ነው።

በሥነጽሑፉ አለም በቀዳሚነት ከነገሱት 
ቀዳሚያን መካከል አንዱና ተወርዋሪው ኮከብ 
ዮፍታሄ ንጉሤ “ዓይኔን ሰው ራበው …” ሲል 
የ”ሰው” እጦት ጠኔ ያንገበገበውን፤ ሎሬቱ 
በ”የቴዎድሮስ ስንብት ከመቅደላ” ግጥሙ “ሰው 
እንዳጣ ምድር በዳ”ን የጀመረበትን ስንኝ፤ 
ዳኛቸው ወርቁ ከሁሉም በቀደመ ተውኔት ድርሰቱ 
«ሰው አለ ብዬ»  በማለት ራሱን የታዘበበትን፤ አቤ 
ጉበኛ “መልካሙ ሰው” በማለት ሰው በማግኘቱ 
ያገኘውን ያወደሰበትን፤ እንዲሁም ከአሁኑ 
ትውልድ ወጣት ገጣሚያን አንዱ አንተነህ 
አክሊሉ ”አዲሱ ሰው” በማለት ወደ አብርሆት 
ዘመን ሊያሻግረን የሞከረበትን …. ስራዎች ሁሉ 
እያነሳን ስለ ”ሰው” መጨዋወት እንችላለን። 

እዚህ ድረስ ከተግባባን በቂ ነውና ወደ 
ዛሬው ”ሰው”፤ ወደ አምዳችን ልዩ እንግዳ 
እንመለስና እንጨዋወት። መጽሐፉ ”ለጠቢብ 
ሰው ትምህርትን ስጠው፤ ጥበብንም ያበዛል።” 
(ምሳሌ 9፣9) ይላል እኛም ዛሬ ጥበብን ያበዙ፤ 
አብዝተውም ”ብዙ ተባዙ …” በተባለው መሰረት 
ለተባዛነው ያዳረሱና እያዳረሱም ያሉ፤ 
በማዳረሳቸውም ብዙዎቻችንን የታደጉና 
እየታደጉም ያሉ ጠቢብን ይዘን ቀርበናል። 
”የሰው ነገር …” ከሚለው ድባብ ወጥተን ወደ 
እንግዳችን የሕይወት ልምድ፣ ሙያዊ (ከጤና 
አኳያ) አበርክቶትና ተያያዥ ጉዳዮች እንሂድ።

ፕሮፌሰር ተስፋዬ ቢፍቱ ይባላሉ። የተወለዱት 
ጅማ አካባቢ አጋሮ ሲሆን፤ ጊዜውም 1943 ዓ.ም 
ነው። ዛሬ አለም አቀፍ ሰውና የ71 ዓመት እድሜ 
ባለፀጋ ናቸው። ዛሬ በሙያቸው አንቱ የተባሉት 
(በእንግሊዝኛው renowned medicinal scientist, 
Medicinal chemist, Distinguished Senior Inves-
tigator and Director of Discovery Chemistry, 
key player in the Januvia™ project …. ይሏቸዋል)  

ዶክተር ተስፋዬ ትምህርታቸውን በተመለከተ 

ለሰው ልጅ ህልውና እየተጉ ያሉ ምሁር

ከ1ኛ እስከ 8ኛ ክፍል ድረስ እዛው ትውልድ ስፍራቸው 
በሚገኘው ”ራስ ደስታ ዳምጠው ትምህርት ቤት”፤ 
ከዛ አዲስ አበባ፤ ከዛ ወደ ባህርዳር አምርተው 
ትምህርታቸውን ተከታትለዋል። በ1968 (እ.አ.አ) 
ሲመረቁም ባለ ከፍተኛ ውጤት ተመራቂ በመሆናቸው 
ከቀዳማዊ አፄ ኃይለሥላሴ እጅ ልዩ የወርቅ ሜዳሊያ 
ተቀብለዋል።

የመጀመሪያ ሥራቸውን አሀዱ ያሉት እዚሁ 
አገራቸው ላይ ሲሆን፤ እሱም ንብረትነቱ የአሜሪካኖች 
በሆነው ቅመማ ቅመም ፋብሪካ ውስጥ ነው። በእነሱው 
አማካኝነት ያላቸው ችሎታና አቅም ታይቶ ደግሞ ወደ 
አሜሪካ እንዲያቀኑ እድሉ ተመቻቸላቸው። ከታች 
እስከ ላይ ዲግሪዎቻቸውንም እዛው አገኙ።

ዶክተር ተስፋዬ ለበርካታ በሽታዎች መድሀኒት 
(candidate drugs) የሚሆኑ ግኝቶች ባለቤት፤ 
ኢትዮጵያዊ ሳይንቲስት ሲሆኑ፤ በአለማችን ግዙፍ 
በሚባሉ ድርጅቶች ውስጥ ለረጅም ዓመታት የሰሩ 
ሰው ናቸው። በዚህ ሁሉ የስራ ዘመናቸው ውስጥ 
በርካታ ትሩፋቶች አሏቸው። ለአስም (Asthma)፤ 
ለአርትራይተስ (Arthritis የቁርጥማት ህመም)፤ 
ለኮለስትሮል (Cholesterol)፤ ለስኳር በሽታ (Diabe-
tes) ለውፍረት 'በሽታ' (Obesity) እንዲሁም የተለያዩ 
መድሃኒት ግኝቶችና የባለቤትነት መብቶች (Pat-
ents) ያላቸው ናቸው። ወደ 120 ሳይንሳዊ ጽሁፎችን 
የጻፉ፤ ከዓመታት ወዲህ የካንሰር (Cancer) እና ወባ 
መድሐኒቶች ግኝት ላይ እየሰሩ ያሉ ታላቅ ኢትዮጵያዊ 
ሳይንቲስትም ናቸው። 

ከመደበኛ ስራቸው (Pharmaceutical Re-
search) በተጓዳኝ በተለያዩ የሙያ ማህበራት፣ ተቋማት 
በአባልነትና ሃላፊነት ሲሰሩ የነበሩትና እየሰሩ ያሉት 
ዶክተር ተስፋዬ፤ ለምሳሌ፡- Medicine for Malaria 
Venture (MMV)) ወደ ኢትዮዽያ በመምጣትም 
(በአዳማ እና አዲስ አበባ ዩኒቨርሲቲዎች) ድጋፍ 
ሰጥተዋል፤ እየሰጡም ነው። ከእነዚህ ስራዎቻቸው 

በተጨማሪም እ.ኤ.አ ከ2009 እስከ 2013 ባሉት 
ዓመታት ውስጥ ብቻ በተለያዩ እውቅ ዩኒቨርሲቲዎች 
(ጃፈርሰን ዩኒቨርሲቲ፣ ስቴት ዩኒቨርሲቲ ኦፍ ኒው 
ዮርክ፣ የኦሀዮ ስቴት ዩነቨርሲቲ …) እና አገራት 
(ጣሊያን፣ ፈረንሳይ፣ ስዊድን፣ ፖርቹጋል እና ሌሎችም) 
ውስጥ Medicinal Chemistry and Therapeutics 
እና ሌሎች ተዛማጅ ኮርሶችን አስተምረዋል። 

የሜዲካል ኬሚስትሪ ተማሪ፣ ምሩቅ፣ የመድሀኒት 
ቅመማ ባለሙያ፤ ተመራማሪው በሚሰሩበት ሜርክ 
ኩባንያ (Merck & Co.) ውስጥም ቀዳሚ ሳይንቲስት 
(Chief Scientist) የሆኑ ናቸው። ከ12 በላይ 
የተለያዩ የበሽታ አይነቶች መነሻዎችን የለዩ፤ ለስኳር 
ህመምተኞች እያገለገለ ያለውን ጨምሮ ከ100 በላይ 
የባለቤትነት ማረጋገጫ ያላቸው፤ በስራ ትጋታቻው፣ 
በአመራር ብቃታቸው፣ በተለያዩ አገራት (በተለይም 
በቻይና፣ አሜሪካ እና ህንድ) የስራ ቡድኖችን 
በማስተባበር ችሎታቸው፣ ባላቸው የካበተ ልምድ 
ይለያሉ። 

የበለጠ ለመስራት ከመፈለጋቸው፤ በተግባቦት 
ክሂላቸው እንዲሁም በተለያዩ ዩኒቨርሲቲዎች በመሄድ 
በሚሰጧቸው ኮርሶች ውጤታማነታቸው ወዘተርፈ 
በሚያውቋቸው ሁሉ የተመሰከረላቸው ዶክተር 
ተስፋዬ ቢፍቱ፤ እ.ኤ.አ በ2016 ከሚሰሩበት ኩባንያ 
ጡረታ ቢወጡም (ጡረታ መውጣት ማለት መቀመጥ 
ማለት ሳይሆን፤ እንደውም ለሌላ ስራ መዘጋጀት 
ነው) በሚል አቋም እየተንቀሳቀሱ ያሉ መሆናቸውም 
ከሚያስመሰግናቸው መካከል ነው። 

ከላይ ጠቆም እንዳደረግነው፣ ዶክተር ተስፋዬ 
በተለያዩ የአገልግሎት ዘርፎች በመስራት ላይ የሚገኙ 
ሲሆን፤ አንዱ ወደ’ሚወዷት አገራቸው ኢትዮጵያ 
በመምጣት ከማስተማር ጀምሮ እስከ ማማከር 
የዘለቀው ድጋፋቸው ነው።

”ሐኪሞች ሁሌም ጀግናዎቻችን ናቸው። ዛሬ 
ደግሞ ይበልጥ በሕይወት እና ሞት ጦር ሜዳ ላይ 
ፊታውራሪዎቻችን ናቸው።” የሚሉ ሰዎች እንዳሉ 
የሚታወቅ ሲሆን፤ ይህ በጤናና ጤና ላይ የተመሰረተ 
ጀግንነትም ለዛሬው እንግዳችን፤ ለበርካታ በሽታዎች 
መድኃኒት ለፈጠሩት ኢትዮጵያዊ የሕክምና ሊቅ 
ዶክተር ተስፋዬ ቢፍቱ ይገባልና ተኪ ጀግኖችን 
እንደሚያፈሩም እርግጠኞች ነን። ምክንያቱም 
ዛሬም ጡረታ ወጥተው አልደከሙም። አሁንም ሌላ 
መድኃኒት ለመፈልሰፍ በጥናት ላይ ይገኛሉ።

ከላይ በጥቂቱ፣ የገባንን ያህል ብቻ የጠቀስንላቸው 
ሳይንቲስት ከላይ ከዘረዘርንላቸው በተጨማሪ ሌሎች 
በርካታ መገለጫዎች አሏቸው። አንዱ ከተለያዩ 
ተቋማት ጠራርገው የወሰዷቸው ሽልማቶቻቸው 
(ለምሳሌ ከኢትዮጵያ ፋርማሲስቶች እና መድሀኒት 
ቀማሚ ሳይንቲስቶች ማህበር (EPPAD) ያገኙት) 
እንደማሳያ ይጠቀሳል። ሌሎቹ የዶክተሩ ሙያዊ 
ማንነት፣ ችሎታና ብቃት እንዲሁም አለማ’ቀፋዊነትም 
ልዩ መገለጫዎች ናቸው። 

ስለ ዶክተር ተስፋዬ ቢፍቱ ሙያዊ ማንነትና 
አስተዋፅኦዋቸው፣ ሰብእናቸውን ይህን ያህል ካልን  
ማህበራዊ (ቤተሰብን ጨምሮ) መስተጋብራቸው  ምን 
ይመስላል? በስራ ቆይታቸውስ ምን አከናወኑ? አሁንስ 
ምን አይነት አስተዋጽኦ እያበረከቱ ነው?  የሚለውን 
ከራሳቸው አንደበት እናዳምጥ።

የትዳር ህይወቴን በተመለከተ ጉዳዩ እንዲህ ነው። 
በአንድ ወቅት አባቴ ”መሳሪያ ደብቀሀል” ተብለው 
ታሰሩ። ልክ እኔም ”ፒኤች.ዲ”ዬን እንደጨረስኩ 
እሳቸውን መጠየቅ አለብኝ ብዬ ወደ አገር ቤት 
ተመለስኩ። በዛን ሰአትም ቁጭ ከምል በሚል በአዲስ 
አበባ ዩኒቨርሲቲ በኬሚስትሪ መምህርነት ተቀጥሬ 
ማስተማር ጀመርኩ። በዛን ሰአት (በፈረንጆቹ 
በ1979) ነው እንግዲህ በወቅቱ የ2ኛ ደረጃ መምህርት 
ከነበረችው ባለቤቴ ወይዘሮ ትርሲት ታደሰ ጋር 
የተዋወቅነው። በቃ፤ ጨረስን። ተያይዘንም ወደ 
አሜሪካ መጣን። እዚሁም እየኖርን ነው።

ከባለቤቴ ጋር ሁለት ወንዶች ልጆችን ያፈራን 

”ሐኪሞች ሁሌም 
ጀግናዎቻችን ናቸው። ዛሬ 
ደግሞ ይበልጥ በሕይወት 
እና ሞት ጦር ሜዳ 
ላይ ፊታውራሪዎቻችን 
ናቸው።” የሚሉ ሰዎች 
እንዳሉ የሚታወቅ ሲሆን፤ 
ይህ በጤናና ጤና ላይ 
የተመሰረተ ጀግንነትም 
ለዛሬው እንግዳችን፤ 
ለበርካታ በሽታዎች መድኃኒት 
ለፈጠሩት ኢትዮጵያዊ 
የሕክምና ሊቅ ዶክተር 
ተስፋዬ ቢፍቱ ይገባልና ተኪ 
ጀግኖችን እንደሚያፈሩም 
እርግጠኞች ነን

 ዶ/ር ተስፋዬ ቢፍቱ

ሲሆን፤ አንደኛው በፋርማሲና መድሀኒት ቅመማ 
የዶክተሬት ዲግሪውን ይዞ እየሰራ ነው። አንዱም 
ዶክቴሬቱን በሕግ ነው የያዘው። ወደ ስራው አለም 
ስንመጣ እኔ በአሜሪካን አገር የመጀመሪያ ስራዬን 
የጀመርኩት በአንድ ግዙፍ መርክ (Merck and Co) 
በሚባል ድርጅት ውስጥ ነው። በጣም ትልቅ ድርጅት 
ነው። በዓመት የ60 ቢሊዮን ዶላር ሽያጭ ያለው 
ድርጅት ነው። 

በዚህ ድርጅት ውስጥ ስራዬን የጀመርኩት 
በሽታዎችን በመለየት አዳዲስ መዳኒቶችን በመፈልሰፍ 
እና መቀመም (drug discovery) ነው። በብዙ አይነት 
በሽታዎች ላይ ሰርቻለሁ። ለምሳሌ ድርጅቱ ከ60 
ቢሊዮን ዶላር በላይ ሽያጭ የሚያካሂድበትን የስኳር 
መድሃኒት ጨምሮ በርካታ በሽታዎች ላይ ሰርቻለሁ። 
ስንሰራ በቡድን ነው። ለብቻ እንኳን ቢሆን ብዙ 
ሙያዎችና ሰዎች አብረው መኖራቸው የግድ ነው። 
ካንሰር ላይም ሰርቻለሁ። የሰውና እንስሳት በሽታዎች 
ላይም እንዲሁ ሰርቻለሁ። በአጠቃላይ የተለያዩ 
በሽታዎች (inflammation, cardiovascular diseas-
es, thrombosis, obesity, metabolic disorders, 
anti-cancer agents and infectious diseases 
ጨምሮ) ላይ የሰራሁ ሲሆን፤ የተለያዩ መዳኒቶችንም 
(Marizev™ ጨምሮ) አግኝቻለሁ። ከ100 በላይ 
የባለቤትነት መብት (international patent  rights) 
አለኝ። (ጉግል ውስጥ ”ተስፋዬ ቢፍቱ ፓተንት” ብለው 
ቢጠይቁ ያገኙታል)። 

የአዳዲስ መድሀኒት ስም ፍልሰፋ ክፍልን 
መርቻለሁ። አሁን ያለሁበትን ሁኔታ በተመለከተ 
እርግጥ ነው ከመርክ ኩባንያ በፈረንጆቹ ከ2016 ጀምሮ 
በጡረታ ወጥቻለሁ። ያ ማለት ግን ስራ አቆማለሁ፤ 
ወይም፣ ስራ አቁሚያለሁ ማለት አይደለም። በፍፁም 
እንደሱ ማለት አይደለም። ስራ አላቆምኩም። ኒው 
ዮርክ፣ ጄኔቭ … ባሉና በአፍሪካ ወባ ላይ የሚሰሩ 
ተቋማትን አግዛለሁ። ኢትዮጵያም አዲስ አበባ 
ዩኒቨርሲቲ ውስጥ እየሰራሁ ነው። አስተምራለሁ። 
በአሁኑ ሰዓት፣ በFood and Nutrition ትምህርት 
ክፍል ሁለት (ዳንኤል እና ለሜሳ) ተመካሪ የዶክትሬት 
ተማሪዎች አሉኝ።

 እዚህ አሜሪካ ጊዜ ከገንዘብም፣ ከምንም በላይ 
ተፈላጊ ነገር ነው። ከምንም በላይ ጠቃሚው ጊዜ ነው። 
በመሆኑም ሁሉም ለጊዜ ልዩ ትርጉምና ትኩረት ሰጥቶ 
ይሰራል። 

እኔ የምጠቀምበትን አሰራር ልንገርህ። ለምሳሌ 
አሁን ከአንተ ጋር የማወራውን ጨምሮ ዛሬ 
የምሰራቸው ስራዎች በሙሉ አስቀድመው በጊዜ እና  
በዝርዝር ተቀምጠዋል። በእነዛ መሰረት ነው እንግዲህ 
ቀኑን ሙሉ የምሰራው። 

አንዳንዴ ጊዜ ለሁሉም ነገር፣ ሁሉንም ለመስራት 
አይበቃም። በመሆኑም ከተያዙት ውስጥ እየታየ 
መቀነስ፤ አስፈላጊ ሲሆን ደግሞ መጨመር ሁሉ ሊኖር 
ይችላል። ካሌንደር (የቀን መቁጠሪያን) ይሁነኝ ብሎ 
መጠቀም ይገባል። ይህን ማድረግ ከተቻለ እያንዳንዷን 
ሰከንድ ስራ ላይ ማዋል፤ እያንዳንዷን ደቂቃ በአግባቡ 
መጠቀም ይቻላል።

ተማሪም ሲኮንም ያው ነው። አንድ ተማሪ ስንት 
ትምህርት እንደሚማር ማወቅ አለበት። ለየትኛው ምን 
ያህል ጊዜ እንደሚያስፈልገውም መለየት አለበት። በዚሁ 
መሰረትም ጊዜውን መድቦ መስራት፣ ማጥናት አለበት። 
አለበለዚያ በኋላ እሚያደርገውን ነው የሚያጣው። 
ጊዜውን የተጠቀመ ይመስለውና ጭራሹንም ምንም 
ሳይጠቀምበት ያባክነዋል። ይህን ሲያደርግ ነው ማንም 
ሰው ወደ ፊት መሄድ የሚችለው። እንደ አገር የጊዜ 
አጠቃቀምን እዚህ ካለው አገር ጋር ካየነው የኛ አገር 
ደካማ ነው ማለት ይቻላል። እርግጥ ነው መዝናናት 
አያስፈልግም ማለት አይደለም። ያስፈልጋል። በስራ 
ላይም ግን መትጋት ያስፈልጋል።  

እዚህ አሜሪካን ያለን ኢትዮጵያዊያን በከፍተኛ 
ደረጃ ለስራ ጉጉ ነን። አብዛኙቹ ብዙ ሰአት ይሰራሉ። 
እዚህ ስንመጣ ትጋታችን የተለየ ነው። እዛም እንደዚህ 
ቢሆን ጥሩ ነው። በእርግጥ አሁን መጥቼ እንዳየሁት 
ከተማው ሁሉ ተለውጧል። ያ ደግሞ ዝም ብሎ የሆነ 
ሳይሆን ሰው ነው የሰራው። ያ የሚያሳየው ደግሞ በጊዜ 
አጠቃቀምም ላይ ለውጥ መኖሩን ነው። በመሆኑም ጊዜ 
ሁሉንም ነገር ነውና እሱ ላይ መዘናጋት አያስፈልግም።

የኢትዮጵያውያን የጊዜ አጠቃቀም ሊያስተካክል 
ይገባል።እኔ ኢትዮጵያን ከልጅነቴ ጀምሮ ኢትዮጵያን 
አውቃታለሁ። በነጋ ቁጥር ሁሉም ስራ አለው፣ ሁሉም 
ስራው ላይ ነው የሚተጋው። አንተ ከየት ነህ፤ አንቺ 
ከየት ነሽ የሚል ነገር የለም። እኔ አሁን አላውቅም እንጂ 
እኔ በነበርኩበት ጊዜ አንተ ከጉራጌ፣ አንተ ከኦሮሞ፣ 
አንቺ ከአማራ … የሚል ነገር የለም።

እዚህ ላይ የራሴን ጉዳይ ምሳሌ አድርጌ መናገር 
እችላለለሁ። እናትና አባቴ ከተለያዩ ቦታዎች ነው 
መጥተው አጋሮ ላይ የተገናኙት። አቤቴ ከኢሎባቦር 
መጥተው ነው እዛ የሰሩት፤ እናቴ ከወሎ ነው የመጡትና 
እዛ የተገናኙት። እኔ አባቴን አንተ ከኢሉባቦር ነህ …. 
ቦታህ አይደለም ሲባል፤ እናቴን አንቺ የወሎ አማራ 
ነሽ ….  ስትባል ሰምቼ አላውቅም። እንዲህ ያለ ነገር 
በፍፁም አልነበረም። 

አሁንም አንድ ሌላ ምሳሌ ላንሳ። ተስፋዬ አድማሱ 
የሚባሉ የአንደኛ ደረጃ  መምህሬ ነበሩ። በጣም 
ያግዙኛል። ከሚገባው በላይ ነው እኔ የተሻለ ቦታ 
እንድደርስ ይጨነቁ የነበረው። ከቤተሰቦቼ በላይ እኔን 
እዚህ ያደረሱኝ እሳቸው ናቸው። እኔ እኝህ ሰው ምን 
እንደሆኑ፣ ከየት እንደ መጡ፣ ኦሮሞ ይሁኑ አማራ … 
ምንም የማውቀው ነገር የለም። ይሄንን ያህል ነበር እኔ 
የማውቀው እንጂ አሁን እምሰማው ነገር አልነበረም። 

ጎረቤቶቻችንን ያየህ እንደሆነ አብዛኛው ሙስሊም 
ነበር። እኛ ቤት ሚካኤል ይከበራል። አብዛኛዎቹ 
መጥተው አክብረው የሚሄዱት ሙስሊም ጎረቤቶቻችን 
ናቸው። ይሄ ነው ያለው  እውነት።

እኔ የምሰራበት ተቋም ውስጥ ብዙ አይነት ሰው 
አለ። በርካታ ቻይናዊያን አሉ፤ ህንዶች አሉ፤ ከስፔን፣ 
ከጀርመን … የመጡ አሉ፤ በርካታ አፍሪካዊያን አለን። 
አሜሪካ ልክ እንደኛው አይነት ነች። ብዙ አይነት ሰዎች 
የሚኖሩባት አገር ነች። ይሁን እንጂ ይህ ብዙነት፤ 
ይህ የተለያዩ መሆን … ምንም አይነት ችግር ሆኖ 
አያውቅም።

እኔ የምሰራበት መስሪያ ቤት ውስጥ ከብዙ 
የተለያዩ ቦታዎች እንምጣ እንጂ በአንድ ላይ ሆነን፤ 
ተስማምተን፣ ተግባብተን …. እየሰራን ነው። በመሆኑም 
መስሪያ ቤቱንም እራሳችንንም ተጠቃሚውን የአለም 
ህዝብንም እየጠቀምነው ነው። 

በአገራችን አንተ እንዳልከው ነው፤ ችግሮች 
ይታያሉ። በፊት የሌሉ፣ አሁን የሚስተዋሉ ነገሮች 
አሉ። ምንም እንኳን እዛ ሆኜ ሁሉንም ነገር ባላይም 
እሰማለሁ። ያልነበረ ሁኔታ ነው አሁን ያለው። 
መከፋፈሉ ምንም አይጠቅምም። ምን ይሰራል 
መለያየት። ምንም ሆነ ምን አንድነቱ ነው የሚበጀው። 
አገሪቷ በቂ ሪሶርስ አላት። ሀብት አላት። በጋራ ሰርቶ 
መጠቀሙ ነው የሚሻለው እንጂ ይህ አሁን የሚሰማው 
ነገር የትም አያደርስም። 

አንድ ነገር ልንገርህ። የዛሬ ሁለት ዓመት አዳማ 
ዩኒቨርሲቲ አስተምር ነበር። ከዩኒቨርሲቲ ወደ አዲስ 
አበባ ስንመጣ ሾፌሩ ያለኝ አንድ የገረመኝ ነገር አለ። 
”እዚሁ ሊቀሩ ነው?” አለኝና ጨዋታ ጀመርን። ”እርሶ 

መጥተው እንደገና ከአንደኛ ክፍል ደረጃ ጀምረው 
ቢያስተምሩን ጥሩ ነበር” ነው ያለኝ። ይሄ ትልቅ 
ትምህርት ነው። አንድ ሆነን አገሪቷ ያላትን ሪሶርስ 
ሰርተን መጠቀም ሲገባን እንዲህ አይነት ነገር መሆኑ 
ተገቢ አይደለም።

ወጣቱን በተመለከተ ማለት የሚቻለው ወጣትነት 
ዋና አሻራ የሚተውበት ጊዜ መሆኑን ማስታወስ 
ነው። ወጣትነት ቀልድ አይደለም። በወጣትነት 
የተደረገው ነው የኋላው ስራ የሚሆነው። በመሆኑም 
ወጣቱ መገንዘብ ያለበት ከማይመለከተው ጋር ሁሉ 
የማይመለከተውን ማድረግ ሳይሆን የሚመለከተውን፤ 
ለነገ እሱነቱ የሚበጀውን ነው መስራት ያለበት። ዛሬ 
ያላቆየውን ነገ ከየትም አያመጣውም። እርግጥ ነው 
ወጣቱን ተገቢውን መስመር እንዲይዝ ከማድረግ አኳያ 
ሃላፊነት ያለባቸው አካላት፣ ተቋማት … አሉ። ቤተሰብ 
አንዱና ዋናው ነው። ትምህርት ቤት ትልቅ ሃላገፊነት 
አለበት። አጠቃላይ ህብረተሰቡም እንደዛው።

አንድ ዛፍ ገና በልጅነቱ በአግባቡ ካልተያዘና 
ተጣሞ ካደገ በኋላ ላስተካክልህ ቢሉት የማይሆን ነገር 
ነው። ቤተሰብ ለልጆቹ የሚለውን፣ የሚናገረውን፣ 
የሚያደርገውን … ሁሉ በአግባቡ አስቦበት መሆን 
አለበት። ቤተሰብ የሚለውን ልጆች እንደ ትክክለኛ 
ነገር አድርገው እንደሚወስዱትም ማወቅ ያስፈልጋል። 
በመሆኑም ልጆችን በሚመለከት የሚደረገው ሁሉ 
ከፍተኛ ጥንቃቄን ይፈልጋል።

ዲሞክራሲ ላልከው ጉዳይ ወደ ዲሞክራሲ ፅንሰ 
ሀሳብ ስንመጣ መብትን ብቻ ሳይሆን ግዴታንም የያዘ 
ጉዳይ ነው። መብት ያለ ግዴታ ሊሆን አይችልም። 
ለምሳሌ፡-  አንድ ሁኔታን ወስደን ማየት እንችላለን። 
እኔ የአቢሲኒያ ባንክ ሼር አለኝ። ገና ለገና ሼር አለኝ ብዬ 
በፈለኩ ሰአት እየሄድኩ የባንኩን በር ክፈቱ እያልኩ 
አልጨቀጭቃቸውም። ባለ አክሲዮን ስለሆንኩ ብቻ 
አስተዳደሩን እንዲህ ሁን፣ እንዲህ አድርግ … እያልኩ 
አላሰራ አልለውም። ከመረጥኩት ወዲያ ጊዜ እሰጠውና 
እሚሰራውን አያለሁ። ጊዜው ሲደርስ እመርጠዋለሁ 
ወይም አልመርጠውም። ሌላውም እንደዚሁ ነው። 
ዲሞክራሲ ማለት መደማመጥ ነው፤ ዲሞክራሲ ማለት 
መብትን መጠየቅ ብቻም ሳይሆን ግዴታንም መወጣት 
ማለት ነው። ሁሉም በሙያው ስራውን አክብሮ 
መስራት ማለት ነው። 

”ለአገርዎት ምን አስበዋል?” ለሚለው፤ ትልቁ 
ምኞቴ በአዳማ ዩኒቨርሲቲ የመድኃኒት ጥናትና ምርምር 
ማእከል መገንባት ነበር። በአንዳንድ ችግር ምክንያትና 
የተቋሙ ዝግጅት ማነስ ለጊዜው አልተሳካም። በዚህም 
ምክንያት ተመልሼ ልመጣ ችያለሁ። ይሁን እንጂ 
ችግሮች ተፈትተው የታሰበው ይሳካል የሚል ተስፋ 
አለኝ። እዛ በነበርኩበት ጊዜ ተነጋግረናል። በጨረሱ 
ጊዜ፤ በማንኛውም ጊዜ እንዲጠሩኝ ነግሬያቸዋለሁ። 
ለመምጣትና ለመስራት በጣም ደስተኛና ፈቃደኛ ነኝ። 
ይጠሩኛል ብዬም ተስፋ አድርጌያለሁ።

ሌላው ከቅርብ ጓደኞቼ፣ ከእነ ብርሀነ መዋ 
ጋር በመሆን ኢትዮጵያ ውስጥ የመድሀኒት ፋብሪካ 
የመክፈት እቅድ ይዘን እየተንቀሳቀስን ነው። ጥናቱን 
ጨርሰን ወደ ተግባር ለመግባት ዝግጅት ላይ ነን። 

”ኢትዮጵያ ምን አይነት አገር ሆና ማየት 
ይፈልጋሉ?” ለሚለው  አገራችን ለምለም ነች። ሁሉ 
ነገር አላት። በቂ ሪሶርስ ያላት አገር ናት። በመሆኑም 
ሁሉም በጋራ ሰርቶ የሚጠቀምባት፤ ሁሉም በሰላም 
የሚኖርባት፤ ሁሉም የሚደሰትባት አገር እንድትሆን 
ነው የምመኘው። በተጨማሪም እኔ ለአገሬ የምመኘው 
በኢኮኖሚ፣ በፖለቲካ፣ በማህበራዊ …. ዘርፎች ሌሎች 
አገሮች የደረሱበት እንድትደርስ ነው የምመኘው። 
ህዝቡም ልዩነት ደስ የሚልና ጠቃሚ መሆኑን 
እንዲረዳና እንደውም ሁሉም የየራሱን ባህል አውጥቶ 
አገር የምትጠቀምበትን መንገድ እንዲያመቻች ነው። 

እኔ ለአገሬ የምመኘው መንግስትና ህዝብ 
የሚደማመጡባት አገር፤ ህዝብ የወደደውን መንግስት 
የሚመርጥባት፤ የመረጠውን መንግስት ጊዜ ሰጥቶ 
እሚሰራውን በማየት ጊዜው ሲደርስ በሰራው ልክ 
የሚወስን (በመምረጥና አለመምረጥ)፤ በየቀኑ ሰላማዊ 
ሰልፍ፣ በየቀኑ ብጥብጥ …. የማይታይባት አገር 
እንድትሆን ነው። ሁሉም በሙያው እንዲሰማራ፤ 
ኢኮኖሚስቱም በኢኮኖሚው እንዲበረታ ሌላውም 
እንዲሁ እንዲሆን። ሁሉም ፖለቲከኛ የማይሆንባት 
አገር እንድትሆን እመኛለሁ። አመሰግናለሁ።

ወጣቱ መገንዘብ 
ያለበት 
ከማይመለከተው 
ጋር ሁሉ 
የማይመለከተውን 
ማድረግ ሳይሆን 
የሚመለከተውን፤ 
ለነገ እሱነቱ 
የሚበጀውን ነው 
መስራት ያለበት

ዶክተር ተስፋዬ ከባለቤታቸውና የልጅ ልጆቻቸው ጋር፤

“ጳጉሜን” አዲስ ዓመትና የኢትዮጵያውያን የዘመን አቆጣጠር ሚስጢር

ዳግም ከበደ

ኢትዮጵያ የቀደምት ዘመን ስልጣኔ 
ተምሳሌት የራስ ባህል፣ ማንነት  
እንዲሁም ሉአላዊ  ግዛት ያላት 

ጥንታዊ አገር ነች። ለዘመናት የራሷን አገረ መንግስት 
መስርታ በማንም ቀኝ ገዢ  እጅ ሳትወድቅ አሁን 
ላይ ከመድረሷም ባሻገር የብዝሃ ባህል፣ ህዝብ፣ 
ቋንቋ ብሎም የጥበብና እውቀት መፍለቂያ ምንጭ 
እንደሆነች የታሪክ መዛግብትና እውቅ የዓለማችን 
ፀሃፍት ይመሰክሩላታል። 

አትዮጵያ የኪነ ጥበብ፣ ባህል፣ የተፈጥሮ፣ ኪነ 
ህንፃና ስነ  ፅሁፍ እውቀት ያበረከተች መሆኗም 
እሙን ነው። ለዚህ እንደ ጥሩ ማሳያ የሚሆኑት 
ቀደም ያሉ የስልጣኔ አሻራዎች ናቸው። አሁን 
ላይ በዓለም የማይዳሰሱና የሚዳሰሱ በቅርስነት 
ተመዝግበው የሚገኙ ኪነ ህንፃዎች፣ የስነ ፅሁፍ 
ውጤቶች፣ ባህላዊ እሴቶች እንዲሁም ታሪካዊ 
ክስተቶች አገራችን ለመላው የሰው ልጆች ዛሬ ላይ 
የመድረስ ምክንያት እንደነበረች ህያው ምስክር 
ናቸው።

ኢትዮጵያ በተፈጥሮ የታደለች ምድረ ገነት፣ 
የአባይ ምንጭ መፍለቂያ የ13 ወር ፀጋን የተላበሰች 
ከመሆኗም ባሻገር ከጉያዋ የወጡ ጥበበኞች ምክንያት 
በራስ የተቀረፀ ፊደልና የፊደል ገበታን፣ የዘመን 
መቁጠሪያን፣ በአስትሮኖሚና በክዋክብት ምርምር፣ 
በሂሳብ ቀመር ምርምር፣ በዲሞክራሲያዊ ስርዓት 
እንዲሁም በርከት ያሉ እሴቶችን ሃይማኖታዊና 
ባህላዊ ስርዓቶችን ለዓለም ማበርከት ችላለች።

ከሁሉም በላይ እኛ ኢትዮጵያውያን ልምላሜን 
የምናይበት ከተፈጥሮ ጋር ተሰባጥረን በብሩህ ተስፋ 
ነገን የምንናፍቅበት፣ በአዲስ እቅድና በንፁህ አእምሮ 
ለስልጣኔ የምንተጋበት የአዲስ አመት መባቻ አለን። 
ይህን ወቅት ጠንቅቀን  የምንለይበት ከራስ የተቀዳ 
የዘመን አቆጣጠር ባለቤቶችም ነን። ጥንታዊው 
የዘመን አቆጣጠር እጅግ የተራቀቀ ነው።

አዲስ ዘመን ለመቀበል የቀናት እድሜ ነው 
የቀረን። ኢትዮጵያውያን 2014 ዓም ሸኝተን 
2015 ዓም አዲሱን ዓመት የምንቀበልበት 
ነው። ይህ የእኛ ብቻ የሆነና በዓለም ብዙዎችን 
የሚያስደንቀው ቀመርና አቆጣጠር የማንነታችን 
መገለጫ፣  የእውቀታችን መለኪያ  ከመሆኑም  
ባለፈ በሌላኛው የዓለም ክፍል ለሚኖሩ የውጪ 
አገር ዜጎች ኢትዮጵያንን የበለጠ ለማወቅ 
ፍላጎት እንዲያድርባቸው፣ በዚህም ተነሳስተው 
እውቀቶቻችንን፣ የስነ ፅሁፍ ሃብቶቻችንን፣ 
የተፈጥሮና ታሪካዊ የቱሪዝም ሃብቶችን ለመጎብኘት 
እንዲመጡ ሰፊውን እድል የሚከፍት ጭምር ነው። 
አዲሱ ትውልድም የአባቶቹን እውቀት ቀደምት 
ስልጣኔና ሚስጥር መለስ ብሎ እንዲያስተውልና 
ዳግም እንዲያንሰራራ እድል የሚሰጥ ነው።

ኢትዮጵያ ከሌላው የዓለም ክፍል በተለየ አንድ 
ዓመትን በ13 ወራት ከፍላ ዘመንን የምትቆጥር 
አገር ናት። ይህ ለመሆኑ ደግሞ የራሱ ቀመርና 
እውቀትም አለው። ከሁሉ በላይ 13ተኛው ወር 
“ጰጉሜን” ልዩ የኢትዮጵያውያን የዘመን አቆጣጠር 
መገለጫንና ሚስጢራትን የያዘች ነች። የዝግጅት 
ክፍላችን አሮጌውን ያጣናቀቅነውን ዓመት ሸኝተን 
አዲሱን 2015 ዓም የምንቀበልበት የጰጉሜን ደጃፍ 
ላይ መድረሳችን  አስመልክቶ ስለአገራችን  ዘመን 
አቆጣጠርና ስለ 13ተኛዋ ወር አመጣጥና ሚስጢር 
ምሁራንን፣ መዛግብትንና ልዩ ልዩ ማስረጃዎችን 
በማጣቀስ ጥቂት ሃሳቦችን ልናቀብላችሁ ወደናል። 
ከሁሉ በላይ ለበርካታ አመታት “የ13 ወር ፀጋ” 
በሚል ኢትዮጵያን ለቱሪዝም ሃብቶቻችን  
ማስተዋወቂያ ብራንድነት ስንጠቀምበት የነበረውን 
የዘመን አቆጣጠር ሚስጥራትን የሚገልጡ 
ማስረጃዎችን እናቀርባለን። ይህን መሰል የራስ 
ፀጋዎች ያሉንን ሃብቶች እና እውቀቶች በአግባቡ 
መረዳት እንድንችል ከማድረጉም ባሻገር  
የአገራችንን መልካም ገፅታ ለመገንባት፣ በቱሪዝም 

እና መሰል ዘርፎች ኢኮኖሚያዊ አቅምን ለማጎልበት 
እንደሚረዳ እናምናለን። “በእጅ የያዙት ወርቅ እንደ 
መዳብ ይቆጠራል” የሚሉትን ብሂል ለመስበር” 
እንደሚረዳም እንዲሁ።

“ጰጉሜን” ከ12ቱም ወራት በተለየ መንገድ 
አንድ ሳምንት የማይሞላ (አምስት እና ስድስት) 
ቀናትን የምትይዝ ናት። ለመሆኑ የጰጉሜን ወር 
እና የኢትዮጵያ የዘመን አቆጣጠር ምን አይነት 
ይዘትና ሚስጥራት አለው? ዶክተር ሮዳስ ታደሰ 
የኢትዮጵያ ጥበብ እና ሃይማኖታዊ እውቀቶች ላይ 
ምርምር የሚያደርጉ ምሁር ናቸው። ስለ 13ተኛው 
ወራትና ስለ ኢትዮጵያ የዘመን አቆጣጠር ሲናገሩ 
ጰጉሜን የሚለው ስያሜ የመጣው ሊቃውንት 
“ትርፍ ወይም ተረፍ” የሚለውን ትርጓሜ እንዲሰጥ 
አስበው መሆኑን ይናገራሉ። ይህም ተጨማሪ ቀን 
የሚለውን ፍቺ እንዲይዝ  ታስቦ መሆኑን ያስረዳሉ። 
ከመስከረም እስከ ነሀሴ ያለው ወር 30 ሙሉ ቀናትን 
የሚይዝ ሲሆን 13ተኛዋ ወር 5 ቀናትን ትይዛለች። 
በአራት አመት አንድ ግዜ ደግሞ 6 ቀናት ስትይዝ 
በ600 ዓመት አንድ ግዜ ደግሞ 7 ቀናት ይሆናሉ።

ዶክተር ሮዳስ “የኢዮጵያ ዘመን አቆጣጠር 
ሊቃውንት አተናተን ወይም አመሰጣጠር አንድ እለት 
24 ሰዓትን ይይዛል። 12 ሰዓት ቀን 12 ሰዓት ደግሞ 
ሌሊት። በዚህ መሃል ትርፍ ደግሞ 52 ካልኢት እና 
31 ሳልሲት አሉ” ይላሉ። ይህ ማለት በ12ቱ ወራት 
ውስጥ ትርፍ ሰከንዶች በኢትዮጵያውያን ሊቃውንት 
የሂሳብ ቀመር ተደምረው  እንዴት 5 እና 6 ቀናትን 
በ600 ዓመት አንድ ግዜ ደግሞ 7 ቀናትን የምትይዘው 
ጰጉሜን እንደምትፈጠር ያስረዳሉ። እንደ እርሳቸው 
ገለፃ “አንድ ካልኢት” ማለት 24 ሰኮንድ ሲሆን” 
ከመስከረም አንድ እስከ ነሀሴ 30 ድረስ ተደምሮ 
የሚመጣው 52 ካልኢት እና 31 ሳልሲትን በማባዛት 
13ተኛዋን ወር ጰጉሜን እንደምናገኝ ይገልፃሉ። 
ይህን በትክክለኛው የሊቃውንት የሂሳብ ቀመር 
ስናስቀምጠው የሚከተለውን ይዘት እንደሚይዝ 
ይገልፁልናል።

እንደ ዶክተር ሮዳስ ገለፃ 52 ካልኢትን በ24 
በማባዛት የምናገኘው ሴኮንድ ወደ ደቂቃ ስንቀይረው 
20 ደቂቃ ከ48 ሰከንድ እናገኛለን። 31 ሳልሲትን ወደ 
ሴኮንድ (ቅፅበት) በመቀየር የምናገኘውን 12 ነጥብ 
2 ሴኮንድ ከ20 ደቂቃ 48 ሴኮንድ (ቅፅበት) ጋር 
በመደመር 21 ደቂቃ ከ0ነጥብ 4 ሰከንድ እናገኛለን። 
ይህ ስሌትም ከመስከረም አንድ እስከ ነሀሴ ሰላሳ 
ባሉት 12 ወራት ውስጥ በሚገኙ እያንዳንዱ ቀናት 
ውስጥ 21 ደቂቃ ከ0 ነጥብ 4 ሰከንድ (ቅፅበት) ትርፍ 
እንዳለ ለማወቅ ያስችላል። 

ዶክተር ሮዳስ ከእያንዳንዱ እለት ውስጥ 
የምናገኘው 21 ደቂቃ ከ04 ሰከንድ ተደምሮ በወር 10 
ሰዓት ከ30 ደቂቃ በሶስት ወር 30 ሰዓት ከ90 ደቂቃ። 
በየ ዓመቱ 5 ቀናትን የሚይዝ በየ አራት አመቱ ደግሞ 
6 ቀናትን እንዲሁም በ600 ዓመት አንድ ግዜ ደግሞ 
7 ቀናትን የምትይዘውን ጰጉሜን ይሰጠናል” ይላሉ። 
ከስድስት ክፍለ ዘመናት በኋላ የምናገኛት 7 እለታትን 
የምትየዘው ጰጉሜን እንድትከሰት የሚታደርገው 
ትርፍን ሴኮንድ (ቅፅበት) ደግሞ ዜሮ ነጥብ አራቷ 
እንደሆነች ይናገራሉ። እነዚህ ሴኮንዶች (በግእዝ 
ካልኢትና ሳልሲት በመባል የሚታወቁት) ተደምረው 
ተካፍለውና ተባዝተው  በኢትዮጵያውያን የሂሳብ 
ቀመር ከሴኮንድ ወደ ደቂቃ ከደቂቃ ወደ ሰአት 
ከሰአት ደግሞ ወደ እለት ተቀይረው የጰጉሜን 
እለት እንደሚያመጡ ይገልፃሉ። ይህን ረቂቅ የሂሳብ 
ቀመርና ጥበብ ላስተዋወቁን ሊቃውንት ክብር 
ይገባል ይላሉ። 

እንደ ዶክተር ሮዳስ ገለፃ በኢትዮጵያ የስነ ፈለክና 
የዘመን ቀመር ሊቃውንት  ጰጉሜን 5 በባህረ ሃሳብ 
(የኢትዮጵያውያንን የዘመን አቆጣጠር የሚያስረዳ) 
“እለተ ምርያ አይዋዲት” ወይም የመዳህኒት 
እለት ወይም አሸጋጋሪት በመባል እንደምትታወቅ 
ይናገራሉ። ይህ ቀን ከሰኞ እስከ አርብ በአንዱ ቀን 
ሲውል (ለምሳሌ የ2014 የዘመን መጨረሻ ጰጉሜን 5 
ቅዳሜ ቀን ይውላል) የልደት (የገና በአልም) ሁሌም 

በተመሳሳይ ቀን ላይ እንደሚውል ይናገራሉ።
የስነልሳን እና የኢትዮጵያ ቋንቋዎች ባለሙያ 

ግርማ አውግቸው ደመቀ  ካሳተሟቸው መጽሐፎች 
መሀከል ዘመን አቆጣጠር የቀናትና የወራት ስያሜ 
ላይ በኢትዮጵያ በርካታ አቆጣጠሮች እንዳሉ 
ሊቃውንት እንደሚናገሩ ያስረዳሉ። ከሲቪሉ 
አቆጣጠር በተጨማሪ፣ ባህላዊ እንዲሁም 
ከሀይማኖት ጋር የተያያዙ አቆጣጠሮች እንዳሉም 
ይገልፃሉ። በባህላዊ ረገድ የሲዳማውና በቦረና 
ኦሮሞ ዘንድ ያሉትን አቆጣጠሮች መጥቀስ ይቻላል። 
ከሃይማኖታዊ የዘመን ቀመር ወይም አቆጣጠር 
ውስጥ የእስልምናውን አቆጣጠር መጥቀስ ይቻላል። 
የእስልምና ተከታዩ ህዝብ የሀይማኖቱን በዓላት፣ 
አፅዋማትና ባጠቃላይ ከእስልምና ጋር የተያያዙ 
የእምነት ጉዳዮቹን የሚያከናውነው በእስልምናው 
አቆጣጠር ላይ ተመስርቶ ነው። በኢትዮጵያ 
ኦርቶዶክስ ክርስትናም አብዛኛው በዓላት በሲቪሉ 
አቆጣጠር ላይ ተመስርቶ የሚከበር ቢሆንም 
ተንቀሳቃሽ በዓላቱ የሚሰሉበት የተለየ ቀመር አለ።

ስለ ኢትዮጵያ የግዜ ስሌትና ዘመን አቆጣጠር 
በተለያየ ወቅት ሊቃውንት በዙ መዛግብት 
አስቀምጠዋል። በተጨማሪ በርካታ ምሁራን 
የጥንት አባቶችን ቀመር በማጥናት አዲሱ ትውልድ 
እንዲያስተውለው ለማድረግ ሞክረዋል። የውጪ 
ፀሃፍትም እንዲሁ ጥልቅ ጥናትና ምርምር አድርገዋል 
ለምሳሌ፣ በአማርኛ ከተፃፉት ውስጥ ጌታቸው ኃይሌ 
(2006) እና አለቃ ያሬድ (2004) በስራዎቻቸው 
ላይ ብዙ ብለዋል። በእንግሊዝኛ ከተሰሩት ውስጥ 
ደግሞ “ኒውጌባወርን” (1964፣ 1979፣ 1988፣ 
1989) ማየት ይቻላል። 

ኢትዮጵያዊ እሴቶች የቱሪዝም ሀብቶች
በመግቢያችን ላይ እንዳነሳነው ኢትዮጵያ የአያሌ 

እሴቶች ባለቤት ናት። ባህል፣ ቋንቋ፣ ታሪክ፣ ቅርስ፣ 
ተፈጥሮ እና በጋራ አብሮ የመኖር ተምሳሌት ነች። 
ከሁሉ በላይ ግን በአፍሪካ ብቸኛዋ የራሷ ፊደል 
ያላት፣ በክርስትና እና እስልምና እምነት ከጥንት 
ዘመን ጀምሮ ተከባብረው  በጋራ የሚኖሩባት 
ብዙዎች የምታስደምም ዘርፈ ብዙ እሴት ያላት ነች። 

ከሁሉም በላይ ደግሞ በስፋት መዳሰስ 
እንደቻልነው ከሌላው ዓለም በተለየ የራሷ የዘመን 
ሥሌትና ቀመር ያላት ጥንታዊት ሀገር ናት። ለዚህ 
“የባህረ ሃሳብ ጥንታዊ መዛግብት” እና ሌሎች 
ማስረጃዎችን ማንሳት ይቻላል።  የክረምቱ ወቅቷ 
የሚፈጥረው ዝናባማ፣ ብርዳማ አየር ሁኔታ ተገልጦ 
ተስፋ ከብርሃናማ የሰማይ ድምቀት እና ከምድሯ 
ልምላሜ እና የአደይ አበባ ፍካት ጋር ተደማምሮ 
በሕዝቧ የአኗኗር ባህል ውስጥ የኖረ፣ ያለና የዳበረ 
ልዩ የአዲስ አመት ክብረ በዓልም አላት። ባህላዊ 
ጨዋታዎች፣ ተስፋ የሰፈነበትን የጳጉሜን መጨረሻ 
እና የመስከረም መጀመርያን ታክኮ የሚገለጠው 
የሀገሬው ሕይወት በግላጭ ይታያል፣ ይደመጣል ፣ 
ይሸተታል፣ ይቀመሳልም። ኢትዮጵያዊያን የአዲስ 
አመት ጅማሮ ወቅታቸውን ሕፃን አዛውንት ፣ 
ሴት ወንድ ሳይሉ በደስታ፣ በፍቅር ተሰባስበው « 
እንኳን አደረሰህ፣አደረሰሽ ፣ መልካም አዲስ አመት 
፣ የሰላምና የጤና ዓመት ይሁንልን» እየተባባሉ 
ያልኖሩትን ነገን በጎ ሆኖ እንዲጠብቃቸው እርስ 
በእርስ መልካም ምኞታቸውን ይገላለፁበታል። 

ይህ ሁሉ ያልተመነዘረ የኢትዮጵያውያን ሀብት 
ነው። ቀሪው ዓለም እነዚህን ውብ ድብልቅ እሴቶች 
ማወቅ እንዲችልና የአገሪቱ መልካም ገፅታ ጎልቶ 
እንዲታይ መስራት የሁሉም ድርሻ ነው። በባህላችን፣ 
በሃይማኖታዊ ስርዓቶቻችን፣ በአመት በአሎቻችንና 
ሊቃውንት ባስተላለፉልን ጥበብ ለራሳችን 
ከመፍካት ባሻገር ወደሚመነዘር የቱሪዝም ሃብት 
ልንቀይረው ይገባል። ከመላው ዓለም ወደ ኢትዮጵያ 
የሚያማትሩና በጋራ እሴቶቻችን የሚደመሙ አያሌ 
ጎብኚዎችን አፍርተን ተሻጋሪ ማንነት መገንባት 
ይኖርብናል። ይህ ሲሆን እራሱን ጠንቅቆ የሚረዳ፣ 
በስልጣኔ የረቀቀ ትውልድና ጠንካራ አገር ያለጥርጥር 
መገንባት እንችላለን።

አዲስ ዘመን   እሑድ ነሐሴ 29 ቀን 2014 ዓ.ም

ኢትዮጵያ ከሌላው 

የዓለም ክፍል በተለየ 

አንድ ዓመትን በ13 

ወራት ከፍላ ዘመንን 

የምትቆጥር አገር ናት። 

ይህ ለመሆኑ ደግሞ 

የራሱ ቀመርና እውቀትም 

አለው። ከሁሉ በላይ 

13ተኛው ወር “ጰጉሜን” 

ልዩ የኢትዮጵያውያን 

የዘመን አቆጣጠር 

መገለጫንና ሚስጢራትን 

የያዘች ነች

ሳምንቱን በታሪክ
ስፖርት እና መዝናኛ

አዲስ ዘመን   እሁድ ነሐሴ 29 ቀን 2014 ዓ.ም

ተገኝ ብሩ  

ያኔ ዓለም በሁለት ጎራ ተከፍሎ  አንዱ 
ባንዱ ላይ በጠላትነት አሲሯል። ዓለም 
ከየ አቅጣጫው ጭንቅ ብሏት በጦርነት 

ነበልባል ስትነድ፤በሰውል ልጆች ስቃይ ስትናጥ 
ከርማለች። አንዱ ዓለም ሌላኛውን ዓለም በጠላትነት 
ፈረጇል።ጦር ተማዟል፤ ሻሞላ ተማዞ ተሞሻልቋ። 
ቃታ ስቦ ክቡር የሆነው የሰው ልጅን ህይወት አንደ 
ዘበት ቀጥፋል። 

በሁለት አገራት ግጭት የተጀመረው ጦርነት 
በብዙ ዓለም ክፍል ሰቆቃና ዋይታ ፈጥሮ አልፋል። 
በዓለም ታሪክ ከተከሰቱ አስከፊ ገፅታዎች መሀል 
ዋንኛው ሆኖ ተመዝግቧል። በሰው ልጆች ታሪክ 
ሲታወስ “ባይደገም” ሲነሳ “ባይመለስ” የሚያስብል 
እልቂት ተፈፅሟል።   በዓለም ታሪክ ጥቁር ነጥብ ጥሎ 
አልፏል። ከ70 ሚሊዮን በላይ ህዝብ አልቋል። ያ 
ክስተት ከአለም ታሪክ ገፅ ላይ ተገልፆ ሲነበብ እንዲህ 
ይነበባል። 

በዓለም ካስተናገደቻቸው ጦርነቶች ሁሉ በታሪክ 
የጨፈገገ ገፅታን ፈጥሮ ያለፈው ሁለተኛው የዓለም 
ጦርነት፤ መነሻና ማብቂያው በዚሁ ጭጋጋማ ወቅት 
ነሀሴ በሳምንት ነበር። ጦርነቱ  ለአምስት ተከታታይ 
አመታት ማለትም ከነሀሴ 26 1926 እስከ ነሀሴ 27 
1927 ዓ.ም ድረስ ዘልቋል።   

ዓለም ያኔ ይህን ሁነት አስተናግዳለች። ምድር ያኔ 
ይህንን ጥቁር ወቅት አልፋለች።ይህ ጦርነት የዓለምን 
ገፅታ የቀየረ፤ ቀድሞ የነበረውንም ሁኔታ በብዙ መልኩ 
ያፋለሰ ሆኖ አልፋል። ከዚያን ጊዜ ጀምሮ ዛሬ ድረስ 
ያለውን የዓለም የፖለቲካዊ ሁኔታና የሀይል አሰላለፍ 
ቀይሮ አሸናፊዎቹን ከፊት አሰልፎ ይገኛል። 

የጦርነቱ ጅማሮ 
አንደኛው የዓለም ጦርነት መጠናቀቂያ ላይ 

የተፈጠረው ማህበራዊ ፖለቲካዊና ኢኮኖሚያዊ 
ለውጦች ሁሉ ለሁለተኛ የዓለም ጦርነት መቀስቀስ 
እርሾዎች ነበሩ። ኋላ ላይ እየሰፋ ሄዶ በርካታ አገራት 
የተሳተፉበት ጦርነት መነሻው እንዲህ ነበር። በወቅቱ 
ጀርመን በአንደኛው የአለም ጦርነት ዳፋ ግዛትዋ 
በፖላንድ ለሁለት ተከፍሎባት ነበር። በአንደኛው 
የዓለም ጦርነት ፖላንድ በለስ ቀንቷት፤ጀርመንን 
ለሁለት ከፍላ የባህር በር ባለቤት ሆነች።ይህ ደግሞ 
ጀርመንን አስከፍቶ አለፈ።እዚህ ጋር አንድ ትልቅ 
ምክንያትም ተወለደ። 

በተጨማሪም ጀርመን በብዙዎች የአንደኛው 
የአለም ጦርነት ጠንሳሽና ደጋሽ ነኝ በሚል ውግዘት 
በረከተባት። ለጦርነቱ መቀስቀስ ምክንያትና 
ተጠያቂው አንቺ ነሽ፤ ተብላ በጦርነቱ ለተጎዱ 
አገራት ካሳ ክፈይ የሚል ጥያቄዎች ቀርቦላትም 
ነበር።ባጎራበቾችዋ ፈረንሳይና እንግሊዝም በበጎ 
አለመታየትዋ አስኮረፋት።

የሌላው አለም የእርስ በርስ ሽኩቻም ለጀርመን 
ድጋፍ በመስጠትና በመቃወም ተስፋፋ። መሰል 
ጫናዎች የበዙባት ጀርመን እነዚህ ሁናቴዎች 
አላስደሰትዋትም፤ መገለልና መፈረጅዋ 
አስከፋት።ለሁለት መከፈልዋ ምክንያት የሆነችው 
ጎረቤትዋ ፖላንድ በኋላም እስዋን የሚፃረሩ ሀይላት 
ላይ ጥርስዋን መንከስ ጀመረች።

ወዲያ ተሻግሮ ደግሞ አሜሪካ በሴኔትዋ 
በአንደኛው የዓለም ጦርንት መጠናቀቂያ ላይ 
የተመሰረተው ሊግ ኦፍ ኔሽን የሚያወጣቸው ህጎች 
ተግባራዊ እንዳይሆን ውድቅ ተደረገ። በእርግጥ 
በወቅቱ የነበሩት የአሜሪካ ፕሬዚዳንት የሊግ ኦፍ ኔሽን 
የተባለው ዓለማቀፉ ተቋማ ይጠነክር ዘንድ ፍላጎት 
ነበራቸው። ያወጣቸው ህጎች ደጋፊ ነበሩ። ለህጎቹ 
ተግባራዊ መሆን ስልጣኑ የሴኔቱ በመሆኑ ተቋሙ 
ተቀባይነት አጣ። አዲስ የተቋቋመው ሊግ በወቅቱ 
ጠንካራ በነበሩት እንደ አሜሪካ ባሉ ሌሎች አገራትም 
ላይ እምብዛም ተቀባይነት ማግኘትም አልቻለም 
ነበር። 

ይህ ዓለማቀፍ ተቋሙ እዳይጠነክር አደረገው። 
በዚህም በአገራት መሀከል የሚፈጠረውን ውጥረት 
በቀላሉ እንዳይፈታና ውጥረት እንዲባባስ አደረገ። 
ሌላው ቀርቶ ተቋሙን የመሰረቱትና የአንደኛው 
የአለም ጦርነት አሸንፈው የነበሩት መስራቹ አገራት 
እርስ በርሳቸው መግባባት እንዳቃታቸው ማሳያም 
ነበር። በዚህም በተለያዩ የዓለም ክፍሎች የጦርነትና 
የግጭት ንፋስ ሽው ማለት ጀመረ። 

በወቅቱ ከድርጅቱ ተገልላ የነበረቸው ሩሲያም 
የተወሰነ ክፍልዋ ወደ አውሮፓ ሸሽቶባት ቅሬታ 
ውስጥ ወድቃ ነበር። በአውሮፓም ሌላ ታሪክ 
የሚቀይር ሁለት ክስተቶች ተፈጠሩ። የሁለተኛው 
የአለም ጦርነት ጠንሳሾች በይፋ ወደ ሰልጣን በሁለቱ 
አገራት ጣሊያንና ጀርመን ላይ ብቅ አሉ። የጀርመኑ 
ናዚ ፓርቲና የጣሊያኑ ፋሽት።

በጣሊያን የፋሽስቶች ወደ ስልጣን መምጣትና 
በጀርመን የናዚ ፓርቲ አሸንፎ ወደ ስልጣን 
መምጣት ጉዳዩን አከረረው። በተለይ በጀርመን 
የተመረጠው የናዚ መንግስት በሂትለር መሪነት አክራሪ 
ብሄርተኝነትን ሆን ብሎ ማበረታታትና ማግነን 
ቀጠለ።በጣሊያን በኩልም አንባገነንነቱ ተስፋፋ። 

ጣሊያንና ጀርመን ጋር ይህንን አጋጣሚውን 
ተጠቅመው መወዳጀት ጀመሩ። በተለይም በጀርመን 
የሂትለር ወደ ስልጣን መምጣት በኋላ ጀርመንን አንድ 
ለማድረግ በሚል ሰበብ ጠንካራ ሰራዊት ማደራጀት 
ቀጠለ። ሂትለር ሌሎችን መተንኮስና እራሱን 
በወታደራዊ መስክ ከተፃራሪ ወገኖች የተሻለ ማድረጉን 
ተያያዘው። 

በሌላ በኩል ጣሊያን የቅኝ ግዛት ይዞታዋን 
የማስፋት ሙከራ ማድረግ ጀመረች። በተለይም 
በወቅቱ የሊግ ኦፍ ኔሽን አባል የነበረችውን ኢትዮጵያን 
መውረርዋ የሚታወስ ነው።የጣሊያኑ ፋሺስት 
ቡድን የአምባገነንነቱ ማሳያ የሆኑ ተግባራት በወቅቱ 
መፈፀሙ የታሪክ መዛግብት ያወሳሉ። በዚህም 
በኢትዮጵያዊያን ዘንድ በርካታ ተቃውሞዋችና 
ግጭቶች ተስተናግደዋል።

ሁለተኛው የዓለም ጦርነት ሲታወስ  

እዚያው አውሮፓ ያሉት አገራት እንደ ፈረንሳይ 
እና እንግሊዝ ያሉት ደግሞ የጀርመንና የጣሊያን 
ጥምረትና ተግባር አልጣማቸውም ነበርና አገራቱን 
በአይነቁራኛ እየተመለከቱ ውስጥ ለውስጥ የራሳቸውን 
ዝግጅት ማድረግ ተያያዙት። በጀርመን ትንኮሳ 
የሚፈፀምባት ፓላንድ በእነዚህ አገራት አይዞኝ እኛ 
አለንልሽ ተባለች።

ወደ እሩቅ ምስራቅ ስናማትር ደግሞ ጃፓን 
የቻይና የእርስ በርስ ግጭት ላይ የራስዋን ተፅዕኖ 
መፍጠር እንዲያስችላት በማሳብ እጅዋን በግጭቱ 
ላይ አስገባች።በአንፃሩ ደግሞ ከጀርመን ጋር የነበራትን 
ግንኙነትም አጠነከረች። በዚህም ቻይና ቅራኔ ውስጥ 
ገባች። ቀስ በቀስ ይባስ ብሎ ጃፓን ከቻይና ጋር 
በቀጥታ ግጭት ውስጥ ገባች።

በኋላ ላይ ጀርመን አካባቢዋ ያሉ አገራትን 
መተንኮስ ስትጀምር ለአሜሪካ ታቀርብ የነበረው 
የኢንዱስትሪ ጥሬ እቃ ማስተላለፊያውን 
በተፃራሪዎችዋ ተዘጉባት። እስዋም ይህን ተግባር 
ዝም ብላ አልተመለከተችም። በዚህ ሰበብ ቀድማ 
ከወረረቻት ፖላንድ በተጨማሪ ዴንማርክና ኖርዌይን 
ወረረች። ፍትጊያው እየበረታ መጣ። 

የጀርመኑ ናዚና የጣሊያኑ ፋሽስት መንግስታት 
የሚያደርጉት እንቅስቃሴዎች ሁሉ የዓለም ሰላም 
ስጋት ላይ እንዲወድቅ አደረገው።ሌሎች የእነሱ 
ተፃራሪዎች ደግሞ ያገባኛል በሚል ከእነዚህ ተቃርኖ 
መቆም ጀመሩ።ከሁለቱም ወገኖች በደጋፊና በተቃራኒ 
የቆሙ መንግስታት ከየአቅጣጫው ብቅ እያሉ ህብረት 
መፍጠር ጀመሩ።

በአሜሪካም ጅማሮው ላይ እጅግ ዳብሮ የነበረው 
ኢኮኖሚዋ መቀዛቀዙ ከሌሎች እርስዋን ከማይወግኑ 
አገራት ጋር ቅሬታ ውስት ገባች። ከተለያዩ ወዳጅ 
አገሮችዋ ጋር ያላትን ዘርፈ ብዙ ትስስር ማጠናከር 
ትፈልግ ነበርና ያወጣኛል ካለቸው ጋር ተሰለፈች። 

ጀርመን በበኩልዋ ከሀንጋሪ ጋር አብራ ስሎቫኪያን 
ወረረች። ፈንሳይና እንግሊዚ ደግሞ የጀርመንን 
አካሄድ በክፋት አዩት።  ጀርመን ፖላንድን ከወረረች 

እንደሚደግፍዋት ቃል ገቡ። ይሄኔ ከጀርመን ጋር 
ተፋጠጡ። ጀርመን ፖላንድን ማጥቃት ስትጀምር 
ፈረንሳይና እንግሊዝ ጀርመን ላይ ጦርነትን አወጁ። 
ይሄኔ የሁለቱ ቡድኖች ወደ ጦርነት አውድማው 
ገቡ።ጀርመን ፖላንድን ስትወር የሁለተኛው የዓለም 
ጦርነት ጅማሮ ሆነ።

በጦርነቱ ተሳታፊ የነበሩት አገራት በሁለት 
ቡድን ተከፍለው ጦር ተማዘዙ። አገራት አላይድ 
ሀገራትና የአክሲስ ኃያላት በሚሰኙ ሁለት 
ጎራዎች ተከፍለው ነበረ።  አላይድ ሀገራት 
ቡድን ውስጥ፡- የሶቪዬት ሕብረት፣ አሜሪካ፣ 
ብ ሪ ታ ን ያ ፣ ቻ ይ ና ፣ ፈ ረ ን ሳ ይ ፣ ፖ ላን ድ ፣ ካ ና ዳ ፣ 
አውስትራሊያ፣ ኒው ዚላንድ፣ ደቡብ አፍሪካ፣ 
ዩጎዝላቪያ፣ ቤልጅግ፣ ኔዘርላንድስ፣ ግሪክ፣ ኖርዌይ 
በቀጥታ የተሳተፉ አገራት ሲሆኑ እነዚህ አገራት 
በጥምርና በተናጠል በአንድነት አብረው ጠላት 
ያዋቸውን አጥቅተዋል።

በሌላኛው ጎራ ተሰልፈው  የነበሩት የአክሲስ ኃያላት 
ያቋቋሙት ደግሞ ጀርመን፣ ጃፓን፣ጣሊያን፣ሮማንያ፣ 
ሀንጋሪ፣ ቡልጋሪያ፣ በዋናነት በአጋዥነ የተሳተፉት 
ደግሞ ፊንላንድ፣ ኢራቅ፣ታይላንድ፣ ፈረንሣይና 
ሌሎችም ነበሩ። እነዚህ አገራት ያለ ሀይላቸውን 
ሁሉ በመጠቀም ከተፃራሪ ጎን የተሰለፉትን አገራት 
ለመርታት በጦር ሜዳ ተፋልመው የሰው ልጆች ትልቁ 
እልቂት አስከትሏል። 

የዓለም ሁለንተናዊ ለውጥ መሰረት የሆነው 
ሁለተኛው የዓለም ጦርነት ነሀሴ 27 1927 ዓ.ም 
ጀርመን ሆላንድን መውረርዋ ተከትሎ ተጀመረ። 
ጀርመን ወረራዋን አስፍታ ኖርዌይን እንደ ኤሮፓውያን 
አቆጣጠር ሚያዝያ 9 ቀን 1941 ወረረች። በኖርዌይ 
ውስጥ ያለው ጦርነት ኖርዌይ ከመያዟ በፊት ለጥቂት 
ሳምንታት ብቻ ቆየ። ንጉሱ እና የመንግስት ኣካላቱ 
ወደ እንግሊዝ አገር ሸሹ። ኖርዌይዊያን በወቅቱ 
ከጀርመኖች ነፃ ለማውጣት ብዙ ትግል አደረጉ። 

በጦርነቱ ላይ ከተከሰቱ አበይት ክስተቶች መካከል 
በጃፓን ከተሞች ሂሽማና ናጋሳኪ ላይ በአሜሪካ 
አውሮፓላኖች የዘነቡ ጅምላ ጨራሽ የአውቶሚክ 
ቦንቦችና በሁለቱ ከተሞች የረገፈው የሰው ልጅ በአለም 
ታሪክ በጥቁር መዝገብ ሰፍሮ ይገኛል። 

በእነዚያ ሁለት ከተሞች ላይ በ11 ኪሎ ሜትር 
ራዲየስ ህይወት ያለው ሁሉ በድን ያደረገ የክፍለ ዘመኑ 
ታለቅ ውድመት ሆኖ ተመዝግቧል። በዚህም መግለፅ 
የማይቻል ሰቅጣጭ የፍጥረታት እልቂት ተከሰተ። 
ቦንቡን ጭኖ እዚያ ምድር ላይ የጣለው አውሮፕላን 
ቢ29 ይሰኝ ነበር። 

ከዚህ ጋር በተያያዘም የጦርነቱ መደምደሚያ 
በነበረችው የጀርመን ርዕሰ ከተማ በርሊን 
የወደመችበትና የከተማዋ ነዋሪ ለሞት ለስደትና 
ለመከራ የዳረገው አጋጣሚ የማይረሱና ትልልቅ 
ሁነቶች ነበሩ። በየ አቅጣጫው የሰዎች እልቂት ወሬ 
ይሰማ ጀመር። በየሁለቱም ወገን አንዱ አንደኛውን 
ድል እያደረገ መሆኑ በዜና ማሰራጫዎች ይዘገባል።

በዚህ አስከፊ ጦርነት በጠቅላላው በአለም ዙሪያ 
70 ሚልዮን ሕዝብ በጦርነቱ ረገፈ። ከጦርነቱም በኋላ 
አሜሪካ ና የሶቭየት ኅብረት የዓለም ዋና ኃያላት ሆኑ። 
በሁለተኛው የአለም ጦርነት ወቅት ዋናው ተዋናይ 
የጀርመኑ ናዚ መሪ ሂትለር ነበር።

ይህ አውዳሚው 2ኛው ዓለማዊ ጦርነት ከ1932 
ዓ.ም. እስከ 1937 ዓ.ም የቀጠለ ሲሆን በሁለቱ ጎራዎች 
መካከል በተደረገው ጦርነት የዓለም ማህበራዊ 
ፓለቲካዊና ኢኮኖሚያዊ ለውጥ ምክንያት ሆነ።  

በመጨረሻም፡ ጀርመኖች በብዙ ግንባሮች 
ጦርነቱን እየተሸነፉ በመሄድ እ.ኤ.አ በ1945 ዓ.ም 
በጦርነቱ ተሸንፈው እጅ ሰጡ። የዚህ አስከፊ ጦርነት  
መጨረሻ የአክሲስ ሃያላት ማለትም ጀርመን፣ ጣልያንና 
ጃፓን ተሸነፉ።  ይህ ጽሁፍ ስናዘጋጅ በዋቢነት የተለያዩ 
ድህረ ገፆችና የደራሲ ጥላሁን ጣሰው “የኢትዮጵያና 
የጣልያን ሁለተኛው ጦርነት ታሪክ” በሚል ርእስ 
የተዘጋጀው መፅሀፍ ተጠቅማናል።

አቤል ገብረኪዳን

ዘርፉ ብዙም የሚታወቅ አይደለም። ነገር ግን 
በዘመናዊው የፊልም ኢንደስትሪ ውስጥ ወሳኝ ቦታ 
ከሚሰጣቸው ስራዎች አንዱ እና ዋነኛው ነው። በእኛ 
ሀገር የፊልሙ ዘርፍ ገና ቀና ቀና እያለ ስለሆነ ይህ 
ሙያ በቅጡ ዋጋው አልታወቀለትም። ቀስ በቀስ ግን 
እየተለመደ እና እየታወቀ ነው። ይህ ስራ የፊልም ስኮር 
ስራ ነው። በኢትዮጵያ ደግሞ በዚህ ዘርፍ ተጠቃሹ 
ዋነኛ ሰው አቀናባሪው ታደለ ፈለቀ ነው። ዛሬ ከእሱ 
ጋር ቆይታ እናደርጋለን።

ታደለ ፈለቀ የተወለደው አዲስ አበባ ፈረንሳይ 
ለጋሲዮን አካባቢ ነው። ወቅቱም 1973 ዓም ነው። 
አባቱ አስር አለቃ ፈለቀ ታፈሰ የኢትዮጵያ ወታደር 
ነበሩ። በሶማሌ ወረራ ወቅት ሀገራቸውን ለማዳን 
ከተፋለሙት ጀግኖች መካከል ይጠቀሳሉ። እናቱ ደግሞ 
ወይዘሮ ሌዲ ለገሰ ይባላሉ፤ የቤት እመቤት ናቸው። 
ታደለ እና ሌሎች አራት ወንድ ልጆች ከአንዲት ሴት 
ልጅ ጋር ወልደዋል። መኖሪያቸው የሚገኘው ፈረንሳይ 
ለጋሲዮን ላይ ጀግናው አትሌት አበበ ቢቂላ ይኖር 
ከነበረበት ቤት ጎረቤት ነው።  

ታደለ የመጀመሪያ ትምህርቱን ቀድሞ ጽጌ 
በሻህ በሚባለው በኋላ ደርግ ትግል ለነጻነት ባለው 
ትምህርት ቤት ነው የተማረው። ከዚያም ጎረቤት 
የሚገኘው ሚያዝያ 23 ትምህርት ቤት ገብቶ ተምሯል። 
ሁለተኛ ደረጃን የተማረው ደግሞ ከፍተኛ 12 ሁለተኛ 
ደረጃ ትምህርት ቤት ነው። የታደለ እናት እና አባት 
እንደማንኛውም የዘመኑ ሰዎች ልጆቻቸው በትምህርት 
እንዲበረቱ ቢፈልጉም የልባቸውን መሻት እንዲከተሉም 
ፈቅደዋል። በዚህም የተነሳ የታደለ ወንድም ዮሀንስ 
ፈለቀ ኪነ ጥበብ ይሞካክር ነበር። ታደለም ቢሆን 
ሙዚቃ የመሞካከር ዝንባሌ ነበረው። ትምህርት ቤት 
እያለ ዴስክ እየደበደበደ ጓደኞቹን የሚያዝናና ሲሆን፤ 
በዚህም የተነሳ ታደለ የኪነ ጥበብ ዝንባሌ እንዳለው 
ብዙ ሰው ይረዳ ነበር።

ከፍተኛ ሁለተኛ ደረጃ ከገባ በኋለ ታደለ 
በትምህርት ቤቱ ላሉ የሚኒ ሚዲያ አባላት በመላላክም 
በሌላም የሚያገለግል በመሆኑ የተነሳ ጥሩ ቅርበት 
ነበረው። አንድ ቀን በትምህርት ቤቱ ውስጥ ሚኒ 
ሚዲያው አዘጋጅቶ በነበረው የመዝናኛ መርሐ ግብር 
በሌላ ጉዳይ መድረክ አቅራቢያ ተገኝቶ የነበረው 
ታደለን ያዩ ተማሪዎች በጩኸት እና በፉጨት 
ታደለ እንዲዘፍን ገፋፉት። እሱም የተመልካቹ 
ግፊት በፈጠረለት ሞቅታ ተነሳስቶ ሊዘፍን ፈቃደኛ 
ይሆናል። አንድ የሳተው መሰረታዊ ቁምነገር ግን 
ከባንድ ጋር ለመዝፈን ሲነሳ በየትኛው ቅኝት እና 
ከፍታ ላይ እንደሚዘፍን ማሳወቅ ነበር። ይህን 
ሳይናገር ነው ለመዝፈን የተነሳው። ስለዚህም ሙዚቃ 
ተጫዋቾቹ በመሰላቸው ቅኝት ላይ ሙዚቃውን 
መጫወት ጀመሩ። የሚጫወተው ዘፈን ደግሞ የታላቁ 
ድምጻዊ ምኒሊክ ወስናቸውን በግል እኔና አንቺ 
የተሰኘ ትልቅ ሙዚቃ ነው። ሙዚቀኞቹ ሙዚቃውን 
እየተጫወቱበት ያለው ከፍታ እና የታደለ የድምጽ 
አቅም አልተመጣጠኑም። ከታደለ ጉሮሮ የሚወጣው 
ድምጽ ከመቅጠኑ የተነሳ ሙዚቃውን እየተጫወተ 
ሳይሆን እየቀለደ ነበር የሚመስለው። ተመልካችም 
እየሳቀ ነበር። በመጨረሻ ታደለ በገጠመው ስህተት 
ደንግጦ እና አፍሮ ከመድረክ ወረደ። ያኔ የክበቡ አባል 
የነበረው ድምጻዊ አብርሽ ዘጌትም ታደለን ወደ ዳር 
ወስዶ አረጋጋው፤ አበረታታው። በቀጣይ መድረክ ላይ 
በድፍረት እንዳይወጣም መከረው።

ከዚያ በኋላ ታደለ እና ሙዚቃ ተኮራረፉ። 
በገጠመው ሀፍረት ምክንያት የትምህርት ቤቱ ተማሪ 
በሙሉ እንደሚስቅበት ስለተሰማውም ለሁለት 
ሳምንት ያህል ትምህርት ቤት ሳይሄድ ቀረ። ከዚያ በኋላ 
ትምህርት ቤት ሲሄድ ግን የሚሄደው ከተለመደው 
መንገድ ቀይሮ ተማሪ ሊሄድበት አይችልም ብሎ 
ባሰበው መንገድ ዙሪያ ጥምጥም ሆነ። ሰንብቶ የሀፍረት 
እና የድንጋጤው ስሜት ሲቀንስ ግን ለምን እንደዚያ 

ከጀርባ የምንሰማውን ሙዚቃ የሚፈጥረው ጥበበኛ

ድምጼ ሊቀጥን ቻለ፤ የቱ ጋር ነው የተሳሳትኩት ብሎ 
ራሱን ጠየቀ። ስለዚህም ሙዚቃ መማር እንደሚገባው 
አሰበ። ነገር ግን ይህን ትምህርት ለማግኘት የመረጠው  
እዚያው ሰፈሩ ፈረንሳይ ውስጥ ባሉ ክበባት ሳይሆን 
ራቅ ብሎ ነው። ስለዚህም ጀርመን ኤምባሲ አቅራቢያ 
የሚገኝ አቦል የቴአትር እና ሙዚቃ ክበብ ገባ። እዚያ 
እየተሳተፈም ቅኝት፣ ምት፣ ፒች፣ ሬንጅ ወዘተ የመሳሰሉ 
ነገሮችን አወቀ። አንዳንድ የሙዚቃ መሳሪያዎችንም 
መጫወትን ተማረ።

12ኛ ክፍል ደርሶ ብሄራዊ ፈተና ከተፈተነ እና 
ወጤቱ ዩኒቨርሲቲ እንደማያስገባው ካወቀ በኋላ ግን 
ሌላ የህይወት እጥፋት ተከሰተ። እድሜው ለስራ 
ደርሷልና ስራ መስራት ስላለበት ከሙዚቃ ጋር ያለውን 
ቆይታ አቁሞ ቴሌ የጥገና ሰራተኛ ሆኖ ተቀጠረ። ታደለ 
እና ሙዚቃ የተለያዩም መሰለ።

አንድ ቀን ከስራ እረፍት አግኝቶ ሰፈሩ ውስጥ 
ዞር ዞር ሲል ግን አንድ ሰው አገኘ። ያ ሰው ደግሞ 
የድምጻዊት ትዕግስት ፋንታሁን ወንድም ኢዮብ 
ፋንታሁን ነው። ኢዮብ እግረ መንገዱን ላገኘው 
ታደለ አንድ ዜና ሹክ አለው። አብነት አካባቢ የሚገኝ 
ፕሮፕራይድ የሚባል ድርጅት ሙዚቀኛ እየፈለገ ነው 
እና ሄደን እንወዳደር አለው። ሄደውም ተወዳደሩ። 
ከብዙ ተወዳዳሪዎች መሀል ሁለቱ ጓደኛማቾች አለፉ፤ 
በ180 ብር ደሞዝም ተቀጠሩ። ታደለ በድጋሚ ወደ 
ሙዚቃ ተመለሰ። ፕሮፕራይድ ውስጥ እያለ የሙዚቃ 
ተሰጥኦውን አጠናከረ። ብዙ መሳሪያ መጫወትንም 
ለመደ። ከስራው ጎን ለጎንም የኮምፒውተር ሳይንስ 
ትምህርት ተምሮ ዲግሪውን ያዘ። ያኔ በሚሰራበት 
መስሪያ ቤት ከተመረቀበት ሙያ ጋር የተያያዘ የስራ 
እድገት ስለነበር ያን እድገት እንደሚያገኝ ገምቶ ነበር። 
ነገር ግን መስሪያ ቤቱ ሌላ ሰው ቀጠረ፤ ይሄኔ ታደለ 
አኮረፈ። ስምንት ዓመታት የሰራበትን መስሪያ ቤት 
ትቶም ወጣ።

ስራ ፈት በሆነበት ወቅት አንድ ቀን የቀድሞ 
መስሪያ ቤቱ አጋር የነበረች አንዲት ሴት አገኘ። ስራ 
ፈት እንደሆነ ሲነግራትም አዲስ መንግስታዊ ያልሆነ 
ድርጅት እንዳቋቋመች ትነግረዋለች። ኮምፒውተር እና 
ሙዚቃ እንዲያስተምርላትም ትጠይቀዋለች፤ በደስታ 
እሺ ይላል። የስራ ቦታው ግን ዝዋይ እና ሆለታ ነው። 
በዚህ መልኩ ሁለቱም ከተሞች እየሄደ እያስተማረ 

ለሁለት ዓመታት ቆየ፤ ጥቂት ገንዘብም ያዘ። ይሄኔ 
ትልቁን እርምጃ ተራመደ። የራሱን ኪቦርድ ገዛ፤ 
ወንድሙ ዮሀንስ ፈለቀ ደግሞ አግዞት ስቱዲዮ ሰራ። 
(ዮሀንስ ፈለቀ ሳምራዊ 1 እና 2 ፊልሞችን ጨምሮ 
በርካታ ፊልሞችን የሰራ የጥበብ ሰው ነው)።

ከዚያን በኃላ ታደለ ራሱን ችሎ መቆም ጀመረ፤ 
አቀናባሪም ሆነ። መደበኛውን ሙዚቃም ቢሰራ ልቡ 
ግን ያመዘነው የፊልም ማጀቢያ ሳውንድ ስኮር ወደ 
መስራት ሆነ። ለዚህም የገፋፋው በልጅነቱ ፊልሞችን 
ሲያይ በፊልሞቹ ጀርባ የሚጫወተው ሙዚቃ በፊልሙ 
ላይ ያለውን ተጽእኖ በማስተዋሉ ነው። ስለዚህም እሱን 
ሊሰራ ፈለገ። ነገር ግን መስራት መፈለጉ ብቻውን በቂ 
አልነበረም። መስራት መቻል አለመቻሉን ማረጋገጥ 
አለበት። ያረጋገጠውም ቴሌ ባዘጋጀው አንድ የስልክ 
ሙዚቃ ላይ ተሳትፎ የእሱ ሙዚቃ በማሸነፉ ነው። 
በወቅቱ እሱ በሰራው ሙዚቃ ተገቢውን ሽልማት 
ባያገኝበትም እንኳ የሙዚቃው ማሸነፍ  ግን የመስራት 
አቅሙ እንዳለው አሳየው። ከዚያም ወደ ስራው ገባ። 
እስከዛሬ ተዘርዝረው የማያልቁ ሳውንድ ስኮሮችንም 
ሰርቷል። 

በቁጥር ለማስቀመጥ ያህል ከ80 በላይ ፊልሞችን 
እና ከ80 በላይ ዶክመንተሪዎችን በሙዚቃው 
አጅቧል። በታደለ የተቀናበሩ የዜና መግቢያ፤ ፕሮግራም 
መግቢያ እና መሰል ስራዎችም ተዘርዝረው አያልቁም። 
እሱ ሳውንድ ስኮር ከሰራባቸው ተከታታይ የቴሌቪዥን 
ድራማዎች ብንጠቅስ እንኳ በቅርቡ የተጠናቀቀው 
እረኛዬ፣ ደርሶ መልስ፣ ምን ልታዘዝ፣ ሞጋቾቹ ተጠቃሽ 
ናቸው። የነገን አልወልድም ፊልም ላይ በሰራው 
ሳውንድ ስኮር አራተኛው የጉማ አዋርድ ላይ አሸናፊ 
የሆነው ታደለ በጥላሁን እልፍነህ የተዜመው አይ 
ኮበሌ፤ በይግረም አሰፋ የተዜመው ዱራሜ ሺንሲቾ 
የተሰኙ ሙዚቃዎችን ጨምሮ በርካታ ሙዚቃዎችንም 
አቀናብሯል። በአሁኑ ወቅትም ከማቀናበር ስራው 
በተጨማሪ ራሱ ባቋቋመው ኮከብ የተሰኘ ባንድ 
የፋና ላምሮት የሙዚቃ ውድድር ላይ ተወዳዳሪዎችን 
በሙዚቃ በማጀብ ይሳተፋል። የውድድሩ መግቢያ 
ሙዚቃም የእሱ ቅንብር ነው።

ታደለ ባለትዳር እና የሁለት ልጆች አባት ነው። 
ባለቤቱ ወይዘሮ ካሰች ቢቂላ ትባላለች። የተገናኙበት 
መንገድ አስገራሚ ነው። ታደለ ካሰችን ከማግኘቱ በፊት 
ከአንዲት እንግሊዛዊ ጋር የፍቅር ግንኙነት ነበረው። 
ነገር ግን ግንኙነቱ ወደ ማብቃቱ ገደማ ነበር። በዚያው 
ወቅት ደግሞ አንድ ጓደኛው ከእጮኛው ጋር ሊጋቡ 
ዝግጅት ላይ ነበሩ። አንድ ቀን ቤታቸው ይጋብዙታል። 
የተጋበዘውም ስለ እነሱ ቀጣይ ሰርግ ለማውራት ነበር። 
እሱ ከሴት ጓደኛው ጋር እየተለያየ አንደሆነም በወሬ 
መሀል ይነሳና ሲወራ የጓደኛው እጮኛ እሷ ውጭ 
ሀገር የምትኖር ጓደኛ እንዳለቻት እና ስሟም ካሰች 
እንደሚባል በቅርቡም ሚዜዋ ልትሆን እንደምትመጣ 
ትነግረዋለች። ወሬውም እዚያ ላይ ያበቃል።

በሌላ ጊዜ ታደለ ፌስቡክ ሲጠቀም ያን ስም 
ያየዋል። የት እንደሚያውቀው ባያውቅም የጓደኛ 
እንሁን መጠየቂያውን ይልካል። ካሰችም የፌስቡክ 
ጓደኝነት ጥያቄውን ትቀበላለች። ማውራትም 
ይጀምራሉ። ካሰች ማለት የጓደኛው እጮኛ የነገረችው 
ሴት እንደሆነች ያወቀው ቆይቶ ነው። ሁለቱ በፍቅር 
ቀጠሉ ተጋቡ ልጆችም ወለዱ፤ አሁንም አብረው 
ይኖራሉ። አስገራሚው ነገር ታደለን እና ካሰችን 
ያስተዋወቁት እጮኛማቾች ለሰርጋቸው አፋፍ ላይ 
ደርሰው ሳይጋቡ መቅረታቸው ነው።

ታደለ አሁንም ቢሆን ብዙ ስራዎች እንደሰራሁ 
አይሰማኝም ይላል። ብዙ ሀሳቦችን ለመስራትም እቅድ 
ይዟል። በታደለ ስቱዲዮ ውስጥ በሌሎች ስቱዲዮዎች 
እንደተለመደው መቃም ማጨስ እና መጠጥ መጠጣት 
የማይፈቀድ ሲሆን እሱም ስራውን በፕሮግራም ቀን 
ላይ ጨርሶ ማታ ከቤተሰቡ ጋር ነው የሚያሳልፈው። 
ወደፊት በፊልሙም ሆነ በሌሎች ዘርፎች ፊት ለፊት 
ከሚታየው ሰው ጀርባ ያሉ ሰዎች እውቅና የሚያገኙበት 
ዘመን እንዲመጣም ተስፋ ያደርጋል።



ገጽ 11

ዓለም አቀፍ
አዲስ ዘመን   እሁድ ነሐሴ 29 ቀን 2014 ዓ.ም

አሜሪካ፣ ቻይና እንደግዛቷ ለምትመለከታት 
ታይዋን 1.1 ቢሊዮን ዶላር የሚያወጣ የጦር መሣሪያ 
ለመሸጥ መስማማቷ ቻይናን አስቆጣ። ጦር መሣሪያ 
ሽያጭ ስምምነቱ፣ ሊያጋጥሙ የሚችሉ የአየር 
ጥቃቶችን የሚከታተል መቆጣጠሪያ (ራዳር)፣ ፀረ- 
መርከብ እና ፀረ- አየር ሚሳይልን ያካትታል።

አሜሪካ ይህንን ስምምነት ያጸደቀችው፣ ባለፈው 
ወር የአሜሪካ የሕዝብ ተወካዮች ምክር ቤት አፈ 
ጉባኤ ናንሲ ፔሎሲ ከ25 ዓመታት በኋላ ታይፔይን 
የጎበኙ የአሜሪካ ከፍተኛ ባለሥልጣን ከሆኑ በኋላ 
ነው። በአሜሪካ ዋሽንግተን የሚገኘው የቻይና ኤምባሲ 
አሜሪካ ስምምነቱን እንድትሰርዝ የጠየቀ ሲሆን፣ 
ካልሆነ ግን የአጸፋ እርምጃ ይጠብቃታል ብሏል።

ቃል አቀባዩ ሊዩ ፔንግዩ፣ ስምምነቱ «በዋሽንግተን 
እና በቤይጂንግ መካከል ያለውን ግንኙነት አደጋ ላይ 
የሚጥል ነው» ብለዋል። «እየታዩ ካሉ ሁኔታዎች አንጻር 
ቻይና ሕጋዊ እና አስፈላጊ የሆኑ የአጸፋ እርምጃዎችን 
በቆራጥነት ትወስዳለች» ሲሉም ቃል አቀባዩ 
አስጠንቅቀዋል።

ቤይጂንግ ራስ ገዝ የሆነችዋን ደሴት የምታያት 
የራሷ አካል እንደሆነች ግዛት ሲሆን፣ ካስፈለገ በኃይልም 
ቢሆን ከዋናው መሬት ጋር አንድ መሆን እንዳለባት 
ደጋግማ ገልጻለች። ባለፈው ወርም የአሜሪካ ልዑካን 
የታይዋን ጉብኝትን ተከትሎ ቻይና በታይዋን አቅራቢያ 
መጠነ ሰፊ ወታደራዊ ልምምድ አካሂዳለች።

አሜሪካ ለታይዋን የጦር መሣሪያ ለመሸጥ 
የተስማማችው አርብ ዕለት ቢሆንም፣ በስምምነቱ ላይ 
የታይዋን ደጋፊ የሆነው የአሜሪካ ኮንግረስ ድምጽ 
መስጠት ይኖርበታል። እንደ አሜሪካ የመከላከያ 
መሥሪያ ቤት (ፔንታጎን) የመከላከያ ደኅንነት 
ትብብር ክፍል ከሆነ፣ ጥቅል የጦር መሣሪያ ሽያጩ 

655 ሚሊዮን ዶላር የራዳር 
መቆጣጠሪያ ሥርዓት እና 
355 ሚሊዮን ዶላር ደግሞ 
የጦር መርከቦችን ሊያሰምጥ 
የሚችል 60 ሃርፑን የተባሉ 
ሚሳይሎችን ያካትታል።  

ከዚህም በተጨማሪ 85.6 
ሚሊዮን ዶላር የሚያወጣ 
ከመሬት ወደ አየር እና 
ከአየር ወደ አየር የሚተኮሱ 
ሚሳይሎችንም ይዟል። 
የአሜሪካ የውጭ ጉዳይ 
መሥሪያ ቤት ቃል አቀባይ 
ስምምነቱ «ለታይዋን ደኅንነት 
አስፈላጊ ነው» ያሉ ሲሆን፣ 
ቤይጂንግ በታይዋን ላይ 
የምታደርገውን ወታደራዊ፣ 
ዲፕሎማሲያዊ እና 
ኢኮኖሚያዊ ጫና እንድታቆም 
በምትኩ ትርጉም ያለው ውይይት እንድታደርግም ጥሪ 
አቅርበዋል።

«እነዚህ የታቀዱ የጦር መሣሪያ ሽያጮች ታይዋን 
ጦሯን ለማዘመን እና አስተማማኝ የመከላከል አቅምን 
ለማጠናከር የምታደርገውን ጥረት ለመደገፍ የተደረገ 
የተለመደ ድጋፍ ነው» ብለዋል ቃል አቀባዩ። ባለፈው 
ወር ፔንታጎን የአሜሪካ የጦር መሣሪያን ለውጭ አጋሮች 
የሚደረግ ሽያጭን ለማቀላጠፍ የሚረዳ ግብረ ኃይል 
ማቋቋሟን ዎል ስትሪት ጆርናል አርብ ዕለት ዘግቧል።

የአሜሪካ ሕግ አውጪዎች ታይዋን የጦር 
መሣሪያዎቹን ለመግዛት ትዕዛዙን ያቀረበችው 
ከዓመታት በፊት ቢሆንም በተሟላ መልኩ 

አሜሪካ ለታይዋን የ1.1 ቢሊዮን ዶላር የጦር መሣሪያ 
ሽያጭ ማጽደቋ ቻይናን አስቆጣ

የግልጽ የግዥ ጨረታ ማስታወቂያ 
የግዥ ጨረታ መለያ ቁጥር 001/2015ዓ.ም

በአዲስ አበባ አስተዳደር በቦሌ ክ/ከተማ ወረዳ 4 ፋይናንስ ጽ/ቤት ከዚህ በታች ለተዘረዘሩት 
ሎት 1 ፅዳት አላቂ ዕቃዎች ሎት 2 እስቴሽነሪ እቃዎች ሎት 3 ቋሚ ዕቃዎች እና ሎት4 ደንብ ልብስ 
በግልጽ ጨረታ አወዳድሮ ለመግዛት ይፈልጋል በዚህ መሰረት ጨረታውን ለመሳተፍ የምትፈልጉ ሕጋዊ 
ተጫራቾች የሚከተሉትን መስፈርቶች የሚያሟሉ መሆን አለባቸው፡፡
1. ተጫራቾች በዘርፉ የተሰማሩበትን ህጋዊ ፍቃድ ያላቸው እና የዘመኑ ግብር ለመክፈላቸው ማስረጃ 

ማቅረብ የሚችሉ  
2. በገንዘብ እና ኢኮኖሚ ልማት ሚኒስቴር አቅራቢነት የተመዘገበ እና ማስረጃ ማቅረብ የሚችሉ፡፡
3. የታደሰ ንግድ ፍቃድ ያለው፡፡
4. ተጨማሪ እሴት ታክስ የምዝገባ የምስክር ወረቀት ማቅረብ የሚችሉ፡፡
5. ተጫራቾች ከዚህ በታች የተጠቀሰው የጨረታ ማስከበሪያ በባንክ የተረጋገጠ CPO ማቅረብ  አለባቸው፡፡
                                                 የጨረታ ማስረከቢያ በኢ.ት.ዮ ብር  
ሎት1. የእስቴሽነሪ ዕቃዎች    ----------------------- 6000 ብር 
ሎት 2. የኤሌክትሮኒክስ ዕቃዎች-------------------- 8000 ብር 
ሎት 3 የፈርኒቸር ዕቃዎች   ------------------------ 4000 ብር 
ሎት 4. የደንብ ልብስ ዕቃዎች --------------------- 4500 ብር  
ሎት 5. የፅዳት እቃዎች ---------------------------- 4500 ብር ሎት 
6 የህንፃ መሳሪያ እቃዎች --------------------- 2500 ብር 
6. የጨረታ  ሰነዱን ማስታወቂያ  ከወጣበት ቀን ጀምሮ በየዕለቱ የማይመለስ ብር 100.00 ( አንድ መቶ ብር) 

በመክፈል ሰነድ ከተቋሙ ቢሮ ቁጥር 305 እየቀረቡ መግዛት ይቻላል፡፡
7. ተጫራቾች ጨረታ ከወጣበት ቀን አንስቶ ባሉት 10 (አስር) ተከታታይ የስራ ቀናት ቢሮ ቁጥር 305 

ድረስ በመምጣት ዋጋው የተሞላበትን የጨረታ ሰነዱን ዋናውንና ፎቶ ኮፒ ለብቻው በማሸግ ለዚሁ 
በተዘጋጀው የጨታ ሳጥን ውስጥ ማስገባት አለባቸው፡፡ 

8. ጨረታው በ10ኛው ቀን በ11፡00 ሰዓት ታሽጎ በሚቀጥለው  ከጠዋቱ 3፡30 ሰዓት ተጫራቾች  ወይም ህጋዊ 
ወኪሎቻቸው በተገኙበት ይከፈታል፡፡ የጨረታው መዝጊያና መክፈቻ የስራ ቀናት ካልሆነ በሚቀጥለው 
የስራ ቀን በተጠቀሰው ተመሳሳይ ሰዓት ተጫራቾች ወይም ህጋዊ ወኪሎቻቸው በተገኙበት ይከፈታል፡፡ 

9.ተጫራቾች ያሸነፉበትን ዋና የውል ማስረከቢያ 10% ማስያዝ አለባቸው፡፡ 
10.ተጫራቾች ጨረታው ከመከፈቱ በፊት ለሚወዳደሩበት ናሙና ለሚቀርብባቸው እቃዎች ናሙና 

ማቅረብ አለባቸው፡፡ ናሙና የማይቀርብባቸው ቋሚ  እቃዎች መስራያ ቤቱ ባቀረበው ስፔስፊኬሽን 
መሰረት ማቅረብ አለባቸው፡፡  

11.  የጨረታ አሸናፊ ድርጅት ያሸነፈበትን እቃ በራሱ ትራንስፖርት ቦሌ ክ/ከተማ ወረዳ 4 ድረስ ማቅረብ 
ይኖርበታል፡፡ 

12. መስሪያ ቤቱ ለጨረታ ከቀረበው እቃ እስከ 20% የመቀነስም ሆነ የመጨመር መብቱ የተጠበቀ ነው፡፡
13. መስሪያ ቤቱ የተሻለ አማራጭ ካገኘ ጨረታውን ሙሉ በሙሉ ወይም በከፊል የመሰረዝ መብቱ 

የተጠበቀ ነው፡፡

  በአዲስ አበባ ከተማ አስተዳደር በቦሌ ክ/ከተማ 
የወረዳ 04 ፋይናንስ ጽ/ቤት

ግልጽ ጨረታ ማስታወቂያ 
በደ/ብ/ብ/ህ/ክ/መ በከምባታ ጠምባሮ ዞን የዶዮገና ወረዳ ፋ/ጽ/ቤት በ2015 በጀት ዓመት በመደበኛ 

በጀት ከዚህ በታች የተዘረዘሩ እቃዎች ለመግዛት ስለሚፈልግ በዚህ መሠረት ከዚህ በታች የተገለጹትን 
ማመዘኛዎችን የሚያሟሉ እና በዘርፉ የተሠማሩ ተጫራቾችን አወዳድሮ ለመግዛት ይፈልጋል፡፡

እነዚህም 
Lot 1-ጽ/መሣሪያ ዕቃ ግዥ 
Lot 2- በኤልክትሮኒክስ ዕቃ ግዥ

* በዘርፉ ህጋዊ የሥራ ፍቃድ ያለው፣ የዘመኑን ግብር የከፈለ እና የታደሰ የንግድ ሥራ ፈቃድ ያለው፤
* ተጫራቹ የቫት ተመዝጋቢ መሆን አለበት፡፡
* የምዝገባ ምስክር ወረቀት እና የግብር ከፋዮች መለያ ቁጥር /Tin number/ ያላቸው፡፡
* የመወዳደሪያ ሂሳብ በአንድ ኦሪጅናልና በአንድ ኮፒ ሆኖ በታሸገ ኤንቨሎፕ በተለያየ ፖስታ የሚያቀርብ 

መሆን አለበት፤
* ተጫራቾች ጠቅላላ ዋጋውን በቁጥርና በፊደል መጻፍ አለባቸው፡፡ በቁጥርና በፊደል በተገለጸው የዋጋ 

መጠን መካከል አለመጣጣም ካለ በፊደል የተገለጸው ተቀባይነት ይኖረዋል፡፡  በነጠላ ዋጋ እና 
በጠቅላላ ዋጋ መካከል ልዩነት ካለ ነጠላ ዋጋ ተቀባይነት ይኖረዋል፡፡

* ተጫራቾች የጨረታ ማስያዣ ዋስትና ለእያንዳንዱ ሎት በተረጋገጠ ባንክ CPO ብር 10,000/አስር 
ሺህ/ ወይም በጥሬገንዘብ ከጨረታ ሠነድ ጋር አያይዞ ማቅረብ አለበት፡፡ የጨረታ ማስከበርያ 
ዋስትና የምቆይበት ጊዜ ጨረታው ከተከፈተ ጊዜ አንስቶ ለ28 ቀናት ብቻ ይሆናል፡፡

* ተጫራቾች በእያንዳንዱ ገጽ ላይ ፊርማ እና የድርጅቱን ማህተም ማስፈር ይገባል፡፡
* በዘርፉ የተሠማሩበትን የብቃት ማረጋገጫ የምስክር ወረቀት ማቅረብ የሚችል፤
* ተጫራቾች የሚያቀርቡት ጠቅላላ ዋጋ ታክስን የሚያካትትና የማያካትት መሆኑ መገለጽ አለበት፡፡ 

ታክስ በትክክል ካልተገለጸ የቀረበው ዋጋ ታክስ እንደተካተተ ተቆጥሮ ውድድሩ ይሄዳል፡፡
* ማንኛውም ተጫራች ከጨረታ መዝጊያ ቀንና ሰዓት በፊትም በኋላም የዋጋ ማቅረቢያው ሰነድ /

የመወዳደሪያ ሂሳብ ማስገባት አይችልም፡፡
* ተጫራቾች የአቅራቢ ምስክር ወረቀት ማቅረብ የሚችል፣
* የጨረታ ሰነድ ግዥ ብር 200/ሁለት መቶ ብር ብቻ ለእያንዳንዱ ሎት ለገቢዎች ጽ/ቤት ገቢ በማድረግ 

ከዶ/ወ/ግ/ፋ/ን/አስ/ር ሥራ ሂደት መግዛት ይችላሉ፡፡
* ይህ የጨረታው ማስታወቂያ ከወጣበት ቀን ጀምሮ ለ21/ለሃያ አንድ ተከታታይ ሥራ ቀናት አየር ላይ 

ከዋለ በኋላ በ22ኛ ቀን ወይም 22 ኛው ቀን የሥራ ቀን ካልሆነ በቀጣይ ሥራ ቀን Lot 1-ጽ/መሣሪያ
ግዥ በ4፡00 እና 2ኛ Lot 2- በኤሌክትሮኒክስ ዕቃ ግዥ በ5፡00 በዶ/ወ/ፋ/ጽ/ቤት ቢሮ ቁ 4 ላይ ሳጥኑ 

ታሽጎ ወዲያውኑ ተጫራቾች ሕጋዊ ወኪሎች 7 በተገኙበት ጨረታው የሚከፈት ይሆናል፡፡
ማሳሰቢያ፡- መ/ቤቱ የተሻለ አራጭ ካገኘ ጨረታውን በከፊልም ሆነ በሙሉ የመስረዝ መብቱ የተጠበቀ ነው፡፡ 

ለበለጠ መረጃ- 0911547470 ፤ 0913189122

በደ/ብ/ብ/ህ/ክ/መ በከምባታ ጠምባሮ ዞን 
የዶዮገና ወረዳ ፋ/ጽ/ቤት

ሳይፈፀሙላት ቆይተዋል ብለዋል። እንደ ‘ድፌንስ 
ኒውስ’ ከሆነ ሽያጩ ሳይፈፀም የቆዩባት መሣሪያዎች 
የጦር መርከብ ማስመጥ የሚያስችለው ሃርፑን እና 
ሰቲንገር ሚሳይሎች ሲሆኑ እነዚህ መሣሪያዎች በምትኩ 
ለዩክሬን ተልከዋል።  

የጦር መሣሪያ ሽያጭ ስምምነቱ ብቻም ሳይሆን 
ቻይናን ሊያስቆጣ የሚችል ሌላ እርምጃ ከባይደን 
አስተዳደር ተሰምቷል። ይህም የባይደን አስተዳደር 
በቀድሞው ፕሬዚዳንት ትራምፕ አስተዳደር ጊዜ 
ተግባራዊ በሆነውና ከቻይና በገቡ ምርቶች ላይ 
የተጣለው በቢሊዮኖች የሚቆጠር ዶላር ታሪፍ ባለበት 
እንደሚቆይ መግለጹ ነው።

የአሜሪካ የንግድ ተወካይ መሥሪያ ቤትም 
የ2018/2019 ከንግድ ድርጅቶች እና ሌሎች ፍላጎት 
ካላቸው አካላት ጋር የነበሩ ግዴታዎችን ባለበት 
እንዲጠብቅ ጥያቄ እንደቀረበለት አሳውቋል። የአሜሪካ 
ባለሥልጣናት በአገሪቷ ውስጥ የተከሰተውን የዋጋ 
ግሽበት ለማቃለል ታሪፉን ለማንሳትም እያሰቡ ነበር።

ይህ በእንዲህ እንዳለ አርብ ዕለት ፕሬዚዳንት ጆ 
ባይደን ለዩክሬን የ13.7 ቢሊዮን ዶላር አስቸኳይ ድጋፍ 
ለማድረግ ኮንግረሱ እንዲያጸድቅ ጠይቀዋል። ፔንታጎን 
አሜሪካ እስካሁን ለዩክሬን ያደረገችው አጠቃላይ የጦር 
ድጋፍ ከ13 ቢሊዮን ዶላር በላይ መሆኑን ባለፈው 
ሳምንት ማሳወቁን ቢቢሲ ዘግቧል።

ስፖርት

ዕለተ ሰንበት 

ለልጆች

  ሲሳይ ባንጫ (ቦይሴ) በቻን ማጣሪያ ሲታወስ

ሰላ ልጆች እንዴት ሰነበታችሁ፤ የክረምት ጊዜው 
ሊገባደድ ነው አይደል? መቼም ቶሎ ሳያልቅ ማድረግ 
ያለባችሁን ነገር እያደረጋችሁ እንደሆነ አስባለሁ፡፡ 
በተለይም ቤተሰብን ማገዙና ለአዲሱ ዘመን መዘጋጀት ላይ 
ትልልቅ የሚባሉ ተግባራትን እየከወናችሁ እንደቆያችሁም 
ይሰማኛል፡፡ ምክንያቱም ጳጉሜ ከገባ በኋላ በፍጥነት 
መስከረምን እንቀበላለን፡፡ ይህ ሆነ ማለት ደግሞ 
እንደምታውቁት አዲሱን የትምህርት ዘመናችሁን በአዲስ 
መልክ ትጀምራላችሁ፡፡ ስለዚህም ይህ ከመሆኑ በፊት ልዩ 
ዝግጅቶች ያስፈልጋችኋልና የክረምቱን ወቅት መጠቀም 
ይጠበቅባችኋል፡፡ ያላጠናቀቃችሁት ነገርም ካለ በዚህች 
13ኛ ወር ማጠናቀቅ አለባችሁ፡፡

ዛሬ ልጆች ስለዚህች ወር ምንነት ልናግራችሁ 
ፈልጌያለሁ፡፡ ብዙዎቻችሁ ትርጓሜውን ጭምር 
እንደምታውቁት እገምታለሁ፡፡ በዚያ ላይ ምንም 
የማታውቁም ትኖራላችሁ፡፡ ስለዚህም ለምታውቁት 
ትውስታ ለማታውቁት ደግሞ እውቀት ይሆናችኋልና 
ልንገራችሁ፡፡ ጳጉሜን በኢትዮጵያ ዘመን አቆጣጠር ውስጥ 
ትልቅ ቦታ ያላትና ዘመን ቀያሪ ወር ነች፡፡ ኢትዮጵያ በዓለም 
አደባባይ ብቸኛ ያደረገች መገለጫም ነች፡፡ ምክንያቱም 
እንደኢትዮጵያ ዘመን አቆጣጠር ዓመታት ሁሉ በአራት 
መደባት ይዞራሉና እነርሱን በሚገባ የምታስረዳም ነች፡፡ 
እነዚህ ዘመናት በሐዋርያት ስሞች የተሰየሙ ሲሆኑ፤ ዘመነ 
ማቴዎስ፣ ዘመነ ማርቆስ፣ ዘመነ ሉቃስ (ተጨማሪ የጳጉሜ 
ቀን የሚቀበለው) እና ዘመነ ዮሐንስ ይባላሉ። 

 ልጆች ጳጉሜን ጳጉሜ ስያሜዋን ያገኘችው 
‹‹ኤፓጉሜኔ›› ከሚለው የግሪክ ቃል ነው፡፡ “ኤፓጉሜኔ” 
ማለት ደግሞ ጭማሪ ማለት ነው፡፡ በግእዝ ቋንቋ ተውሳክ 
እየተባለ ይጠራልም፡፡ ይህም እንደላይኛው ተጨማሪ 
ማለት እንደሆነ የኢትዮጵያ የስነፈለግ ሊቃውንት 

ጽጌረዳ ጫንያለው

ይናገራሉ። ጳጉሜን የኢትዮጵያ 13ኛ ወር ፀጋ መገለጫ 
ስትሆን፤   ልዩ ተደርጋ ትታያለች፡፡ ምክንያቱም አውሮፓዎች 
እንደኢትዮጵያ ጳጉሜን ለብቸዋ አድርገው አይቆጥሯትም። 
በወር ላይ ተጨማሪ አድርገው ይደምሯታል እንጂ፡፡ 
ማለትም የወርን ቁጥር እንደ ኢትዮጵያን በአንድ አይነት ቀን  
ሠላሳ አድርገው ሳይሆን አንዳንድ ወራቸው ላይ ሰላሳ አንድ 
በማድረግ  በመጨመር ያካትቷታል፡፡  

ልጆች የኢትዮጵያ ሊቃውንት ግን ሠላሳ ያደረጉበት 
የራሱ ምክንያት አላቸው፡፡ ጳጉሜን የወር ተጨማሪ 
ሳያደርጉ የዓመት ተጨማሪ ያደረጉበትም እንዲሁ፡፡ 

ሊቃውንቱ ጳጉሜን እንደ 
ዓመት ማጠቃለያ፣ እንደ 
ዘመን መፈጸሚያ አድርገው 
የሚያስቧት የአቷማትና 
በዓላት እንዲሁም ሌሎች 
መሰረታዊ ነገሮችን 
የምትለይላቸው ስለሆነች 
ነው፡፡ 

ጳጉሜን በሁለት ዘመናት 
መካከልም እንደ መሸጋገሪያ 
የምትታይ፤ ከሌሎች ወሮች 
በተለየ ቀኖቿ መጠን 
የሚቀያየሩ ብቸኛ ወር 
ናትም። ስለሆነም በኢትዮጵያ 
ዘመን አቆጣጠር ጳጉሜን 
ከነሐሴ በኋላ 13ኛ ወር ትባል 
እንጂ፣ በውስጧ የያዘቻቸው 
የቀናት ቁጥር በአንድ ሳምንት 
ካሉ ቀናት ያነሱ ናቸው። 
ለመሆኑ ልጆች ይህቺ የዘመን 
ድልድይ የሆነች ወር አንዳንዴ 

ብዛት እንወስናለን፡፡ 
ጳጉሜ ሰባት የምትሆነው በየ600 መቶ ዓመት አንድ 

ጊዜ ሲሆን፤ በየዓመቱ የተወሰነ ሰከንድ እየተደመረ ከስድስት 
መቶ ዓመት በኋላ ሙሉ አንድ ቀን ይሆናልና ተጨማሪ 
ቀናት ይፈጠራሉ፡፡ ስለዚህም በተከታታይ አምስት 
ብለን የቆጠርነውን ስድስት ከዚያም ሰባት ናት እንድንል 
እንሆናለን፡፡  አዲስ ዓመት በጁሊያን ካሌንደር አቆጣጠር 
በኦገስት 29 ወይም 30 የሚጀምር ሲሆን፤ በአንድ ዓመት 
ውስጥ 12 ባለሠላሣ ቀናት እና አንድ ባለ አምስት (ስድስት 
በአራት ዓመት) 31 ቀናት ያሉባቸው ወራት የመፈጠራቸው 
ምስጢርም ይኸው ነው። 

ልጆች ኢትዮጵያ በራሷ ቀመር ጊዜን የምትቆጥር 
አገር ነች የምትባለው በዘመን ውስጥ ጳጉሜን ለብቻ ይዛ 
በመቀጠሏ ሲሆን፤  በዘመን አቆጣጠር ውስጥ ከዕለት በታች 
የምንቆጥርባቸው ስድስት መለኪያዎችን መሰረት አድርጋም 
ትለካለች፡፡ እነሱም ኬክሮስ፤ ካልዒት፤ ሳልሲት፤ ራብኢት፤ 
ሃምሲትና ሳድሲት ናቸው፡፡ ከዚህ አንጻር 60 ኬክሮስ አንድ 
ዕለት በማለት እንቆጥረዋለን፡፡ እንደምታውቁት 1 ኬክሮስ 
24 ደቂቃ ነው፡፡ ስለዚህም በዚህ ቀመር የምትሰራው 
ጳጉሜን አምስት ሆና ቆይታ በአራት ዓመቱ አንዴ ስድስት፤ 
በየስድስት መቶ ዓመቱ ደግሞ  ሰባት ሆና ብዙ ነገሮቻችን 
እንድንወስን ታደርገናለች፡፡ 

ይህቺ ወር ታላለቆቹ ማለትም 30 ቀን የያዙት 
ወራቶችን ጭምር የምትበልጥ እንደሆነችም እስካሁን 
ካነሳነው መረጃ አንጻር መገንዘብ ትችላላችሁ፡፡ ማለትም 
እነርሱ 30 ቀናትን ይዘው ምንም ሳይፈጥሩ እርሷ ግን 
ሳምንት የማይሞላ ቀንን ይዛ ልደትን፣ የዓመቱን ሰርግና 
ሌሎች በዓላትን ትወስናለች። ስለዚህም የትንሽ ትልቅ 
ቀን ናትና በደንብ እወቋት በማለት ሀሳቤን ቋጨሁ፡፡ 
በሚቀጥለው ጊዜ ደግሞ አዲስ ዓመት ላይ ስለምንገናኝ ስለ 
አዲስ ዓመትና ዝግጅታችሁ እንነጋገራለን፡፡ ለዛሬ መልካም 
ሰንበት ይሁንላችሁ በማለት ተሰናበትሁ፡፡ ሰላም!

“የዋህ፤ ጨዋታ የሚወድ ቡድኑን ከልምምድ 
በኋላ ማዝናናት ከተፈለገ ከፊት የሚቀድመው የለም፤ 
ኃይለኛ ተቆጪና ለጸብም ቅርብ ነው” ይላሉ በቅርብ 
የሚያውቁት። በኢትዮጵያ እግር ኳስ በተጫወተባቸው 
ክለቦችና በብሔራዊ ቡድን በልምምድ ሜዳ ጭፈራ፣ 
ጨዋታና ዜማዎች ካሉ እሱ በዚያ አለ ማለት ነው። 
በቡድን አጋሮቹም ይበልጥ ይወደዳል። ፊቱን አኮሳትሮ 
ዘቡን ይጠብቃል፤በቁጣ ተከላከዮችን  ይመራል፤ሰዓት 
መግደልና  ፍፁም ቅጣት ማዳን የግሉ ነው፤  በአንድ 
ጨዋታ ከአንድ በላይ ፍጹም ቅጣት ምትና የመለያ 
ምቶችን ማክሸፍ መለያው ነው። የቀድሞው የኢትዮጵያ 
ብሔራዊ ቡድን ግብ ጠባቂ ሲሳይ ባንጫ(ቦይሴ)። 

ሲሳይ የቻን ውድድር የማጣሪያ ጨዋታዎች ወቅት 
በብዙ ኢትዮጵያውያን ዘንድ ይታወሳል። ኢትዮጵያ ከ31 
አመታት በኋላ እኤአ 2013 ላይ በደቡብ አፍሪካ አዘጋጅነት 
በተካሄደው የአፍሪካ ዋንጫ መሳተፏን ተከትሎ በእግር 
ኳሱ ከፍተኛ መነቃቃት ነበር። የዚያ ትውልድ ታሪካዊ 
ተጫዋቾችና የዋልያዎቹ አሰልጣኝ የነበሩት ሰውነት 
ቢሻው ከአፍሪካ ዋንጫው ማግስት በተመሳሳይ ደቡብ 
አፍሪካ ላይ በተካሄደው የቻን ዋንጫ ላይ ለመጀመሪያ 
ጊዜ ተሳተፉ። ለዚህ ተሳትፎም የመጨረሻውን የማጣሪያ 
ጨዋታ ከሩዋንዳ ጋር ከሜዳቸው ውጪ ተፋልመው 
ማለፋቸው አይዘነጋም። በተለይም በዚያ የመጨረሻ 
የማጣሪያ ፍልሚያ የዋልያዎቹ ቋሚ ግብ ጠባቂ የነበረው 
ጀማል ጣሰው ጨዋታው በመለያ ምት እንደሚጠናቀቅ 
ከአሰልጣኙ ጋር ቀደም ብለው በመግባባት የመለያ ምት 
የማዳን የተሻለ ብቃት ያለው ግብ ጠባቂ ሲሳይ ባንጫ 
ተቀይሮ እንዲገባ አደረጉ። ሲሳይም አላሳፈራቸውም። 

ቦጋለ አበበ

ተቀይሮ ገብቶ ሁለት የመለያ ምቶችን በማዳን ዋልያዎቹን 
ለመጀመሪያ ጊዜ ለቻን ዋንጫ አበቃቸው።

ከዘጠኝ አመታት በኋላ ዋልያዎቹ በአሰልጣኝ ውበቱ 
አባተ እየተመሩ በቀጣይ አመት በአልጄሪያ አዘጋጅነት 
በሚካሄደው የቻን ዋንጫ ለሶስተኛ ጊዜ ለመሳተፍ 
ትናንት ከሩዋንዳ አቻቸው ጋር የመጨረሻውን የዘጠና 
ደቂቃ ፍልሚያ ከሜዳቸው ውጪ አድርገዋል፡፡ ዋልያዎቹ 
ለመጀመሪያ ጊዜ መሳተፍቸውን ያረጋገጡት በተመሳሳይ 
ሩዋንዳን በሜዳዋ ገጥመው ሲሳይ ባንጫ ባዳናቸው 
ሁለት የመለያ ምቶች ነበር። ዋልያዎቹ የመጀመሪያውን 
የማጣሪያ ጨዋታ ከሩዋንዳ ጋር ከሳምንት በፊት 
አድርገው ካለ ግብ አቻ እንደመለያየታቸው ታሪክ ራሱን 
ይደግማ የሚል ጉጉት በስፖርት ቤተሰቡ ዘንድ ፈጥራል።  
በዛሬው የስፖርት ማህደር አምዳችን ሲሳይ ባንጫን 
እንድናስታውስ ያደረገንም ይህ እውነታ ነው፡፡

ዋልያዎቹ ከ31 አመት በኋላ ወደ 2013ቱ አፍሪካ 
ዋንጫ ሲመለሱ አዲስ አበባ ላይ ጥምቀት 4  ወሳኙን 

ድል ከማስመዝገባቸው አስቀድሞ ተጋጣሚያቸው 
ሱዳን ኦምዱርማን ላይ 5ለ3 ማሸነፏ አይዘነጋም። በዚያ 
ውዝግቦች በበዙበት ጨዋታም ሲሳይ የዋልያዎቹ የግብ 
ዘብ ነበረ። በወቅቱ የጨዋታው ዳኛ ዋልያዎቹ ላይ ብዙ 
በደል ፈጽመዋል። በዚህም ንዴቱን  በተለያየ መንገድ  
ሲገልጽ የነበረው ሲሳይ ነው። ብዙ ግጭቶች ከሜዳ 
ውጪና ሜዳው ውስጥ ተከስቶ  ውጥረት የበዛበት 
ጨዋታ ነበር  ። ሲሳይም በዚህ ነውጥ በበዛበት ጨዋታ 
በቀይ ካርድ ሰለባ ከሆኑ ተጫዋቾች አንዱ ነበር። በአፍሪካ 
ዋንጫም በመጨረሻው የናይጄሪያ ጨዋታ የመሰለፈ 
እድል የተሰጠው ሲሳይ  ከሜዳ በቀይ ካርድ ወጥቷል፤ 
ከገዛ ቡድኑ ተጫዋቾች ጋርም ሲጨቃጨቅ ታይቷል። 
2003 የዓመቱ ኮከብ ግብ ጠባቂ የነበረው ሲሳይ በብሄራዊ 
ቡድን አልተካተተም ነበር።

ከሩዋንዳ ጋር የነበረውን ያን ታሪካዊ የመጨረሻ 
የማጣሪያ ጨዋታ የዋልያዎቹ ዋና ግብ ጠባቂ የነበረው 
ጀማል ጣሰው ከሃትሪክ ስፖርት ጋር ባደረገው አንድ 
ቃለ ምልልስ እንዲህ ሲል ያስታውሰዋል “የእውነት ሰው 
የሚያደርግህ አጠገብህ ያለው ሰው ነው፡፡ አጠገባችን 
የነበረው ፍቅርና ህብረት ነው ይህን ያመጣው… 
ከጨዋታው አንድ ቀን በፊት የበረኛ ልምምድ ስንሰራ 
ሲሳይ ሪጎሬ ሲያድን ጥሩ እንደነበር አይቼው ውስጤ 
አስቀምጬዋለሁ፣ የጨዋታ ቀን ደረሰ እዚህ 1ለ0 
ረታን እዚያ 1ለ0 ተሸነፍንና ወደ መለያ ፍፁም ቅጣት 
ምት ልንሄድ ነው እያልኩ ነበር፣ ጨዋታው ሊያልቅ 
10 ደቂቃ እንደቀረው ከጀርባዬ የነበረውና ተቀይሮ 
ሊገባ የተዘጋጀው ብርሃኑ ቦጋለ (ፋዲጋ) ነግሮኝ ነበር፡
፡ በዚያ ላይ እርሱ ገብቶ ሳላሀዲን ባርጌቾ ሊወጣ ሲል 
እኔ ወደቅኩ፡፡ ፊዚዮቴራፒስቱ ይስሀቅ ሽፈራው መጥቶ 
ምንድነው ምን ሆንክ ሲለኝ ሲሳይ ባንጫ እንዲገባ ብዬ 

ነው ስለው ደነገጠ.. ምንም አለመሆኔን ነግሬው ባሰብኩት 
መንገድ ሲሳይ ባንጫ ተቀይሮ ገባ፡፡ ያኔ ከኔነት ስር ወጥተን 
የህብረት ጉዞ ላይ ስለነበርን ደስ የሚል ጊዜ እንድናሳልፍ 
አድርጎናል፡፡ ለሀገርህ ስትሰራ ከኔነት ወጥተህ ወደ እኛነት 
መቀየር የግድ ይላል፡፡ ያኔም ሲሳይ ገብቶ አሸንፈን ወጣን። 
እኔ ገብቼ ሪጎሬ ሳላድን ብንሸነፍኮ ማንም አይጠይቀኝም 
ግን እርሱ ገብቶ ማሸነፋችን ክሬዲቱን ከፍ አድርጎልኛል 
ሁሌ ይሄ ቢኖር ደስ ይለኛል፡፡ መጀመሪያ ህሊናችን ነው 
የተደሰተው…. ጥቅሙ በኋላ ይመጣል፣ እኛነት ነግሶ 
በማሸነፋችን የማልረሳው ገጠመኝ ሆኖልኛል፡፡ እግር ኳስ 
ላይ ከእኔነት ወደ እኛነት የተለወጠ ቡድን ያሸንፋል፡፡”

ሲሳይ በዚያ ወሳኝ ጨዋታ ዋልያዎቹን መለያ ምት 
በማዳን ብቃቱ ቢታደግም በውድድሩ ከቡድኑ ጋር 
አልተጓዘም። ከዚያ የቻን ማጣሪያ ጨዋታ በኋላ ዋልያዎቹ 
በአለም ዋንጫ ማጣሪያ ወደ ካላባር አቅንተው ናይጄሪያን 
ሲገጥሙ በቡድኑ ተጫዋቾች መካከል የነበረው ግጭትና 
አለመግባባት በቻን ውድድር እንዳላስመረጠው ኋላ ላይ 
የወጡ መረጃዎች ጠቁመው ነበር።

ሲሳይ ከካላባሩ ጨዋታ በኋላ በብሔራዊ ቡድንም 
በትልቅ ክለብም ለረጅም ጊዜ ተሰልፎ አልታየም። 
ዘንድሮ ግን በብሔራዊ ሊግ ለሮቤ ከተማ ተሰልፎ የድል 
ልምዱንና አቅሙን በመጠቀም ጥሩ ሲንቀሳቀስ ታይቷል። 
ሮቤ ከተማ በታሪክ ለመጀመርያ ጊዜ ወደ ከፍተኛ ሊግ 
ሲያድግም ሲሳይ ትልቅ አስተዋጽኦ ነበረው። ከሮቤ 
ከተማ ጋር ከነበረው ስኬታማ ጉዞ በኋላም ዳግም 
ለብሔራዊ ቡድን የመሰለፍ ፍላጎት እንዳለው ተናግሯል። 
የቀድሞው የኢትዮጵያ ብሔራዊ ቡድን ግብ ጠባቂ 
ሲሳይ ከደደቢት ጋር በ2005 የፕሪምየር ሊግ ቻምፒዮን 
ከመሆኑ በተጨማሪ አንድ ጊዜ የሊጉ ኮከብ ግብ ጠባቂ 
ሆኖ ለመመረጥ በቅቷል።

 ትንሿ ግን ትልቋ ቀን ጳጉሜ

አምስት ቀን ፤ ሲሻት ደግሞ ስድስትና አልፎም ሰባት 
ቀናትን እንደምትይዝ ታውቃላችሁ? አዎ ይህ እንዴት 
ሆነ ካላችሁ ደግሞ መልሱ ይህ ነው፡፡ ዓመቱን በሰላሳ 
ቀን ስንከፋፍለው የሚተርፉ ቀናት ይኖራሉ፡፡ እነዚህን 
ቀናት በመሰብሰብ 13ኛ ወር አድርገን እናከብራታለን፡፡ 
በተጨማሪም ዓመቱ በአውደ ፀሐይ ሲለካ 365 ቀናት ከ15 
ኬክሮስ ከ6 ካሊኢት ሲሆን፤ በጨረቃ ሲለካ ደግሞ 354 
ቀናት ከ22 ኬክሮስ ከአንድ ካልኢት ከ36 ሳልሲት፤ ከ52 
ራብዒት፤ ከ48 ሀምሲት ነው፡፡ እናም 60 ኬክሮስ አንድ 
ቀን ይሆናልና እነዚህ ቀናት ተደማምረው የጳጉሜን የቀን 

